
A Vicepresidencia da Deputación 
de Lugo e a produtora Como unha 
brizna proxectarán o documental 
‘Xove, Democracia Nuclear’, sobre 
a mobilización social contra o a 
construción dunha central nuclear 
en Xove, proxectarase en doce lo-
calidades da provincia de Lugo.
Drixido polo xornalista leonés 
Pedro Lechuga, o documental, 
que conta coa colaboración da 
Asociación de Prensa de Lugo, 
recupera as historias vividas na 
Mariña cando en novembro de 
1973 se fi xo público o proxecto 
a través dos medios de comuni-
cación, recollendo os testemuños 
de quince persoas vinculadas á 
mobilización, veciñanza e per-
soas vinculadas ao nacionalismo, 
ao Sindicato Labrego Galego, xor-

nalistas e catedráti cos, ademais 
do alcalde de Xove na época, Je-
sús López González. 
O documental proxectarase en 
Xove, Barreiros, Lugo, Vilalba e Sa-
rria, seguido dunha mesa redonda 
na que o director de ‘Xove, De-

mocracia Nuclear’, xunto a algúns 
dos protagonistas comparti rán co 
público as súas refl exións sobre 
ese acontecemento histórico. Ta-
mén se programarán proxeccións 
no Vicedo, Viveiro, Cervo, Burela, 
Foz, Ribadeo e O Valadouro.

‘Xove, Democracia Nuclear’ 
proxectarase en varias localidades

O pleno da Real Academia Galega 
acordou dedicarlle o Día das Le-
tras Galegas 2024 a Luísa Villalta (A 
Coruña, 1957-2004), cadrando co 
vixésimo aniversario do seu pasa-
mento. Creadora dunha obra singu-
lar e sólida que a converteu nunha 
das grandes fi guras da literatura 
galega que emerxeron na segunda 
metade dos anos 80 e primeiros 90, 
o seu 17 de maio será unha ocasión 
excepcional par reivindicala en toda 
a súa amplitude como a intelectual 
que foi.
Villalta é unha escritora para facer 
pensar o mundo contemporáneo 
a través dunha obra marcada polo 
pensamento apaixonado, a procura 
do rigor e tamén a exploración esti -
lísti ca. O cruzamento entre a poesía 
e a música é outro dos trazos defi -

nitorios dunha autora recoñecida 
sobre todo como poeta, pero que 
tamén culti vou con talento o tea-
tro, a narrati va de fi cción, o ensaio, 
o arti culismo e a tradución.
“Luísa é unha intelectual. A lóxica, 
a razón, o pensamento confi guran 
o humus no que enraíza un dos 
trazos máis signifi cati vos da súa 
voz. Unha poeta do pensamento, 
en palabras de Pilar Pallarés, que 
empregaba a poesía para pensar o 
mundo contemporáneo, como ten 
subliñado Arturo Casas, expón o 
texto da proposta someti da a vota-
ción. Dende a publicación da obra 
teatral Concerto para un home só 
(1989) nos Cadernos da Escola Dra-
máti ca Galega ata o seu pasamen-
to, Villalta publicou máis de quince 
volumes.

A RAG dedicaralle a 
Luísa Villalta o Día das 
Letras Galegas 2024

A MARIÑA

EDP abriu o prazo para presentar 
candidaturas a unha nova edición do 
programa de apoio a emprendedo-
res locais, Entama. Nesta quinta edi-
ción, esta iniciati va seguirá creando 
riqueza e emprego nos municipios 
nos que a compañía enerxéti ca ten 
acti vidade. Entama promove a igual-
dade de oportunidades e a inclusión, 
así como a mellora ambiental. O pra-
zo de presentación alongarase ata o 

7 de setembro e o prazo de selección 
de proxectos fi nalizará o 20 de ou-
tubro. O xurado primará a súa via-
bilidade, sustentabilidade e impac-
to no territorio e dará a coñecer os 
resultados o 24 de novembro, para 
desenvolver os proxectos ao longo 
de 2024.
As bases atópanse dispoñibles na 
web corporati va de EDP España e na 
propia web de Entama. 

EDP lanza a iniciati va de apoio a 
emprendedores Entama A Asociación de Periodistas e Es-

tudosos do Camiño de Santi ago 
(Apecsa) convoca o X Premio Inter-
nacional de Divulgación do Camiño 
de Santi ago, que disti nguirá ao me-
llor traballo ou acción de difusión 
e promoción da ruta e os valores 
xacobeos no ano anterior ao desta 
convocatoria (2022) e no primeiro 
semestre deste ano 2023.
A Xunta Directi va de Apecsa dedica 
esta Edición, in memoriam, a Ra-
món Irago Silva, membro da asocia-

ción, mestre, pintor, dinamizador, 
divulgador e defensor dos valores 
do Camiño de Santi ago.
Poderán presentarse obras e inicia-
ti vas de divulgación, promoción e 
protección do Camiño de Santi ago 
e dos seus valores en libros, publi-
cacións, traducións, producións 
audiovisuais, series en calquera 
soporte, exposicións, congresos, 
xornadas, encontros e/ou accións 
realizadas por insti tucións e per-
soas fí sicas ou xurídicas, en defensa 

e benefi cio do Camiño de Santi ago.
As propostas deberán enviarse 
ata o día 5 setembro de 2023, ao 
correo-e: xornalistas.caminodesan-
ti ago@gmail.com ou dirixirse á en-
ti dade de Apecsa.
O premio, igual que nas edicións 
anteriores, non ten dotación eco-
nómica e o/a ganador/a recibirá 
unha escultura, Harmonía, do lu-
cense Luís Loureira e un diploma 
acreditati vo. 

Apecsa convoca o seu certame pola 
divulgación do Camiño de Santi ago

A Consellería de Cultura, Edu-
cación, Formación Profesional 
e Universidades premiou a 33 
escolares lucenses no Certame 
de narración e debuxo Letras 
Galegas 2023, que organiza a 
Biblioteca Pública de Lugo coa 
colaboración das bibliotecas 
municipais da provincia.
Os gañadores da fase provincial 
son seleccionados entre os ga-
lardoados da fase local en cada 
unha das bibliotecas parti cipan-
tes. O tema proposto na convo-
catoria deste ano foi Libros para 
xogar, libros para vivir. Os auto-
res dos traballos elixidos polo 
xurado reciben unha fi gura de 
Sargadelos e un libro. A entrega 
será hoxe, ás seis da tarde, na 
biblioteca.

NARRACIÓN. Na categoría A 
(ata 8 anos) o primeiro premio 
foi para Alessia Rodríguez Amor, 
da Biblioteca de Antas de Ulla; 
o segundo para Antón Rodrí-
guez Fernández (Chantada) e o 
terceiro para Vera Otero Dorre-
go (Barreiros). Tamén se con-
cederon dos accésit. Un para 
Lía López Gómez (Monterroso) 
e outro para Julia Villapol Bello 
(Barreiros).
Na categoría B (de 9 a 11 anos) o 
gañador foi Jorge Melo Reigosa 
(Burela), seguido de Mía Santos 
Seijo (Foz) e Iria Pascual Arias 
(tamén de Burela). Tamén hou-
bo accésits para Jimena Domín-
guez García (Burela), Nerea So-
brado Gasalla (Ribadeo) e Diego 
Ávalos Gato (Viveiro).

Na C (de 12 a 16 anos) os pre-
mios foron para Ana Lestao Ben 
(Burela), Jimena Campo Arias e 
Lucía Lastra Pérez, as dúas de 
Ribadeo. Os accésits correspo-
deron a Sarai Paz Prieto (Xerma-
de), Lidia Expósito Goás (Alfoz) e 
Pablo García Legazpi (Ribadeo).

DEBUXO. Entre os menores de 
8 anos os premios foron para 
Naia Fontenla Suárez (Burela), 
Leire Posada García (Ribadeo) e 
Pablo Hernando González (Ou-
teiro de Rei).
Na categoría B (de 9 a 11 anos) 
gañaron Nicolás Fernández 
Núñez (Chantada), Carlota Oro-
za Díaz (Viveiro) e Carla Mella-
da Abuín (Burela).
Finalmente, na categoría C (de 
12 a 16 anos) reparti ron os pre-
mios Marcela Pérez-Magdalena 
Villar (Ribadeo), Claudia Lourei-
ro García (Ribadeo) e Alba Gar-
cía Trinidad (Lugo).

PREMIADOS FASE LOCAL. No 
acto tamén reciben os seus pre-
mios os galardoados da fase local 
no municipio de Lugo na moda-
lidade de debuxo. Na categoría 
B, Ylenia Victoria Penas Vázquez 
quedou primeira; Naya Abeledo 
Lagares segunda; e Ariadne Fer-
nández Rojo terceira.
Na categoría C, o primeiro pre-
mio foi para Alba García Tri-
nidad; o segundo para Pedro 
Alvelo Álvarez e o terceiro para 
Candela Bande López. Houbo un 
accésit para Adela Durán Gonzá-
lez.

A Biblioteca Provincial reparti u 
os premios aos gañadores do 
certame das Letras Galegas

Quedan poucos días para o co-
mezo do Festi val Bal y Gay 2023 
e crece a expectación por gozar 
novamente da excelencia musical 
en espazos máxicos da Mariña.
Tras esgotarse os abonos, ven-
déronse todas as localidades 
para as actuacións de Kebyart, 
Sara Ferrández, Maria João Pi-
res (dous pases), Trío VibrArt, 
Orquestra Sinfónica de Galicia e 
Quinteto Zoar. Con todo, aínda 
hai entradas dispoñibles para os 
concertos de Real Filharmonía 
de Galicia, Rocío Pérez, Cuarteto 
Quiroga (primeiro pase), Conra-
do Moya con Katarzyna Myćka, 
Opera Omnia e Konstantin Krim-
mel.
O Festival Bal y Gay é único a ni-
vel nacional. Enche cada ano A 
Mariña de música en vivo de ca-
lidade, afianzando esta comarca 
lucense como destino cultural de 

referencia en Galicia e España. 
Ademais, desexa facilitar que a 
poboación local goce dunha pro-
gramación musical de excelencia 
en espazos extraordinarios onde 
a música comparte protagonis-
mo coa historia, o patrimonio, 
a paisaxe ou a gastronomía da 
zona.

Últimas entradas para 
o Festival Bal y Gay

Xa está dispoñible o servizo de te-
levisión á carta de Adamo. Con este 
lanzamento, o operador completa 
a súa oferta da internet ultrarrápi-
do para o fogar e de telefonía fi xa 
e móbil. As tres modalidades que 
ofrece Adamo TV, que se poden 
engadir a calquera paquete de fi bra 
por parte de novos clientes ou xa 
existentes.
Conta contres paquetes, o Basic 
con máis de 100 canles, o Prémium 
con preto de 110 canles e o Total 
con máis de 120 canles.

CANLES LOCAIS. Os tres paquetes 
contan cunha gran oferta de conti -
dos locais cunha trintena de canles. 
Destacando, como engadido neste 
senti do, LaLigaSportsTV, con trans-
misións de diversas categorías de 
fútbol, baloncesto, balonmán, bo-
xeo, fútbol sala e ata petanca.
Para redondear esa variedade, 
Adamo ofrece varios engadidos.

Adamo lanza un 
novo servizo de 
televisión á carta

Publicouse na Plataforma de Contra-
tos de Galicia a licitación das obras 
de mellora da efi ciencia enerxéti ca 
nos CEIP Fondo Nois de Foz – por 
importe de 424.118 euros – e Santa 
María do Valadouro – cun orzamen-
to de 338.840 euros -.  
As empresas interesadas teñen de 
prazo ata o día 17 de agosto para 
presentar as súas ofertas. Unha vez 
que se formalicen os contratos, o 
prazo de execución será de catro 
meses.
En canto ás obras previstas, no CEIP 
Fondo Nois de Foz destaca a substi -
tución de carpinterías exteriores nos 
dous bloques do centro, incluídas as 
persianas; o cambio de luminarias 
por outras de tecnoloxía LED; a insta-
lación de falso teito e as actuacións 
de mellora do illamento térmico. 
Así mesmo, no edifi cio principal re-
formaranse os aseos do alumnado e 

cambiaranse as portas de aulas, sala 
de profesores e baños. Tamén se re-
novará a cuberta do primeiro bloque 
e a do soportal do segundo. Igual-
mente, instalaranse novos canlóns e 
baixantes.
No tocante ao CEIP Santa María do 
Valadouro, mudaranse as cubertas 
dos soportais situados no acceso 

ao colexio e no pati o; así como a da 
zona de despachos. Ademais, cam-
biaranse as carpinterías exteriores 
e as luminarias por equipos LED de 
menor consumo; e instalaranse fal-
sos teitos.
En ámbolos dous centros educati vos 
pintaranse tamén os paramentos 
afectados polas obras.

Licitada a mellora da efi ciencia 
enerxéti ca de dous colexios

Xacobo Ares e Sara García son 
directores artísticos das Xorna-
das Etnográficas da Mariña, que 
están organizadas por Tecedei-
ra, e que eles mesmos definen 
cunha cita de Gustav Mahle: “A 
tradición non consiste en ado-
rar as cinzas, senón en preser-
var e transmitir o lume”. 

Cando e como nace Tecedeira, 
tecendo a tradición?
Tecedeira é un proxecto de in-
vestigación, compilación e di-
vulgación das músicas de tra-
dición oral. Nace no ano 2021 
na Mariña coa presentación do 
proxecto en Ribadeo nun acto 
no que proxectamos tamén o 
documental Dorothé na vila, so-
bre a musicóloga suíza Dorothé 
Schubart, que nos anos 70 veu 
a Galicia para coñecer a nosa 
música tradicional  e recopilou 
máis de 300 horas de grava-
cións, creando o Cancioneiro 
Popular Galego.

Por que ou con que motivación 
xorde?
Tecedeira nace como un medio 
de aprendizaxe persoal para Xa-
cobo, xa que na súa asociación 
botaba de menos unha forma-
ción máis etnográfica. Consi-
deramos que é unha formación 
esencial para calquera persoa 
que se achegue á música e o 
baile tradicional. De aí que se 
lanzara con este proxecto. Máis 
tarde uniuse Sara cando decidi-
mos sacar adiante as Xornadas 
Etnográficas da Mariña. 

Que obxectivos ten?
O obxectivo de Tecedeira é im-
plicar á sociedade e ás novas 
xeracións na investigación e 
conservación do noso patrimo-
nio cultural de tradición oral. 
Para nós tamén é importante 
tecer rede co tecido asociati-
vo da comarca para dinamizar 

culturalmente as nosas vilas e 
aqueles concellos máis peque-
nos, e á vez coidar e poñer en 
valor a nosa música e baile tra-
dicionais.

Quen a conforma? Onde teñen 
a base ou de onde son?
Actualmente conformamos Te-
cedeira dúas persoas, Xacobo 
Ares, de Ribadeo, e Sara García, 
de Ourol. Mais queremos abrir 
o proxecto a todas as persoas 
interesadas en participar. Tece-
deira foi constituída formalmen-
te como asociación cultural este 
ano coa vontade de involucrar a 
máis colaboradoras para poder 
seguir levando a cabo proxectos 
como as Xornadas Etnográficas 
da Mariña e outras moitas acti-
vidades que queremos facer coa 
asociación.

Teñen apoio institucional ou 
dalgunha entidade?
Para a organización das Xorna-
das Etnográficas contamos co 
apoio institucional do Concello 
de Ribadeo na primeira edición, 
en 2022, e do Concello de Xove 
para esta segunda edición que 
vimos de celebrar o pasado mes 
de xuño. Este ano tivemos ta-
mén, por primeira vez, o apoio 
da vicepresidencia e área de 
Cultura da Deputación de Lugo. 
Outras entidades que colabora-
ron con nós para o evento foron 
o Lugar das Marías de Xove e Pi-
carolas de Ribadeo.

E doutras asociacións e colec-
tivos?
Contamos tamén coa colabora-
ción e participación de moitas 
asociacións e agrupacións da 
Mariña e de colectivos como a 
Asociación de Gaiteiras Galegas 
a nivel galego.

Que iniciativas propoñen?
A idea é realizar actividades cul-

turais, obradoiros formativos e 
encontros arredor da música e o 
baile tradicional, así como a pu-
blicación de libros e documen-
tais para divulgar todos aqueles 
saberes e tesouros que garda 
o noso patrimonio de tradición 
oral.

Organizan as Xornadas Etno-
gráficas da Mariña. En que con-
sisten?
As Xornadas Etnográficas da 
Mariña (XEAM) nacen como un 
punto de encontro para poñer 
en valor a cultura tradicional ga-
lega a través de coloquios, expo-
sicións, obradoiros, concertos, 
foliada e mostras etnográficas 
do tecido cultural e asociativo 
que traballa coa música, o baile 
e o traxe tradicional. Son unhas 
xornadas itinerantes que teñen 

como espírito aglutinar a convi-
vencia de todas as agrupacións 
e asociacións da Mariña e que 
pretenden realizarse cada ano 
nun punto diferente da comar-
ca.

Saben cando e onde serán no 
2024?
Aínda non podemos confirmar 
cando e onde serán o ano que 
vén, pero gustaríanos poder le-
valas a algún concello do inte-
rior da comarca. A Mariña non 
está só na costa.

Fan actividades ao longo do 
ano?
Á marxe das XEAM, querería-
mos realizar máis actividades 
na comarca ao longo de todo o 
ano. Temos varios proxectos en 
marcha que esperamos poder 
revelar pronto.

Que lle piden aos gobernos lo-
cais?
Pediriámoslles aos gobernos lo-
cais un compromiso activo coa 
promoción da nosa música e do 
noso patrimonio inmaterial, co 
fin de facilitar a realización de 
actividades relacionadas con 
estes ámbitos desde e para 
a comunidade. Oxalá as aso-
ciacións culturais do país non 
estivesen tan esquecidas pola 
administración pública en de-
trimento dos grandes eventos 
e festivais. Que todas puidése-
mos contar co financiamento e 
recursos axeitados para levar 
a cabo proxectos culturais que 
implican de verdade á veciñan-

za para aprender, compartir e 
desfrutar xuntas da nosa cultu-
ra popular e creacións colecti-
vas.

Que accións futuras teñen en 
mente poñer en marcha?
Ademais de organizar a próxi-
ma edición das XEAM, estamos 
traballando actualmente nun-
has recollas a Francisco López, 
o gaiteiro de Saa, que é o único 
membro vivo do grupo Os Enxe-
bres de Lugo e que nos gustaría 
poder levar a súa historia a un 
pequeno documental. Tamén 
Xacobo, a título persoal, mais 
vinculado ao traballo de Tece-
deira, está rematando a biogra-
fía do seu tío Francisco Ares, 
que foi fundador do grupo Os 
Montes de Lugo, unha das agru-
pacións máis importantes que 
houbo no país e que se acom-
pañará dun disco-homenaxe ao 
grupo.

Estas iniciativas teñen boa 
aceptación entre os veciños?
Estamos moi contentos coa aco-
llida das Xornadas Etnográficas 
por parte da comarca, tanto das 
asociacións e agrupacións que 
participaron nas dúas edicións 
celebradas ata o momento, 
como das entidades que cola-
boraron para facelas posibles e 
toda a xente que acudiu ás ac-
tividades. Para esta última edi-
ción achegáronse visitantes e 
participantes de distintos pun-
tos da xeografía galega e queda-
mos encantados co recibimento 
que está tendo o proxecto.

“Gustaríanos levar as xornadas 
a algún concello do interior” 
Xacobo e Sara están á fronte das Xornadas Artísticas Etnográficas da Mariña

Xacobo Ares e Sara García. Fotografías de María Simón

“Oxalá as asociacións 
culturais do país 

non estivesen tan 
esquecidas pola 
administración 

pública”

O que queda de verán 
concentra numerosas citas 
musicais na provincia

Os meses de agosto e setembro 
concentran o que resta de fes-
tivais de música na provincia de 
Lugo. Atrás quedaron outras citas 
obrigadas, como o FIV de Vilalba 
ou o Resurrection Fest de Viveiro, 
o primeiro encargado de abrir o 
tempo de festivais e o segundo 
como un referente internacional.
Pero aínda queda moito por ce-
lebrar. A primeira fin de semana 
reúne tamén varias citas obriga-
das de festivais, entre o que des-
taca o de Pardiñas, un referente 
na programación da provincia xa 
que é Festa de Interese Turístico 
Galego. Este ano celebra a súa 
44 edición reunindo novamente 
ao máis destacado do panorama 
folclórico e étnico. 
Xunto a este tamén Sarria vivirá 
un dobrete de celebracións a pri-
meira fin de semana. Así, arranca 
o Sarria Blues no Camiño, que 
este ano terá lugar do 3 ao 6 de 
agosto e que incluirá diferentes 
actividades, ademais dos distintos 
concertos.

Mentres o blues é o protagonista, 
a música de festa é a que caracte-
riza tamén ao Verbena Fest, que 
tamén en Sarria celebra a quinta 
edición dunha cita imprescindi-
ble.
Do 3 ao 5 de agosto de 2023, 
Antas de Ulla e Monterroso, 
acollerán unha nova edición do 
Festiulloa, o Festival de Música 
de Cámara da Ulloa, que chega a 
súa 14ª edición.
Este festival de música clásica 
e actividades medioambientais 
está organizado pola asociación 
Quercus Sonora.
A primeira fin de semana de agos-
to, Barreiros rende homenaxe aos 
seus fillos emigrados que adoitan 
retornar á súa terra de orixe polo 
menos durante o verán. Así, no 
Festival Internacional do Emi-
grante, a alegría está asegurada 
coa queimada, os petiscos e a 
música de diferentes agrupacións 
folclóricas.
O Concello de Cervo convida 
a gozar do Festival Folclórico 
internacional e Infantil que se 
celebrará en San Cibrao, na Praza 
dos Campos, a primeira fin de se-
mana de agosto da man do Grupo 
Folclórico Mistura.
Durante o mes de agosto as 
distintas localidades da Mariña 
acollen o Festival Bal y Gay, o 
único a nivel nacional. Enche cada 
ano de música en vivo de cali-
dade, afianzando esta comarca 
lucense como destino cultural de 
referencia en Galicia e España.
A mediados de agosto destacan 
dúas citas xa habituais do progra-
ma anual. Un deles é o Festival 
27327, en Begonte, que se cele-
bra no club fluvial da localidade  
con sesión vermú, aberto de 
billarda e campionato de cimbrón 
incluído. Outro é o Rabafolc, que 
este ano aínda non presentou o 
programa xa que forma parte das 

festas patronais, que organiza o 
Concello.
Na Chaira tamén destaca outra 
cita, o Festival Pozo Mouro, que 
combina música de diferentes 
tipos con outras actividades 
culturais.
Máis ao sur da provincia está 
previsto o Trece Roeis Fest de 
Pantón, que este ano acollerá a 
18 grupos de música rock; ou o 
Ribela Love&Nature de Sarria, 
que se amplía a dous días e terá a 
16 artistas no seu cartel.
Queda aínda sen confirmar se 
haberá Fich Chantada.
Para rematado agosto destaca 
Festival Terra Brava do Incio coa 
participación de aqueles que 
queren poñer en valor o traballo de 
grupos galegos por facerse oír nun 
contexto no que cada vez se aposta 
máis pola creación musical propia.
Mención aparte merece o Agro-
cuir, unha iniciativa celebrada 
no rural que ten como obxectivo 
reivindicar a diversidade sexual 
e de xénero neste ámbito. Aínda 
non hai programa sobre a súa 
continuidade.

SETEMBRO. Abrirán o mes de 
setembro outras tres citas, o 
Trementerra do Incio e o Osa do 
Mar de Burela, ao que se suma 
tamén o Xara Fest en Ribadeo.
Completan o mes outros dous 
festivais, o Parga Rock, que se 
celebra na parroquia de Guitiriz 
que lle da o nome, e o Caudal 
Fest, den Lugo, do que tamén hai 
xa cartel.
Pero antes de que acabe o ano 
Lugo completa a programación 
festivaleira con tres novas citas. a 
primeira é en outubro o Castaña-
zo. Ese mesmo mes terá lugar o 
Festiblus e rematará o ano o Fes-
tival de Jazz, que se prolongará 
durante tres semanas na capital 
da provincia.

A proposta festivaleira estival do 2023

• Sarria Blues no Camiño 
(3-6 agosto)

• Verbena Fest Sarria.  
(4-5 agosto)

• Festiulloa. Monterroso  
(4-5 agosto)

• Pardiñas. Parga-Guitiriz  
(4-6 agosto)

• Festival Folclórico San Cibrao  
(5-6 agosto)

• Festival Folclórico do Emigrante. 
Barreiros (6 de agosto)

• Bay y Gay. A Mariña  
(todo agosto)

• 27373. Begonte.  
(12 agosto)

• Rabafolc. Rábade  
(mediados agosto) 

• Trece Roeis Fest. Pantón  
(18-19 agosto)

• Ribela Love&Nature. Sarria  
(18-19 agosto)

• Fich Chantada  
(mediados de agosto)

• Pozo Mouro. Muimenta  
(19 agosto)

• Terra Brava. O Incio  
(25-26 agosto.)

• Agrocuir. Monterroso.  
Finais agosto. Sin confirmar

• Trementerra. O Incio  
(1-2 setembro)

• Osa do Mar. Burela  
(1-2 setembro)

• Xara Fest. Ribadeo  
(2 de setembro)

• Parga Rock. Parga-Guitiriz  
(9 setembro)

• Caudal Fest. Lugo  
(15-16 setembro)

• Castañazo. Lugo  
(27-28 outubro)

• Festival dos Eidos. Folgoso  
Finais outubro

• Festiblus. Lugo  
(14-22 outubro)

• Festival de Jazz. Lugo 
(4-20 novembro)

PROGRAMA

TEMPO DE MÚSICA

A asociación A Ribeira de Foz orga-
niza unha nova edición do seu Open 
de pesca dende embarcación, e que 
este ano chega a sú quinta edición. 
Esta cita celebrarase o vindeiro 13 
de agosto.
Quen queira parti cipar pode facelo 
e inscribirse de balde chamando ao 
teléfono 626 309 804 antes do 25 
de xullo. En pasadas edicións, adoi-
taban ser máis de 35 as embarca-
cións, nomeadamente de Asturias e 
Galicia, que parti cipaban dende pri-
meira da mañá, sobre ás 7.30, para 
saír pescar e volver ao mediodía 
coas capturas á lonxa para a pesaxe.
Ademais haberá premios e agasa-
llos para todos os parti cipantes. 
Neste open colaboracn diferentes 
enti dades focegas como o Concello, 

o CCA, El PEz Rosa, Capturas Pesca 
Deporti va, Seguros Ges ou Kukadas 
Pesca Foz.

A Ribeira de Foz organiza unha 
nova edición do seu Open de 
pesca dende embarcación

O Concello de Foz organiza a novena 
edición da Feira de Gando de Can-
gas, que se celebrará o este domin-
go, 20 de agosto.
Neste evento haberá diferentes acti -
vidades, desde as 10.00 horas, como 
paseos a cabalo, exposicións de 
maquinaria e artesanía, e premios 
aos gandeiros con maior número de 
cabezas de gando vacún e cabalar, 
entre outros actos.
A feira terá lugar na área recreati va 
dos Castros e contará cunha carpa, 
na que se poderá degustar polbo á 
feira, xamón cocido e churrasco, en-
tre outras cousas.

Como todas as feiras deste ti po, ha-
berá premios e carreiras de cabalos 
de andadura chapeada e andadura 
serrada.

Cangas acolle o día 20 de 
agosto a IX Feira de gando

O alcalde de Foz, Fran Cajoto, e 
o concelleiro Francisco Xavier Fa-
nego asinaron o acordo para un 
goberno progresista conxunto en 
Foz, no que o candidato do Bloque 
será de novo primeiro tenente de 
alcalde. 
O rexedor municipal socialista, 
Fran Cajoto, amosouse moi sati s-
feito pola sinatura dun acordo que 
“vai permiti r seguir coa estabilida-
de en Foz e conti nuar cos cam-
bios que o concello necesita para 
consolidarse como a referencia da 
Mariña. Buscamos un goberno de 
coalición pero un goberno único, 
no que se respecten as áreas de 
goberno e que permita avanzar 
nos cambios que precisamos. 
Temos retos moi importantes 
e con este acordo sentamos as 

bases para corrixir os erros que 
se puideron producir na pasada 
lexislatura. Foz está medrando e 
debemos medrar con el. O com-
promiso con Foz é total, debemos 
estar á altura do que o noso con-
cello merece”.
O concelleiro nacionalista Francis-
co Xavier Fanego, que será primei-
ro tenente de alcalde, afi rmou: 
“Estamos sati sfeitos de ter podido 
chegar fi nalmente a un acordo. 
A lectura que fi xemos despois da 
primeira reunión antes da inves-
ti dura provocou unhas manifes-
tacións públicas que a tenor das 
reunións manti das durante a pa-
sada semana debemos mati zar, xa 
que se deu o clima necesario para 
falar e chegar a acordos nun bo 
ambiente.”

Acordo para un Goberno 
progresista conxunto

DÍAS AZUIS. Un dos premios dos Días Azuis do Comercio Galego 
tocou en Foz. A afortunada foi Delia Lorenzo, que recibiu a súa tarxe-
ta regalo por valor de 250 euros en Mercería Vera da man de Laura 
Fanjul. Na entrega do premio parti ciparon o presidente da Federa-
ción Galega de Comercio, José Mª Seijas, e o presidente de AciaFozC-
CA, José Carlos Paleo. 

O alcalde e a concelleira de Xu-
ventude deron a coñecer a pro-
gramación das noites máis mo-
vidas do verán.
Estas actividades son para ne-
nos a partir de 10 anos e para 
participar será necesario a pre-
via inscrición o primeiro día an-
tes de cada torneo. 
O 1, 2 e 3 de agosto haberá 
wipeout, o 15, 16 e 17 será a 
quenda do fútbol sala e o 22, 23 
e 24 a do baloncesto.

As Noites de Foz 
continuarán neste 
mes de agosto

A asociación O Noso Foz, organiza 
xunto o Concello,  diversos actos 
para celebrar San Lourenzo que in-
clúen moita música. Esta cita será 
dende os días 8, 9, 10 e 11 de agosto.
As festas comezarán o martes 8 de 
agosto ás 20.30 horas co pregón a 
cargo de Francisco Javier Alonso 
‘Chingla’, no Campo da Cabana. 
Acto seguido será o concerto de 
Mar aAberto tamén no Campo da 
Cabana.
O mércores 9 a xornada comezará 
ás 22.30 horas coa verbena a cargo 
do grupo Beatriz e a orquestra Fania 
Blanco Show na explanada portua-
rioa.
O xoves 10 será a quenda da sesión 
vermú ás 14.00 horas coa orquestra 
Miramar na explanada portuaria.
Pola noite ás 21.30 horas será o con-
certo do trío Nostalgias de Vigo, na 
praza Conde de Fontao. A medianoi-
te haberá un espectáculo pirotécni-
co de fogos de arti fi cio seguido da 
verbena coas orquestras Miramar e 
Finesterre.
O venres 11 na explanada portuaria 
haberá verbena coa orquestra Mar-
bella e grupo Bomba ás 22.30 horas.
Ademais a asociación O Noso Foz 
vén de publicar o libro das festas 
que ademais de interesantes arti gos, 
conta coa programación do verán.

O Noso Foz prepara 
diversos actos 
para celebrar San 
Lourenzo

A organización da Festa Norman-
da de Foz informou de que a cita 
festi va celebrarase os días 24, 25, 
26 e 27 de agosto e de que xa está 
aberto o prazo de inscrición para 
parti cipar no mercado.
Para asisiti r ou parti cipar será 
necesario poñerse en contacto 
mediante correo electrónica en: 
mercadonormando@gmail.com.
A Festa Normanda rememora a 
invasión errada dos viquingos so-
bre o pobo lucense.
Polo momento non hai confi rma-
ción do programa completo pero 
dende a organización aseguran 
que “a parte do ocio e festa está 
asegurada como todos os anos e 
contaremos con animación polas 
rúas”.
“Este ano a intencion e mellorar 
e aumentar a parte cultural, au-
mentar a presencia de actores 
profesionais coas empresas Ulf 

klan e Gesta Regnorum e algunha 
máis”, din desde a organización.
Tamén podería recrearse como 
en anos anteriores na praia fo-
cega de Tupide, o desembarco 
viquingo e o combate entre a po-
boación e os invasores norman-
dos.

A Festa Normanda será 
os días 24, 25, 26 e 27

O Concello de Foz rematou os trámi-
tes de expropiación de terreos para 
a nova depuradora e está penden-
te de recibir de Augas de Galicia o 
proxecto construti vo da EDAR, que 
acumula máis de seis anos de retra-
so respecto ao convenio asinado.
O alcalde de Foz, Fran Cajoto, infor-
ma que o Concello “consignou na 
Caixa Xeral de Depósitos o importe 
total das valoracións das fi ncas que 
foron expropiadas para a constru-
ción da nova depuradora, canti da-
des que xa están a disposición dos 
anti gos propietarios. Con este trá-
mite o Concello de Foz rematou a 
posta a disposición de terreos para 
executar a obra, á espera de que 
Augas de Galicia cumpra  coa súa 
parte e remita ao Concello de Foz 
o proxecto construti vo defi niti vo e 
comece os traballos”.
“Unha das nosas principais preocu-
pacións é que o proxecto constru-
ti vo responda ás necesidades de 
Foz, que sexa completo e minimice 
as afeccións aos veciños. Despois 
da revisión do borrador inicial en-
contramos defi ciencias, que foron 
tratadas en reunións con técnicos 
de Augas de Galicia e nas que se 
corrixiron cuesti óns como a proxec-

ción dun tanque de tormentas com-
pleto na praia de Llas para evitar 
verti dos ao areal, tal e como mar-
caba o anteproxecto, ou unha axei-
tada reposición dos viais afectados 
de ti tularidade municipal”, indica o 
rexedor municipal.

PROXECTO. Augas de Galicia está a 
piques de rematar o proxecto dos 
colectores e da nova depuradora.
Para as obras executarase unha 
nova depuradora en Caldouceiro 
cun caudal máximo de 700 m³/hora 
e capacidade para atender a 22.342 
habitantes, con 2 liñas de desbaste, 
desareado-desengrasado, trata-

mento biolóxico por ultravioleta e 
liña de lodos.
Construirase tamén un novo tanque 
de tormentas, situado no punto 
baixo da conca principal, ao lado 
da actual depuradora, con capaci-
dade para 1.000 m³ e dotado de 3 
bombas centrífugas somerxibles, 
medición de caudal e funcionamen-
to autónomo con envío de datos. 
Ademais ampliaranse o caudal e a 
capacidade dos bombeos actuais e 
disporanse de 4,7 quilómetros de 
novas conducións.
A actuación está cofi nanciada con 
fondos europeos FEDER no marco 
do programa operati vo 2014-2020.

Rematados os trámites de 
expropiación para a nova EDAR

Xa está en marcha o proxecto 
de rexeneración para a zona 
que inclúe a eliminación de es-
pecies exóticas e restauración 
con autóctonas, así como a es-
tabilización medioambiental.
No proxecto contémplase ta-
mén a posta en valor do siste-
ma dunar desta praia coa colo-
cación de paneis divulgativos. 
Tamén se prevé o encauza-
mento do afluente central da 
praia mediante pilotes de ma-
deira, evitando así a erosión e 
deterioro desta zona ocasio-
nado polas avenidas periódi-

cas producidas na devandita 
contorna. Esta empalizada de 
madeira terá uns 50 metros de 
lonxitude e contará con vexe-
tación.
Así mesmo, están proxectadas 
tres pasarelas de madeira de 
pono que partirán dunha pe-
quena plataforma, unha delas 
contará cun miradoiro na súa 
zona intermedia para poder 
divisar a área dunar e a praia.
Este proxecto conta cun inves-
timento de 412.000 euros para 
a realización das diversas me-
lloras na praia de Llas.

Comezan as obras 
do proxecto de 
estabilización de Llas

viveiro

Viveiro celebrará do 3 ao 6 de 
agosto a 3ª Feira da Cervexa Ar-
tesá de Viveiro nos Xardíns de 
Noriega Varela. A alcaldesa de 
Viveiro, María Loureiro, e Lara 
Fernández Fernández-Noriega, 
presentaron a iniciati va xunto a 
representantes da organización, a 
cargo de La Ruta del Lúpulo. A cita 
incluirá obradoiros, concertos, xo-
gos populares, así como catas e 
foodtrucks.
“Este evento diversifi ca a oferta 
cultural e gastronómica da nosa 
vila, especialmente na tempada de 
verán, engadindo un novo atrac-
ti vo turísti co para as persoas que 
nos visitan”, sinala a alcaldesa de 
Viveiro, María Loureiro.
Na cita, poderán probarse ata 60 
ti pos de cervexas artesás, ademais 
da cervexa local “Xistral”, que cola-
bora na organización do evento.
Á experiencia gastronómica, súma-
se unha importante oferta cultural 

na cita. Contarase co DJ Francis, 
ademais dos concertos de Los 
Ponti aks, Blackjack e Plan de Fuga, 
ademais de obradoiros infantí s, en-
tre outras acti vidades.
“Retomamos un evento cuxas edi-
cións prepandémicas foran multi -
tudinarias. Ampliamos así o ti po de 
eventos que se celebran na nosa 
vila, situándoa como referencia na 
Mariña”, conclúe Lara Fernández 
Fernández-Noriega.

Viveiro celebrará en agosto a 
3ª Feira da Cervexa Artesá

O Concello vén de conseguir a 
titularidade de varias parcelas 
ubicadas nas inmediacións do 
paseo marítimo, entre elas a 
explanada da variante.
Despois de varios anos de xes-
tións e trámites, a alcaldesa 
María Loureiro asinou co Go-
berno do Estado o documento 
de cesión das parcelas.
Nos próximos días, Loureiro 
reunirase cos veciños da zona 
para explicarlles a tramitación 
e as xestións que houbo que 
facer, así como as actuacións 
que ten previsto facer o conce-
llo na explanada da variante e 
o resto das parcelas.
Loureiro agradece “a recep-
tividade e a colaboración do 

goberno para acadar por fin un 
acordo de cesión, moi benefi-
cioso para Viveiro”.
Neste sentido, cabe subliñar 
o importante e arduo traballo 
que se leva facendo dende o 
concello, resultando un proce-
so máis longo do inicialmente 
esperado que puido chegar á 
cesión final grazas á preocupa-
ción e insistencia do concello.
Ademais de tratarse dun proce-
so longo, requeriu da interven-
ción de varias administracións 
pero, finalmente, permitiu que 
o concello conte coa titularida-
de dos terreos afectados e poi-
da definitivamente proceder 
ao arranxo das zonas obxecto 
de cesión.

O Concello consegue 
a ti tularidade da 
explanada da variante

O Centro Comercial Histórico de Vi-
veiro vén de lanzar unha aplicación 
de fi delización para clientes que xa 
está dispoñible nas diferentes plata-
formas.
Con esta tecnoloxía os clientes po-
derán coñecer de primeira man as 
ofertas, as novidades nos comercios 
e tamén acumular un tanto por cen-
to de saldo para descontar nas vin-
deiras compras.
Para celebrar este lanzamento a 
asociación sorteará 600 euros re-
parti dos en vales de desconto de 
20 euros, 60 entradas para os cines 
de Viveiro e 30 entradas para Nau-
ti lus Centro de Ocio. Para parti cipar 
haberá que subir á app o ti quet de 
compra  realizado no comercio local 
asociado.
Esta app de fi delización de clientes é 
unha iniciati va que conta cun apoio 
do goberno galego en máis de 6.000 
euros a través do programa do fon-

do tecnolóxico, no marco do Plan 
de Recuperación, Transformación e 
Resiliencia, fi nanciado pola Unión 
Europea-Next Generati onEU.
O director xeral de Comercio e Con-
sumo, Manuel Heredia, destacou 
na presentación da app, a aposta 
da Xunta de Galicia pola transfor-
mación dixital e sustentable do co-
mercio de proximidade galego, así 
como o desenvolvemento de novos 
modelos de negocio e a formación, 
para impulsar así a competi ti vidade 
dun sector clave para a economía e 
o emprego das vilas e cidades gale-
gas.
Tamén destacou o papel que están 
a xogar as asociacións de comer-
ciantes na dinamización do sector, 
salientando que a colaboración con 
estas enti dades é fundamental na 
estratexia de impulso ao sector que 
desenvolve a Administración auto-
nómica.

O Centro Comercial Histórico 
lanza unha app de fi delización

Vanse desenvolver acti vidades náu-
ti cas e deporti vas e unha aula de 
natureza mariña no campamento de 
Area, en Viveiro, e ofertaranse cinco 
quendas durante os meses de xullo 
e agosto.
O programa inclúe acti vidades náuti -
cas como vela, windsurf, esquí acuá-
ti co, caiac ou snorquel; unha aula de 
natureza mariña; olimpíadas de terra 
e mar; diversión na praia con xogos 
de voleibol,  slackline, paddle surf, 
cometas de tracción e palas. Tamén 
realizan excursións.
O obxecti vo destas accións é que os 
nenos e mozos desfruten das vaca-
cións ao tempo que se lles facilita ás 
familias un recurso de conciliación 
durante a tempada de verán.

Vanse desenvolver 
acti vidades e unha 
aula de natureza  no 
campamento de Area

A Consellería de Cultura, Educa-
ción, FP e Universidades acaba de 
publicar a adxudicación de 575.000 
euros en axudas a 26 festi vais gale-
gos de carácter profesional, dos ca-
les 16 son de música e 10, de artes 
escénicas. Contribúen así a través 
destas subvencións, á organización 
de eventos considerados estratéxi-
cos nos seus ámbitos por impulsar a 
acti vidade cultural á vez que a eco-
nómica. Na modalidade de festi vais 
musicais, distribúense 360.000 eu-
ros entre as 16 citas benefi ciarias 
neste 2023. O Resurrecti on Fest, 
que vén de pechar a súa 18ª edición 
en Viveiro, acada a segunda maior 
contí a ao percibir 34.847 euros.

O Resurrecti on recibe 
unha subvención

O Campamento Urbano de Verán do 
Concello de Viveiro comezou a súa 
segunda quenda o pasado luns para 
facilitar a conciliación.
“Con este campamento buscamos 
favorecer a conciliación familiar 
cunha alternati va de ocio saudable 
e á vez que pedagóxica, na que se 
fomentan o xogo, o deporte e a ex-
presión artí sti ca, ademais de valores 
como a convivencia ou o respecto 
entre iguais”, explica María Loureiro.
Esta semana, os nenos e nenas ti -
veron acti vidades con kayaks e nos 
próximos días terán inchables, En-
troido de Verán, o Día do Pirata e ou-

tras iniciati vas deporti vas e de lecer.
Ademais do campamento, no verán 
está aberta a escola infanti l munici-
pal e o concello colabora con outros 
clubes e enti dades noutras acti vi-
dades, como os cursos de ximnasia 
rítmica e outros deportes, cedendo 
as instalacións municipais. 
O campamento de verán está desti -
nado a nenos e nenas nados entre 
os anos 2011 e 2019, ambos incluí-
dos, de luns a venres en horario de 
08.30 a 14.15 horas, con entrada 
fl exible ata as 10.00. Haberá quen-
das ata fi nais de agosto.

O Campamento Urbano 
comezou a segunda quenda

O Concello segue coa nova edición 
da Ruada de Contos, un evento xa 
consolidado no verán para a cati va-
da viveirense.
Con esta iniciati va, o Concello bus-
ca, en palabras da concelleira Lara 
Fernández Fernández-Noriega, “po-
ñer en valor un siti o tan emblemá-
ti co e tan bonito como é o parque 
Pernas Peón”, onde terán lugar os 
contacontos. En caso de choiva, se-
rán na Sala Multi usos do Concello.
A Ruada de Contos xa comezou e se-
guirá o vindeiro xoves 10 de agosto 
ás 19.30 con As Minas do rei Salo-
món, de Ghazafelhos.
“Esperamos que a edición deste ano 
sexa do agrado da cati vada de Vivei-
ro”, indica Fernández Fernández-
Noriega.

Segue a Ruada de 
Contos de verán

O Concello de Viveiro celebrou 
diversas mesas de contratación, 
entre elas a desti nada á tramita-
ción das obras para a nova pista 
de skatepark na zona de Lodeiro.
Na mesa de contratación cele-
brada deuse conta do informe de 
valoración técnica, procedeuse á 
apertura de ofertas económicas 
e realizouse xa unha proposta de 
adxudicación. As obras contan 
cun orzamento base de licitación 
de 131.000 euros.
A construción desta pista per-
miti rá á veciñanza dispor dunha 
nova área de lecer na vila coas 
medidas de seguridade e técni-
cas que exixe un espazo destas 
característi cas, dotado ademais 

de ramplas con diferentes niveis, 
obstáculos e disti ntos elementos 
pati nables.
Coa construción deste Skatepark 
damos resposta a un espazo moi 
demandado polos veciños e veci-
ñas de Viveiro”, subliña a alcalde-
sa María Loureiro.
“Para poder levar a cabo esta pis-
ta foi necesario falar con monito-
res de skate sobre os elementos 
que precisaría unha área destas 
característi cas, con técnicos mu-
nicipais e con arquitectos exper-
tos na elaboración deste ti po de 
proxectos. Finalmente valorouse 
que a mellor localización na vila 
sería na zona de Lodeiro”, recor-
da María Loureiro.

Adxudicadas as obras para 
a nova pista de skatepark 
na zona de Lodeiro

Paco Salgueiro vén de facer unha 
nova montaxe, de 20 minutos, so-
brea Feira das Maulas 2002 para 
lembrala e visibilizala en redes so-
ciais , pois “contou con moito es-
forzo de veciños e colaboradores”, 
dixo.
A edición da centenaria Feira das 
Maulas de maio do 2002, na pa-
rroquia de Galdo en Viveiro, esti vo 
marcada por un interesante conti do 
cultural que a fi xo diferente a todas 
as anteriores, e cuxo impacto non 
foi superado por ningunha das pos-
teriores.
Así, a comisión de festas creou para 
a ocasión unha revista e fí xose unha 
exposición de fotografí as anti gas, 
cun único propósito, achegar a his-
toria de Galdo aos seus veciños.
“Nas Maulas 2002 contouse coa 
parti cipación de Bágoas da Terra e 
dos Maios de Viveiro, para animar 
os coñecidos actos tradicionais de 
cada ano, o mercado gandeiro, as 
carreiras de cabalos, sesión vermú 
e verbena, parti do de fútbol e misa 
con procesión”, engade Salgueiro.
Para a montaxe, Salgueiro dixitali-
zou a revista editada pola comisión 
así como todas as fotos da exposi-
ción e reuniu nunha entrevista a ca-
tro dos cinco membros da comisión 
que levaron a cabo esta proeza.
A comisión de festas dese ano es-
taba formada por Lida, Mª Luz, Vi-

cente, Loiso e Ramón, e ademais 
contaron coa colaboración de dous 
destacados historiadores, Enrique 
Cal Pardo, orixinario de Galdo, e 
Carlos Nuevo Cal.
“Estes cinco membros lograron edi-
tar unha revista cunha breve histo-
ria de Galdo, cunha ti rada próxima 
ao medio milleiro de exemplares, 

que reparti ron entre todos os veci-
ños e quedaron escasos ante a nu-
merosa demanda”, di Salgueiro.
“Quero tambien lembrar a José Ma-
nuel Moreno Moreno, coordinador 
no seu momento da exposición 
fotográfi ca, xa que o pasado 26 de 
xullo o cabodeano do seu falece-
mento”, remata dicindo.

Paco Salgueiro visibiliza a Feira 
das Maulas 2002 nunha montaxe

A Consellería do Mar, a través de 
Portos de Galicia, promove a xira 
do buque escola Atyla por dis-
ti ntos peiraos autonómicos para 
divulgar o patrimonio maríti mo 
tanto material como inmaterial 
da comunidade e a educación 
azul. A súa estadía nas disti ntas 
dársenas contribuirá á formación 
nos valores do mar e a impulsar a 
remuda xeracional na acti vidade 
maríti mo-portuaria.
O buque Atyla realizará un perco-
rrido con escala en seis portos au-
tonómicos nos que abrirá as súas 
portas gratuitamente aos visitan-
tes que desexen coñecer a propia 
embarcación e o labor divulgati -
vo que realiza de xeito habitual 
a Fundación Atyla. Ademais aco-
llerá acti vidades formati vas e pe-
quenas saídas de navegación con 
visitantes a bordo. Tanto as visitas 
como as saídas son totalmente de 
balde, pero os interesados deben 
inscribirse previamente na páxina 
web na Fundación Atyla. 
O Atyla iniciou a súa travesía des-
de o porto de Vigo e o do 7 ao 9 
de agosto estará en Viveiro.

O buque escola Atyla 
atracará na vila

Dende a Asociación Bágoas da Te-
rra informan dos preparati vos da 
nova edición da XLIII Mostra Fo-
lklórica Internacional de Viveiro, 
que este ano se retoma do 1 ao 7 
de agosto.
O colecti vo viveirense comunicou 
que o este ano abrirá a mostra 
unha exposición sobre indumen-
taria tradicional das zonas que 
atravesan o Camiño de Santi ago 
francés.
O resto dos días complentaranse 

cos tradicionais eventos, como a 
Mostra Infanti l, o Concerto Folk, o 
Desfi le das Nacións e a Gran Gala 
dominical. Un dos grupos que par-
ti cipará será o Ballet Alas de mi 
patria de Chile. Haberá tamén es-
pectáculos e actuacións nos Xar-
díns Noriega Varela e actuacións 
musicais polas rúas.
Estes días Bágoas da Terra conti -
núa con moita acti vidade cos en-
saios intensivos para a Gala Inter-
nacional.

A XLIII Mostra Folklórica 
Internacional de Viveiro será 
do 1 ao 7 de agosto

O Concello aposta por darlle vida 
aos barrios históricos da vila aos que 
achegará o cine ao aire libre este ve-
rán. A primeira sesión de Cine na Rúa 
xa coemzou e proxectouse Lightyear 
2022.
Haberá máis Cine na Rúa o 10 e o 18 
de agosto e “queremos potenciar e 
abrir este ti po de eventos noutras zo-
nas da vila como son as Casas Bara-
tas, saíndo así das prazas habituais”, 
dixo a concelleira de cultura, Lina 
Gómez, que agarda que “esta novi-
dade teña unha boa acollida” “Con 
esta acti vidade queremos promover 
a cultura do cine. Asemade quere-
mos potenciar e abrir este ti po de 
eventos noutras zonas da vila como 
son as Casas Baratas, saíndo así das 
prazas habituais. Incluso unha veciña 
do barrio nos contou que lle parecía 
unha boa idea, e que lle recordaba á 
súa nenez cando proxectaban nunha 
saba as películas”.
A alcaldesa, Carmela López, subliñou 

que “planifi caremos e publicaremos 
calendarios mensuais que conteñan 
toda a oferta que hai en Burela, coor-
dinando as áreas transversalmente e 
tentando darlle vida a todos os ba-
rrios da vila. Nos vindeiros días dare-
mos a coñecer todas as acti vidades 
culturais, esti vais e deporti vas das 
que tanto a veciñanza como os visi-
tantes poderán disfrutar”.

ACTIVIDADES. As acti vidades de 

verán terán lugar ata 31 de agosto, 
segundo deu a coñecer o concelleiro 
de Deportes, Carlos Méndez. Están 
desti nadas a nenas e nenos nados 
entre os anos 2010 e 2016.
Haberá xogos na praia os luns, rutas 
en bici os martes, happy dance os 
mércores, que será imparti do por 
Belinda (Ximnasio Hawk) e rutas de 
sendeirismo os xoves. O prezo da ac-
ti vidade será de 8 euros ao mes por 
acti vidade.

O PP de Burela advirte das nu-
merosas queixas de pais e nais 
de menores que usan a zona de 
xogos do parque Rosalía de Cas-
tro polas numerosas incidencias 
que se rexistran. Nese senti do, 
os populares pídenlle ao goberno 
local que xesti one debidamente 
o mantemento das instalacións 
municipais ante “a falta de tacto, 
efi ciencia e efi cacia por parte do 
goberno biparti to que os veciños 

e veciñas estamos a apreciar”.
“Xa había semanas, e incluso 
meses, que algúns pais denun-
ciaran o mal estado dunha das 
instalacións da zona de xogos do 
parque pola inseguridade que 
supuña para os pequenos; pero 
non foi ata agora, en plena cam-
paña estival, cando se tomaron 
medidas que chegaron da man 
da Policía Local”, explican os po-
pulares. 

O PP urxe ao mantemento 
da zona de xogos do 
parque Rosalía de Castro

Burela converterá os areais en espa-
zos máis vivibles. Así o asegurou a 
alcaldesa, Carmela López, tras a xun-
tanza manti da polo comité de praias 
na que se abordaron cuesti óns como 
a limpeza ou a falla de socorristas.
A rexedora e presidenta do comité 
de praias contou que “o que fi xe-
mos neste encontro foi por en valor 
os centros azuis (a Aula Medio Am-
biental Gaia e o barco museo Reina 
del Carmen), onde se izará a ban-
deira marcando este como o acto 
insti tucional principal”.
Enriba da mesa esti vo tamén a es-
caseza de socorristas: “abordamos 
a problemáti ca que sufrimos un ve-
rán máis ante a falla de socorristas e 
a xesti ón realizada desde Burela ao 
contratar aos técnicos sanitarios”. 
A rexedora contou que “tamén 
analizamos a limpeza que estamos 
a realizar nas praias, así como as 
inversións que estamos a facer en 
sinalización e en mobiliario, investi -
mos en cambiadores novos porque 
precisan ser substi tuídos. Levo a 
Concellería de Medio Ambiente e 
son a presidenta deste comité de 
praias e quero investi r e darlle un 
xiro á vida das nosas praias porque 
xullo e agosto non son sufi cientes”.
López subliñou que “a proposta que 
levei a esta reunión é converter as 
praias en espazos máis vivibles, 

queremos que a vida nos areais 
non se limite so aos meses de xullo 
e agosto, senón que é preciso anti -
ciparse en todo, é dicir preparar as 
praias antes e que a parti r de xuño 
poidamos gozar delas”.
O secretario do comité de praias, 
Mario Pillado, sinalou que “empra-
zamos aos membros do comité a 
unha nova convocatoria trala tem-
pada esti val para facer balance da 
mesma, así como tamén anuncia-
mos que o vindeiro ano farase unha 
convocatoria previa, na primave-
ra, para preparar a nova tempada 
de verán. Deste xeito buscamos a 
maior anti cipación e previsión po-
sible”.
O comité de praias está formado 
por: Carmela López Moreno (Alcal-

desa e presidenta do comité); Ra-
miro Fernández Rey (Concelleiro de 
Obras e Servizos e coordinador do 
comité); Mario Pillado Mon (Con-
celleiro de Educación e secretario 
do comité); Félix Alberto Marti ns 
GonÇalves (representante do gru-
po municipal do Parti do Popular); 
Alberto Eiroá Pérez (representante 
do grupo mixto); Juan Luis Moreno 
Cazorla (representante da empresa 
de abastecemento e saneamento 
de auga); Luis Torre e Belén Gonzá-
lez (representantes da empresa de 
xesti ón dos residuos); Jose Emilio 
García López (xefe de Protección Ci-
vil); José Manuel Rey Barcia (repre-
sentante da asociación de veciños O 
Vencello) e  Manuel Vicente Galdón 
Couto (xefe da Policía Local).

A vila contará cun comité de 
praias para mellorar os areais

Os nenos de maior idade da 
Ocioteca de Verán participaron 
nunha actividade de concien-
ciación ambiental denominada 
A mar de limpo e a mar de su-
cio. 
As monitoras do Centro Gaia 
realizaron unha saída a unha 
zona do paseo marítimo á al-
tura da praia de Ril e elabora-
ron un mural representando un 
areal limpo, no que reflectiron 
area, cunchas, pedras, algas, 
restos de ósos de lura, restos 

de ovos de peixe raia, e inclu-
so os colectores e a bandeira. E 
outro completamente cheo de 
residuos no que se podían ver 
latas, cabichas, botellas, bolsas, 
bastonciños, vasos de plástico, 
tapóns, restos de cordas, etc. 
As monitoras explicáronlles a 
importancia de usar sempre 
as papeleiras e os contedores 
“porque todo o que está no 
chan dalgunha maneira remata 
no mar e posteriormente nos 
nosos areais”. 

A Ocioteca de Verán fi xo a 
acti vidade ambiental, A mar 
de limpo e a mar de sucio

burela

O Concello aposta por darlle vida 
aos barrios históricos con cine

O Festi val Osa do Mar de Burela 
confi rmou xa o cartel de arti stas que 
estarán na súa nova edición que se 
celebrará os días 1 e 2 de setembro.
Xa fai unhas semanas fi xeron as pri-
meiras confi rmacións nas que esta-
rán Bala & Lúa Mosquetera, Caama-
ño & Ameixeiras, Carlangas, Fillas de 
Cassandra, La Paloma, Sexy Zebras e 
Shego.
Así, a este cartel sumáronse Ángel 

Stanich, Batuko Tabanka, Catuxa 
Salom, Eme DJ, Grande Osso, _Juno, 
Medio Quinhón, Óscar Fédez & Leo 
Salinas e Xoel López.
“Sen o apoio das insti tucións non 
seríamos capaces de sacar adiante 
o Osa do Mar”, dixeron, e aclararon 
que o Festi val Osa do Mar “é un fes-
ti val sen ánimo de lucro e organiza-
do 100% e desde o inicio pola Aso-
ciación Cultural Fanto Fanti ni”.

O Festi val Osa do Mar xa ten 
o cartel completo

O salón de plenos de Burela acolleu 
a presentación da Feira do Bonito 
e de Produart, que terán lugar a 
primeira fi n de semana de agosto. 
Na súa intervención a alcaldesa, 
Carmela López, sinalou que “xa son 
37 anos celebrando unha forma de 
pescar tradicional e sosti ble coa 
nosa Feira do Bonito e máis de 20 
acompañando a mesma coa Feira 
Produart. Desde o ano 83, esta Fei-
ra, que na súa orixe era o sábado 
á tarde, cando repartí a daquela a 
ración principal, foi medrando e á 
mesma se foron sumando outras 
acti vidades que hoxe presentamos 
e que a fan máis especial. Senti mos 
orgullo de pobo polos voluntarios e 
voluntarias que fan esta feira posi-
ble e por todas as enti dades colabo-
radoras”. 
A XXXVII Feira do Bonito de Burela 
terá lugar os días 5 e 6 de agosto, e 
tamén contarán coa Semana Bonita 
de Rebaixas nos establecementos 
asociados a Acia Burela. Haberá 
ademais acti vidades deporti vas e 
tamén quedada de coches clásicos. 
O 5 de agosto ás 13.30 horas será 
o pregón a cargo de David López 
Mon e a conti nuación terá lugar a 
tradicional degustación de bonito. 
A oferta gastronómica brinda dúas 
opcións: a tapa de salpicón por 3 
euros e a ración clásica (de boni-
to cocido, bonito asado á grella e 
empanada) por 9 euros. Pola tarde 
terán lugar tres concertos ás 20.30 
horas no recinto da Feira: Pauliña, 
Ruxe-Ruxe e Dj Chente. 
O domingo 6 de agosto seguirán as 
acti vidades da Feira. Ás  11.30 horas 
terán lugar as acti vidades infantí s 
a cargo de Xogando nas Nubes. Ás 
13.30 horas abrirase a degusta-
ción de marmitako, acompañada 
nesta ocasión dunha sesión vermú 
cos grupos Superglú e Escuchando 
Elefantes. Seguidamente, será a 
entrega de premios do VII Concur-
so Internacional de Pintura Mural 
Amarte. 
A intensa axenda de acti vidades 
rematará coa proxección do docu-
mental Morabeza, de David López 
Mon, na Praza do Concello, seguida 

de coloquio con persoas protago-
nistas e o autor da peza. 

PREGÓN. O encargado de dar o pre-
gón nesta edición será David López 
Mon, director burelés premiado 
con el Premio Mestre Mateo 2023 e 
fundador de Kaito, unha produtora 
creati va especializada en conti dos 
dixitais.
Dende a organización dixeron que 
pasou “de cargar racións de bonito 
dende ben pequeno, a cargar un 
Mestre Mateo”. López Mon tamén 
fi xo o documental Morabenza, que 
foi presentando na feira Expomar 
2023.

CARTEL. A Sociedade Cultural Ledi-
cia de Burela vén de resolver o con-
curso de carteis convocado co gallo 
da XXXVII Feira do Bonito que se 

celebrará o 5 e 6 de agosto.
Esta nova edición, contará co apoio 
do Concello de Burela, empresas e 
insti tucións que habitualmente co-
laboran para levar adiante a Feira 
do Bonito.
A gañadora foi Shiva Eliska Alinda 
Nurhakim e o seu deseño servirá 
para o programa de man. Dende a 
asociación agradecen a parti cipa-
ción de todos.

QUEDADA. A Asociación Autoclási-
cos A Mariña lucense informou que 
está a preparar a III Quedada de 
vehículos Feira do Bonito de Burela 
que será o 5 de agosto de 2023.
Esta nova edición contará co apoio 
do Concello de Burela e da Socieda-
de Cultural Ledicia de Burela, em-
presas e insti tucións que habitual-
mente colaboran para levar adiante 
a Feira do Bonito. Esta cita terá unha 

degustación de bonito do norte á 
grella, cocido, en empanada e en 
tapa de salpicón. E para parti cipar 
será necesario anotarse chamando 
aos teléfonos 650 046 889 ou 675 
945 124. O prezo da inscrición é de 
15 euros por persoa.

PRODUART. O 4, 5 e 6 de agosto ce-
lébrase unha nova edición de Pro-
duart en Burela na nave de redes do 
peirao burelés con entrada gratuíta. 
Unha feira que ten como obxecti vo 
achegar o artesanal e sosti ble aos 
consumidores.
Trátase de dar visibilidade a produ-
tores e comerciantes da nosa co-
marca e puntos cercanos cos seus 
produtos de calidade, innovadores 
e ecolóxicos.
Grazas á Fundación Expomar, os 
asistentes acudirán a obradoiros e 

conferencias así como terán acceso 
a acti vidades infantí s.
Polo momento non está defi nido 
o programa para esta edición pero 
manterá unha liña parecida aos 
anteriores anos, unha disertación 
sobre o patrimonio da costa lucen-
se, demostracións e obradoiros en 
directos.
Produart é unha plataforma de ex-
posición comercial-feiral que tenta 
poñer en contacto a produtores, 
comerciantes e consumidores que 
apoien o desenvolvemento dos 
recursos da comarca, e doutras lin-
deiras, así como doutros puntos do 
estado español, desde a ópti ca da 
sustentabilidade e da conservación 
do medio.
Como feira de produtos ecolóxicos e 
artesanais, Produart é o fi el refl exo 
dos valores da sustentabilidade dos 
recursos pesqueiros, tradición ar-
tesanal e patrimonio cultural. Así, 
desde esta plataforma búscase o 
desenvolvemento dos sectores re-
lacionados con outra forma de pro-
dución non agresiva: a ecolóxica e a 
artesanal.
Dende a organización buscan pro-
mover entre os visitantes as ideas 
de sustentabilidade e de respecto 
á contorna, servindo ademais como 
reclamo da acti vidade turísti ca da 
zona, que busca a calidade e apos-
tar por estas maneiras de vida.

TAPEO. A terceira edición do Tapeo 
Bonito celebrouse na hostalería a 
fi nais deste mes de xullo
Nesta cita gastronómica parti cipa-
ron un total de catorce establece-
mentos da localidade con pratos 
e tapas que enxalzaron esta xoia 
gastronómica. Veciños e visitantes 
puideron gozar da frescura e cua-
lidades deste túnido, así como das 
dotes culinarias da hostalería bu-
relesa, que presentaron aos seus 
clientes o produto con receitas tra-
dicionais e de vangarda que poten-
cian o seu sabor.
Nesta edición introduciuse como 
novidade un tren turísti co gratuíto 
que realizou un circuíto por todos 
os locais parti cipantes.

O emblema da vila burelesa
Burela é a capital galega do Bonito do Norte, tanto por tradición como por volume de capturas, por iso adícalle en agosto unha feira

O Concello de Burela fi xo públicas 
as bases do VII Certame de Pintura 
Mural Amarte, que se desenvolve-
rá do 3 ao 6 de agosto, coincidindo 
coa celebración da Feira do Bonito. 
A concelleira de Cultura, Lina Gó-
mez, dixo que “estamos diante da 
séti ma e últi ma edición de Amarte 
por limitacións de espazo no muro 
portuario. E a ela queremos convi-
dar a parti cipar aos arti stas locais e 
comarcais que pola súa traxectoria 

se considere que son merecedores 
da invitación”.
A edil burelesa explicou que “serán 
nove os murais que se pintarán e 
que terán unhas dimensión de 5,90 
metros por 2,10 metros. As obras 
deberán ser completadas nun 
máximo de catro días de traballo, 
entre o 3 e o 6 de agosto. A distri-
bución dos murais, que terán como 
temáti ca o mundo do mar, farase 
por sorteo”. 

O Concello de Burela desti na aos 
premios do VII Certame de Pintu-
ra Mural Amarte un total de 4.400 
euros. Lina Gómez indicou que “o 
gañador recibirá 1.200 euros, o 
segundo premio está dotado con 
800 euros e o terceiro con 600 eu-
ros. Ademais cada parti cipante non 
premiado recibirá 300 euros”.
A parti cipación neste concurso 
supón aceptación plena das súas 
bases. 

VII Certame de Pintura Amarte 2023

O pasado sábado 1 de xullo de 2023 
varios veciños e veciñas de Ribadeo 
e Loctudy asisti ron ao acto de inau-
guración dunha rúa que vai levar o 
nome de Ribadeo.
A tenente de alcalde do Concello de 
Loktudi, en representación do alcal-
de, Maryce Bernicot pronunciou un-
has palabras en recoñecemento da 
fonda amizade e intercambio vivido 
por Ribadeo e Loctudy ao longo des-
tes anos.
Na vila bretoa desexan conti nuar 

con esta experiencia de intercambio 
cultural. Pola súa banda, e no nome 
do alcalde de Ribadeo, Daniel Vega, 
leron unhas verbas de recoñece-
mento de dito irmanamento e o des-
exo mutuo de conti nuar co mesmo.
A Asociación de Irmandade Ribadeo-
Loctudy convida a informarse e for-
mar parte dela ou para parti cipar en 
acti vidades, enviando mensaxe ao 
correo irmandade.ribadeo@gmail.
com  ou mediante WhatssApp ao 
629 475 299.

ribadeo

A parroquia de Rinlo, en Ribadeo, 
acollerá o vindeiro sábado 5 de 
agosto, unha nova edición da Fes-
ta do Percebe, onde os asistentes 
poderán degustar este  crustáceo 
das costas galegas, a prezos inme-
llorables.
Desde primeiras horas da mañá 
os organizadores da festa, traba-
llarán para elaborar os percebes 
na carpa que se instalará para a 
ocasión na lonxa. Ademais conta-
rán coa actuación de DJ Litainer.
Esta cita gastronómica únese ao 
calendario festi vo da Mariña e ás 
demais citas gastronómicas que 
acolle a comarca durante a tem-
pada do verán.

Rinlo acollerá o 5 de agosto 
unha nova Festa do Percebe

Festi vais, cine, teatro, exposicións, 
Letras no Campo ou acti vidades 
para o público familiar son algunhas 
das propostas da axenda cultural de 
Ribadeo para este verán, que hoxe 
foron presentadas pola concelleira 
de Cultura, Begoña Sanjurjo.
Sanjurjo contou que “o Festi val de 
Cine Curto de Ribadeo, na súa se-
gunda edición, chegará ás salas do 
Cine de Ribadeo en agosto e cele-
brará a gala fi nal no teatro contan-
do con MBIRA-DUO como broche 
de ouro. Un ano máis teremos Pa-
labras na Varanda, que nesta oca-
sión recolle textos de Fernández del 
Riego”.
A concelleira de Cultura seguiu a 
relatar que “en canto ás artes plás-
ti cas, a asociación Francisco Lanza 
xunto coa familia de Xusto Moreda 
amosarannos en setembro unha 
retrospecti va da pintura e cerámica 
do ribadense, falecido hai un ano. 
Por outra banda, a asociación Ami-
gos da Gaita celebra o seu día gran-
de o primeiro domingo de agosto. 
Na sala de exposicións do Campo 
de San Francisco “gozaremos en 
agosto da exposición de Vicente 
Prego”.
Begoña Sanjurjo indicou que “a 
Banda Municipal de Música de Ri-
badeo e a Coral Polifónica de Riba-
deo, coma todos os veráns, terán 
un protagonismo especial neste 
deseño cultural. A Banda ofrecerá 
o concerto do día de San Roque e 

da Patrona. Tamén o Concerto de 
Músicas de Cine e parti cipará no 
Festi val de Bandas. A Coral, des-
pois da extraordinaria actuación no 
Festi val de Habaneras, deleitaranos 
cos concertos da Festa da Virxe do 
Carme e da Patroa Santa María do 
Campo, parti cipando tamén como é 
habitual no Pregón das Festas”.
A concelleira de Cultura dixo que 
“desde o Concello, colaboramos 
de novo tamén co Festi val Bal y 
Gay, centrado na música clásica e 
de vocación mariñá e que en 2023 
ten como protagonista absoluta a 
pianista María Joao Pires, que ofre-
cerá dous concertos en Ribadeo. As 
entradas para estes dous concertos 
e para o da soprano Rocío Pérez 
xa están esgotadas excepto unha 
poucas que se ofrecerán na taquilla 
eses mesmos días”

A edil engadiu que “entre as pro-
postas dirixidas ao publico fami-
liar está a actuación da Orquestra 
de Camarote a comezos de setem-
bro. Tamén as que se inclúen na 
nova edición de Letras no Campo, 
a feira do libro ribadense que se 
desenvolverá no Campo de San 
Francisco do 18 ó 20 de agosto. 
O últi mo fi n de semana de agos-
to celebraremos o Guateque dos 
anos 60, organizado por a comi-
sión de Festas. Ademais para che-
gar relaxados ás festas patronais, 
o 31 de agosto no auditorio de 
Cabanela desfrutaremos do con-
certo minimalista de Arxis Percus-
sion group. E remataremos o mes 
de setembro cunha función de A 
Adala, dentro do circuíto de teatro 
afeccionado da Área de Cultura da 
Deputación de Lugo”.

Cine, exposicións ou teatro son 
algunhas das propostas de verán

O Concello acti vou un plan de con-
servación do equipamento urbano, 
que se une ao da limpeza viaria ini-
ciado o pasado luns.
O alcalde, Dani Vega, lembrou que 
“desde o Concello acti vamos un plan 
de baldeo e limpeza. Na vila estamos 
actuando e eliminando toda a suci-
dade que había nas rúas, no rural es-
tamos a desbrozar toda a nosa rede 
viaria, xardíns, áreas recreati vas ou 
puntos turísti cos como pode ser o 

paseo das Aceas, os areais…”.
O rexedor subliñou que “tamén ac-
ti vamos un plan de conservación do 
equipamento urbano: bancos, pape-
leiras, macetas, farolas… estamos ac-
ti vando un adecentamento da nosa 
vila”.
Vega engadiu que “tamén se fi xo un 
baldeo dos contedores e estamos 
a traballar para dotar dun novo ca-
mión e novos contedores á recollida 
do lixo”.

Acti vado un plan municipal de 
conservación do equipamento Un ano máis presentouse o tren 

turísti co que desde hai varias se-
manas percorre o ámbito urbano 
da vila de Ribadeo. A concelleira 
de Turismo, Marta Saiz, subliñou 
que o tren turísti co-cultural enxal-
za o enorme potencial que ten 
Ribadeo. A nova tempada, que 
comezou hai unhas semanas, pro-
longarase ata o 10 de setembro.
A concelleira de Turismo engadiu: 
“podemos dicir que este tren tu-
rísti co enxalza o enorme potencial 
que ten Ribadeo. Este ano conta 

con nova dirección e dende o Con-
cello e a Área de Turismo quere-
mos poñernos á súa disposición e 
desexarlle moití sima sorte. Entre 
todos, construiremos un Ribadeo 
mellor”.
O tren turísti co de Ribadeo ofrece 
oito viaxes diarias con saída desde 
o Campo de San Francisco, a carón 
da Ofi cina de Turismo. Polas ma-
ñás sae ás 11, ás 12 e ás 13 horas e 
polas tardes ás 16, ás 17, ás 18, ás 
19 e ás 20 horas.

Volve o tren turístico que 
percorre a vila ribadense Xa está aberta para o seu uso e 

disfrute a praia do Cargadeiro, 
tras as obras de estabilización da 
baixada acometi das nas últi mas 
semanas.
Estas obras de estabilización foron 
“moi complexas” debido a que re-
sultaba necesario recalzar e esta-
bilizar a escaleira de baixada que 
quedou moi deteriorada despois 
da arribada de pedras e o derrube 
do terreo e da base que a sosti ña.
Dende o Concello lembraron que 
“polo perigo que esta situación 
provocaba vímonos na obriga de 
prohibir o acceso á praia.  E, den-
de aquel momento, realizamos 
xesti óns coordinadas coa Direc-
ción Xeral de Costas que deron 
os seus froitos. Dende o Concello 
asumimos o custe dos proxectos 
necesarios, ademais doutro ti po de 
traballos, e por parte do Servizo de 
Costas asúmese o investi mento de 
máis de 47.000 euros, que é o que 
custan os traballos de reparación”.

Xa está aberta a 
praia do Cargadeiro

Inaugurada a rúa Ribadeo na 
localidade gala de Loctudy

Este grupo ribadense ten os seus 
inicios durante o 2021, onde Sergio 
Prieto, Rober Galle e Fillo García 
decidiron investigar novas fusións 
de músicas e estilos. Tempo máis 
tarde e baixo a demanda de máis 
riqueza musical que puidera embe-
lecer as súas creacións, sumáronse 
ao proxecto Pablo Fei e Cherry Fer-
nández.

Que é Kornucopia?
Un grupo de amigos con ganas de 
compartir as súas inquedanzas 
musicais e convertelas en algo di-
ferente e orixinal, mesturando as 
raíces musicais da nosa terra con 
outros estilos. Queremos crear 
música sen encaixarnos de ningun-
ha forma, dunha forma totalmente 
libre e cunha forma de compoñer 
un pouco diferente á que estába-
mos acostumados, engadindo os 
instrumentos que pida cada can-
ción que, obviamente, estean ao 
noso alcance.

Como xorde?
De casualidade, saíndo da pande-
mia, tres amigos que coinciden 
nunha pequena xuntanza ó aire 
libre, con instrumentos de por me-
dio, proban a acompañar a idea 
que un deles lles mostra. Nese 
momento, hai unha conexión, 
un entendemento, algo polo que 
merece a pena volver a quedar e 
que parece que se lle pode facer 
crecer e dar forma pouco a pouco. 
Ó principio soamente había percu-
sión, baixo e voz, polo que en can-
to algún tema foi tomando forma, 
saltaba á vista que quedaba pouco 
vacío pola parte aguda, e é aí can-
do se termina de formar o grupo 

engadindo as guitarras, banjo, 
mandolina, e demais instrumentos 
agudos. 

Quen forma parte do grupo?
Ata agora sumamos cinco integran-
tes, cinco entusiastas. Coas per-
cusións de Rober, o baixo de Fillo 
García, as guitarras de Cherry Fer-
nández e Pablo Fei, e a voz Sergio 
Prieto, temos a sensación de ter 
unha formación compensada coa 
que se pode montar un directo rico 
e variado. Ademais dos citados ins-
trumentos, tamén engadimos co-
ros, percusións tradicionais, banxo, 
mandolina, ukelele, sen renunciar 
a nada. É posible que tamén se 
meta unha trompeta, porque non.

Por que ese nome?
A cornucopia é un elemento da mi-
toloxía grega, resumindo bastante 
é o corno da abundancia, símbolo 
da abundancia e da prosperida-
de. Dun xeito poético, este corno 
querémolo encher de moitos e 
variados sons para crear algo que 
perdure e que resulte pracenteiro, 
tanto para nós como para o públi-
co.

Como definen o seu son ou o seu 
estilo?
Pois a verdade é que non sabería-
mos como responder a esta pre-
gunta. Sen particularizar membro 
a membro, temos participado en 
agrupacións de música tradicional, 
grupos de rock, pop ou incluso rap, 
bandas de soul e de swing, orques-
tras de música clásica e música de 
cámara... De todo un pouco. Din 
que “somos o que comemos”. Pois 
non sei qué pode saír de todo iso. 

No noso Instagram temos unha 
frase que nos define bastante ben 
que di: “Ás voltas coa fusión”. Hai 
algo de todo, algo de pop-rock, 
algo de blues-soul, hai “tradi”, in-
cluso toques de jazz, todo iso de-
finirá o noso estilo. Cando vaiamos 
sacando os temas, mellor que nos 
defina a xente.

Que lles diferenza doutros grupos 
de rock?
Principalmente, que non nos defi-
niríamos como grupo de rock, para 
nada. Sí que hai toques e influen-
cias do rock, pero nada máis. De 
feito, non temos nin batería, esa sí 
que me parece unha gran diferen-
cia. 

Que é o que máis desfrutan da 
música?
Calquera que dedique certo tempo 
en crear música orixinal ten que 
desfrutar este proceso, o da crea-
ción. Isto é común a tódalas formas 
de arte. É o que máis tempo leva, 
pero é o momento no que nos po-
demos expresar con total liberda-
de. Ser capaz de compoñer unha 
canción desde unha idea remota 
e conseguir darlle forma artística 
de forma que poida, por exemplo, 
conmover a alguén é un proceso 
moi bonito. Unha vez terminado 
un tema claro que tamén é diver-
tido e satisfactorio tocalo, interpre-
talo e compartilo co público, todo 
ten as súas cousas boas.

Teñen programado algún concerto 
proximamente? 
De momento aínda non, estamos 
preparándonos pouco a pouco. 
Xa temos varios temas que pronto 

iremos sacando, pero non é o mes-
mo gravalos que interpretalos en 
directo, aínda temos que rodar un 
pouco en privado no local de en-
saio, para subirnos a un escenario 
con garantías de que vamos a facer 
algo especial. Pero esperamos fa-
cer algún pronto, de feito, xa temos 
varias propostas.

Como é o proceso de creación?
Non temos ningún proceso concre-
to. Ás veces harmonizamos unha 
melodía de voz que ten pensada 
Sergio, outras veces partimos dun-
ha liña de baixo... Depende da can-
ción, o que si que temos claro que 
cada un ten que aportar a súa par-
te, entenderse co resto, destacar 
cando faga falta e adoptar un papel 
secundario cando toque. Tamén 
nos gusta pensar o que queremos 
transmitir coa canción, e a partir 
de aí vemos como encaixa cada 
un en cada parte. Ademais, cos 
medios de hoxe en día, podemos 
gravar cada un varias ideas para 
un mesmo pasaxe, e escoitalas e 
analizalas, e elixir a que mellor en-
caixa. De calquera xeito, o proceso 
de creación é bastante libre, sen 
ataduras a ningún estilo concreto.

Cales son os seus referentes mu-
sicais?
Sinceramente, non temos refe-

rentes definidos. Cada un dos in-
tegrantes ten os seus, en moitos 
coincidimos, seguro, pero tamén 
é seguro que nos que máis coinci-
dimos son os que menos se van a 
ver representados na nosa música. 
Ás veces para facer algo orixinal o 
mellor é non buscar un estilo con-
creto, ou parecido a algo que xa 
existe, para así non correr o perigo 
de copiar. As influencias sempre 
estarán aí, pero hai que saber can-
do tirar delas e cando escapar.

Algún disco que recomendarían 
para esta época do ano?
Porque, en aparencia, fai o que lle 
apetece e por ter unha sensibilida-
de especial, calquera de Beirut, por 
exemplo, The Flying Club Cup.

Dentro dunha década, que pensan 
que estarán facendo?
Mentiriamos se dixésemos que 
o pensamos algunha vez, de mo-
mento deixarémonos levar e a ver 
ata onde chegamos. Ten en conta 
que somos músicos afeccionados, 
temos os nosos traballos que nada 
teñen que ver coa música, polo 
que seguir con isto só pode signi-
ficar que sigue sendo a nosa forma 
de divertirnos no noso tempo libre, 
así que si dentro de 10 anos segui-
mos xuntos, será que fixemos as 
cousas ben. Iso esperamos.

“Calquera que cree música orixinal 
ten que desfrutar o proceso” 
Os ribadenses Kornucopia fusionan músicas e estilos musicais

A asociación de Amigos da Gaita 
de Ribadeo xa conta coa progra-
mación da festa da Xira a Santa 
Cruz 2023 que se celebrará o vin-
deiro 6 de agosto.
A xornada dará comezo o sába-
do 5 de agosto ás 19.30 horas 
cos pasacalles a cargo de Amigos 
da Gaita, e continuará ás 20.00 
horas no Cine Teatro co pregón 
a cargo de Felipe Rea Otero e a 
actuación das escolas de música.
Ao día seguinte, ás 12.00 horas 
no monte de Santa Cruz haberá a 
tradicional festa amenizada polo 
grupo Donaire, da Coruña, e as 

actuacións das escolas de Amigos 
da Gaita no Cantón dos Moreno. 
Tamén haberá diferentes pasaca-
lles a cargo de Axeigo e Recun-
cheiros..
A continuación será a subida ao 
miradoiro da área recreativa para 
pasar unha xornada campestre 
con comidas no campo e música 
tradicional galega.
Xa pola tarde, ás 19.00 horas, 
será a ofrenda floral no Monu-
mento ao Gaiteiro e despois pe-
chará a cita festiva o concerto de 
Tres Pesos e Aliboria.

A asociación de Amigos da Gaita 
organiza a Xira de Santa Cruz

barreiros

Adxudicada a sinalización das 
bocas de incendios existentes no 
municipio barreirense, así como 
a instalación de tres novos pun-
tos de recarga de vehículos con-
tra incendios situados na zona 
interior do concello.
Este investimento, que ascende 
a 10.863,85 euros, que se finan-
cian integramente ao abeiro dun 
convenio subscrito entre o mu-
nicipio barreirense e a Deputa-
ción Provincial.
A alcaldesa, Ana Ermida, expli-
cou que “esta actuación respon-
de á necesidade de axilizar e fa-
cilitar as posibles actuacións de 
extinción de incendios que poi-
dan darse no municipio, facili-
tando así o traballo dos servizos 
de extinción de incendios, tal e 
como se nos trasladou desde os 
propios servizos.”
O Concello de Barreiros proce-
deu a identificar, en colabora-
ción co persoal do parque de 
Bombeiros, un total de 24 bocas 
de incendios existentes que se-

rán sinalizadas coa colocación 
de sinais verticais reflectantes 
con indicación do diámetro das 
bocas. Ademais deste traballo, 
a actuación contempla a colo-
cación de tres novas bocas en 
Vilamar, San Xusto e A Rilleira, 
dando cobertura á zona interior 
do concello; onde actualmente 
non existe ningún punto adap-
tado para a carga deste tipo de 
vehículos.

Con estas actuacións, Barreiros 
contaría cunha rede de puntos 
de carga de vehículos contra 
incendios que permitiría a reali-
zación das labores de extinción 
dun xeito máis áxil e eficaz, ao 
reducir os tempos de despraza-
mento e de realización da propia 
carga, ao colocarse en lugares 
onde a rede de abastecemento 
conta con capacidade suficiente 
para unha carga rápida.

Adxudicada a sinalización das 
bocas de incendios municipais

Presentouse o XL Festi val Folcló-
rico Internacional do Emigrante, 
que se celebrará o 5 de agosto en 
San Miguel de Reinante, en Barrei-
ros,  e que contará con Ensemble 
Nicola Tesla de Belgrado (Serbia), 
Grupo Danses El Raval de Vila-Real 
(Castellón) e a Asociación Folcló-
rica O Arco da Vella, organizadora 
do encontro xunto ao Concello de 
Barreiros, actuarán nesta mostra 
internacional que  é un referente 
festi vo e cultural para a veciñanza 
de Barreiros e da comarca e que 
conta coa disti nción de Festa de 
Interese Turísti co Galego.
O director do Arco da Vella Enri-
que Penabad explicou que chegar 
a corenta edición é “un moti vo de 
sati sfacción e sobre todo de moti -
vación para a propia agrupación”. 

“Vivimos case todo o ano en fun-
ción deste día. Ese día no que po-
demos expresar o traballo de todo 
o ano, das clases, do que fomos 
aprendendo en todos os siti os 
e poder mostrarlle a eses 1500, 
2000 persoas que asisten habitual-
mente ó festi val, o que é o folclore 
do mundo, pero sobre todo que 
segue viva a tradición do folclore 
galego. Empezamos cun lema no 
ano 80,”Defendamos o noso fol-
clore” e a día de hoxe, pensando 
no Festi val do Emigrante, está ta-
mén presente. Sigamos nesa liña 
e entre todos, defendamos o noso 
folclore”, concluíu.
O Arco da Vella actúa como agru-
pación ti tular no Festi val, abrindo 
e pechando a mostra folclórica 
coas súas pezas de baile e música. 

O Festi val do Emigrante chega 
á 40 edición, o día 5 de agosto

Os automóbiles clásicos volve-
rán a Barreiros en agosto, así 
o confirmou a organización da 
concentración de Retroclásicos. 
Está cita está confirmada para o 
19 de agosto de 2023 e desen-
volverase na praia de Coto, en 
San Pedro de Benquerencia.
A xornada comezará ás 10.00 
horas coa exposición de mo-
tos e coches que estará aberta 
durante toda a mañá. E haberá 
trofeos para o participante máis 
veterano, máis novo, o club 
máis numeroso, máis lonxano, 
e o coche e a moto máis antiga.
Ao mediodía será o xantar no 
restaurante Yenka ao que ha-
berá que inscribirse chamando 
ao 697 356 090 antes do 17 de 
agosto.

A Concentración 
Retroclásicos xa 
ten programa

A Xunta de Goberno Local vén de 
adxudicar a obra de arranxo de ca-
miños municipais incluídos no Plan 
Único 2023 da Deputación por un 
importe de 184.838,80 euros.
As actuacións, que se iniciarán nas 
vindeiras semanas, consisti rán na 
limpeza de cunetas e mellora de fi r-
mes mediante a aplicación de regos 
asfálti cos ou aglomerados, en fun-
ción dos ti pos de vías.
Con cargo ao Plan Único arranxaran-
se mediante a aplicación de rego as-
fálti co os camiños da Proída, A Cos-
queira-A Malata e O Barreiro-Vista 
Alegre, en Reinante; accesos ao Río 
e O Couto, en Cabarcos; Calzada-

San Paio e accesos San Paio, en San 
Xusto; Xunto á Igrexa, A Romiña e 
As Saíñas, en Celeiro; do Cascabeiro 
ao Acanti lado en San Cosme e acce-
so As Travesas, en Benquerencia. Os 
traballos en aglomerado afectarán 
á un tramo dun km da estrada que 
sube de San Miguel a Remourelle, 
ao camiño da Carreira-Pico da Ca-
rreira, en Vilamartí n Pequeno e  As 
Eiras, acceso á estrada xeral.
A alcaldesa explica que a baixa ob-
ti da nesta licitación permiti rá desti -
nar a diferencia ao arranxo doutros 
viais non previstos inicialmente en 
función da súa adecuación ao orza-
mento que se manexa.

Vanse facer obras en varios 
camiños con cargo ao Plan 
Único 2023 da Deputación

O PP de Barreiros insta á alcaldesa a 
adoptar de inmediato as medidas de 
seguridade necesarias para reabrir 
os accesos a praia de San Bartolo, 
pechados dende 2021.
Por terceiro verán consecuti vo per-
manecen pechados tres accesos á 
praia de San Bartolo, no concello de 
Barreiros, debido a desprendemen-
tos de pedra e terra dos acanti lados 
ocorridos nun deles no ano 2021.
Os concelleiros populares tamén 
consideran necesario que o Conce-
llo terá que recoller con claridade, 
na ordenanza que regula o uso das 
praias de Barreiros, que o público 
non poderá aproximarse a menos 
dunha determinada distancia de 
seguridade ao acanti lado de San 
Bartolo.
Gómez Puente recorda que a de San 
Bartolo é unha das praias emblemá-
ti cas de Barreiros, no entorno urba-
no o que propicia que sexa moi con-

corrida por veciños e turistas, con 
varios locais de hostalería que se ven 
afectados polo peche da praia.

DEPURADORA. Tamén piden mello-
ras nos accesos á depuradora mu-
nicipal despois de comprobar como 
no hai porta de acceso ao recinto e 
que no seu lugar colocáronse varios 
arames de plásti co que “nin chegan 
a difi cultar o acceso ás instalacións”.
Gómez Puente explica que “esta ins-
talación debería de ter unhas condi-
cións de seguridade importantes e 
vemos como calquera pode entrar, 
a pesar do risco que pode supoñer”.
Os populares tamén reclaman me-
lloras na limpeza do municipio, “sen-
do preciso acometer de inmediato 
desbroces de vexetación” tanto nas 
beiras das estradas como nas zonas 
públicas desti nadas ao paseo sendo 
preciso tamén a renovación de nu-
merosas sinais de tráfi co.

O PP pide reabrir “con 
seguridade” os accesos á 
praia de San Bartolo

A V Festa do Ovo Frito de San Cos-
me de Barreiros terá lugar no cam-
po de fútbol do Cascabeiro o vin-
deiro luns 14 de agosto. Esta cita 
gastronómica celebrarase como é 
tradicional o día 14 co obxecti vo de 
recadar fondos para o Celta Barrei-
ros así como pasar unha boa noite 
de festa. Dará comezo ás 19.30 ho-
ras e será posible degustar patacas 

fritas, un par de ovos, un chourizo, 
pan e bebida. A noite contará con 
animación musical a cargo de Dúo 
Époka, Puzzle Manía e disco móbil.
Para asisti r será necesaria a com-
pra dun ti cket no centro social de 
Barreiros ou aos membros da orga-
nización por un prezo de 12 euros 
por persoa o mesmo día e 10 euros 
anti cipada.

A V Festa do Ovo Frito terá 
lugar o vindeiro luns 14

xove

O ciclo de proxeccións de fi lmes en 
galego en formato cinema de verán 
chega ao concello de Xove o vindeiro 
16 de agosto. Esta proxección será na 
praza do Centro Cívico ás 22.00 ho-
ras e os asistentes poderán desfrutar 
da película O que arde.
Este ciclo ten o obxecti vo de “ache-
garlle o cine en galego á xente e dun-
ha maneira especial á xente nova, 
que se move moito máis no ámbito 
da cultura audiovisual; e tamén é 
importante que as propostas de 
ocio en galego estean na rúa, onde 
se vexan ben e onde todo o mundo 
poida gozar delas”, indicaron dende 
o Concello.

Chega o cine ao aire libre 
coa película ‘O que arde’ 

As acti vidades de verán no con-
cello de Xove, organizadas polos 
Departamentos de Deportes e 
Xuventude e a Ofi cina de Informa-
ción Xuvenil, contan cun alto grao 
de parti cipación.
O campamento para os máis pe-
quenos Concilia, xa en marcha 
dende o día 26 de xuño, conta con 
86 parti cipantes.
Así, sigue en número de parti ci-
pantes con 40 o de Mañás Acti vas, 
e que conti nuará ata o vindeiro 25 
de agosto, para a rapazada a parti r 
de 10 anos con diversas acti vida-
des. Dentro da súa programación 
teñen informáti ca, baile moder-
no, iniciación ao rugby, un escape 
room e saídas a Roq Sport e A Ba-
lea Verde para gozar de acti vida-
des ao aire libre ou unha viaxe ao 
Kartodromo de Tapia.

O variado programa de verán con-
ta tamén con acti vidades deporti -
vas para variado rango de idades 
como son full body, ximnasia para 
maiores, pilates, chiquirritmo, bai-
le moderno, curso de pádel e ini-
ciación ao rugby.
Dentro da programación de Xu-
ventude hai un campamento de 
tres días en Morás, unha excursión 
ao Kartodromo de Tapia e de volta 
parada no Laberinto de Rinlo, unha 
viaxe ao Aquapark de Cerceda e o 
escape room La maldición pirata.
Unha variada oferta de acti vidades 
monitorizadas por Roq Sport e A 
Balea Verde completan a oferta do 
Concello de Xove para este verán, 
onde se inclúen para disfrutar en 
familia os Domingos a Remollo na 
praia de Lago que se prolongará 
ata o 27 de agosto.

As acti vidades de verán do 
concello de Xove contan 
con 86 parti cipantes

A praza do Concello de Xove 
acolleu esta fin de semana unha 
nova edición da Festa do Perce-
be, unha cita que chegou a súa 
décima edición e estivo orga-
nizado pola Asociación de Fes-
texos A Medorra e co Concello 
de Xove.
Os asistentes ao evento puide-
ron degustar este delicioso e 
apreciado crustáceo mentras a 
charanga Os Charangos e e unha 
discoteca móbil amenizaron con 
música en directo a xornada.
Por outra banda, o presidente 
da Federación Nacional de Co-
fradías de Pescadores, Basilio 
Otero, foi o encargado de dar o 
pregón.
A festa lévase a cabo na praza do 
Concello, nunha carpa instalada 
para a ocasión, e o produto pro-

cede das lonxas da zona onde se 
venden os máis grandes e mello-
res percebes dos cantís da Mari-
ña e Ortegal.
Esta tradicional cita gastronómi-
ca da Mariña fixo as delicias dos 
xovenses e de todas as persoas 
que visiten o municipio por esas 
datas. Esta festa gastronómica 
reparte en cada edición máis de 
1.500 racións o que case equi-
vale a catrocentos quilos deste 
marisco.

Éxito rotundo na Festa 
do Percebe de Xove

O Goberno local informou de que 
case están rematadas as obras de 
mellora e seguridade na contorna 
do parque e o centro cívico.
Estas tarefas consisten na peo-
nalización da rúa que une ambos 
espazos para así “mellorar a se-
guridade nesta zona pois durante 
o verán é unha zona moi conco-
rrida polos nenos”, di o rexedor 
local, Demetrio Salgueiro, “case 
están rematadas pero temos pre-
visto facer algunha mellora aínda 
no mes de setembro”.
Os traballos foron adxudicados 
por un importe de 152.000 euros 
inclúen tamén a creación de no-
vas prazas de aparcadoiro fronte 
o Camiño Real e detrás do pa-
villón, posto que con esta obra 
perderanse entre 18 e 20 prazas 
xusto fronte ao centro cívico, 
“Agora mesmo as prazas xa es-
tán en uso e así podemos abrir e 

uti lizar os aparcamentos pois hai 
moita xente de visita no munici-
pio”, di Salgueiro.
Nesta zona tamén se ubica a 
casa do Concello, a piscina, as 
ofi cinas municipais e o salón de 
actos polo que “vamos gañar en 
seguridade”, si Salgueiro, “xogan 
no parque ou na praza e pódese 

escapar algún balón e que ocurra 
algún percance, por iso decidi-
mos acometer esta mellora”.
No inicio da rúa colocaranse uns 
pivotes retráti les para que se 
poidan subir e baixar cando sexa 
necesario o acceso como nos días 
de mercado, emerxencias ou o 
propio servizo so concello.

Case rematada a obra de mellora 
da contorna do centro cívico 

Xestur está a traballar no plan de 
ampliación e reordenación do do 
polígiono industrial de Xove. Pola 
súa parte, a redacción do PEOSE 
que permiti rá ampliar a área em-
presarial de Xove licitarase por 
155.135,32 euros, IVE incluído. O 
novo ámbito deste parque indus-
trial estendérase por unha super-
fi cie de 42.944 metros cadrados.
Con esta nova ampliación favo-
recerase a creación de emprego 
e dotación de terreos a novas 
empresas que estean interesadas 
no asentamento neste municipio 
mariñao.
O alcalde, Demetrio Salgueiro, 
amósase sati sfeito pois así o con-
cello “contará con mási dotacións 
para as empresas existentes pero 
tamén para as que queiran esta-
blecerse, xa que o polígono indus-
trial está nun lugar estratéxico con 
bos accesos e preto de Alcoa”.

POLÍGONO. Esta zona industrial 
está leva funcionando desde o 
ano 1999 e executouse nunha úni-
ca fase de 103.122 metros cadra-
dos malia que a superfi cie de uso 
industrial e comercial é de 65.799 
metros cadrados, que se reparten 
en 59 parcelas.
A superfi cie das parcelas oscila 
entre 525 e 3.800 metros cadra-
dos. Ao polígono accédese direc-
tamente desde a estrada nacional 
N-642. 

Xestur traballa 
na ampliación do 
polígono industrial

O BaixEo da Pontenova, unha das 
citas máis diverti das do verán 
volverá a celebrarse o vindeiro 12 
de agosto.
Nesta popular cita cada parti ci-
pante pode levar a cabo o des-
censo polas augas do río Eo que 
atravesan a localidade uti lizando 
todo ti po de arti luxios.
Os parti cipantes reuniranse pola 
mañá na Chousa, na área recrea-
ti va do Pozo da Ola para que des-
pois, ás 11.00 horas, sexa a saída 
ata Piegaponte e ás 12.00 horas 
cara o coto de Salmeán. Xa ás 
14.00 horas será a chegada ao 
Pozo da Ola.
Como vén sendo habitual, para 
repoñer forzas despois do esforzo 
lúdico e deporti vo, A Pontenova 
a aproveita para dar a coñecer 
unha das súas comidas tí picas, 
os faragullos, que misturan auga, 
leite, fariña de trigo, ovos e sal 

nunha masa que se fríe en sar-
téns. 
Este ano o Faragull-Eo acada a 
súa vixésima segunda edición.
Nalgunhas zonas, o río baixa con 
escaso caudal dado o bo tempo, 
o que complica a navegación das 
embarcacións. Parti cipar será ne-
cesario inscribirse.

A organización non se fai respon-
sable dos imprevistos que poida 
xurdir, aínda que por suposto es-
tarán presentes os efecti vos de 
Protección Civil.
O CIT A Pontenova e o Concello 
son os organizadores desta cita 
e para máis información, pódese 
chamar ao 982 342 292.

a pontenova

A parroquia de Vilameá no 
Concello da Pontenova orga-
niza os vindeiros 4, 5 e 6 de 
agosto as festas na honra de 
San Roque e a virxe das Neves.
Comezará ás 22.00 horas cun-
ha churrascada e verbena a 
cargo da orquestra Galia e o DJ 
Bombardero. Para asistir á cea 
haberá que mercas as tarxetas 
na Zapatería Orli, no Rony Bar 
ou por teléfono no 686 010 
078 ou 686  8 0 7  
135.
Xa o sábado 5 será a quenda da 
misa solemne ás 13.30 horas e 
acto seguido será a procesión 
polo pobo e a sesión vermú a 
cargo de Sinfonía que tamén 
amenizará a verbena da noite 
co DJ Bombardero 

Na xornada do domingo 6 vol-
verá o oficio relixioso ás 13.30 
horas, a procesión e sesión 
vermú co trío Zafiro.

As festas na parroquia 
de Vilameá serán o 4, 5 
e 6 de agosto

Volven as tradicionais citas do 
BaixEo e o Faragull-Eo

lourenzá

No pleno da corporación munici-
pal de Lourenzá aprobouse unha 
moción do grupo municipal so-
cialista para reivindicar o servizo 
de pediatría no centro de saú-
de de Lourenzá. A esta moción 
engadiuse algunha achega feita 
polo grupo municipal do BNG e 
aprobouse por unanimidade dos 
tres grupos que forman a corpo-
ración.
O acordo consensuado vaise 
trasladar á Consellería de Sani-
dade da Xunta de Galicia e ta-
mén aos Concellos de Barreiros 
e Mondoñedo.  Neste sentido 
tamén se está levando a cabo 
unha recollida de firmas en dis-

tintos establecementos do mu-
nicipio co obxecto de apoiar e 
reivindicar o servizo de pediatría 
ao que todos os nenos e nenas 
de Lourenzá teñen dereito, ma-
nifestou a alcaldesa.
No pleno da corporación munici-
pal de Lourenzá aprobáronse as 
dedicacións da alcaldesa, Rocío 
López García, e do tenente de al-
calde, Javier Huertas Otero.
Tamén se fixou, por unanimida-
de, a periodicidade e o horario 
das sesións plenarias, que se ce-
lebrarán os terceiros xoves dos 
meses de xaneiro, marzo, maio, 
xullo, setembro e novembro ás 
11.00 horas.

Aprobada unha 
moción en defensa da 
atención pediátrica

A Asociación de Sendeirismo Te-
rras de Lourenzá organiza para 
o vindeiro sábado 5 de agosto a 
ruta da Algara que será duns 10 
quilómetros de distancia e de 
dificultade baixa. 
Esta ruta servirá para conme-
morar o seu 10º Aniversario 
pois este colectivo laurentino 
constituiuse aló polo ano 2013.
Ao rematar a camiñata haberá 
unha cea no recinto feiral de Vi-
lanova.
Para participar é necesario ano-
tarse chamando aos teléfonos 
nos 619 828 784 ou 619 378 
029.
Ademais xa teñen preparado as 
seguintes rutas que serán polo 
río Ouro o 3 de setembro, Aller 
durante o 22 ao 24 de setem-
bro, polo río Agüera o sábado 
21 de outubro, achegaranse ao 
Bierzo do 10 ao 12 de novembro 
e visitarán o Mogallón no Vice-
do o 16 de decembro.
A asociación convida a todas as 
persoas que lles guste camiñar 
e rodearse de natureza a unirse 
á súa familia de camiñantes. E 
lembran que o calendario pode 
estar suxeito a cambios por im-
previstos ou reaxustes climato-
lóxicos.

Terras de Lourenzá 
organiza a ruta da 
Algara

A Concellería de Cultura convoca 
a quinta edición do Certame de 
Teatro Afeccionado Concello de 
Lourenzá, que se celebrará duran-
te os sábados e domingos de no-
vembro.
O concelleiro de Cultura, Manuel 
Arango Ron, anunciou que “as ba-
ses do certame aparecen publica-
das na páxina web do Concello e o 
prazo de inscrición remata o 29 de 
setembro. 
Pódese enviar a documentación 
ao Concello de Lourenzá.
As representacións terán lugar no 
edifi cio multi usos Ponte de Cuñas 
os sábados e domingos do mes 
de novembro, establecéndose un 
máximo de oito (a organización, 
en función da calidade das obras, 
poderá modifi car o número de re-
presentacións). O horario será es-
tablecido pola organización.
No mes de decembro terá lugar a 
entrega de premios nunha gala na 
que haberá unha representación 
teatral ou musical profesional. 
Para cada premio o xurado selec-
cionará tres nominados. Será na 
gala cando se coñeza o gañador de 

cada categoría. 
Cada grupo ou compañía de teatro 
seleccionado recibirá a canti dade 
de 350 euros en concepto de par-
ti cipación, desprazamento, mon-
taxe, etc. 
Ademais haberá diferentes pre-
mios como o premio Conde Santo 
á mellor representación dotado 
con 750 euros, o premio Louren-
zo ao mello actor, o premio Ana á 
mellor actriz, premios aos mellores 
actores de reparto, á mellor posta 
en escena e un especial do público.

Convocada a quinta 
edición do Certame 
de Teatro Afeccionado

cervo

Os faros da Costa da Morte ilu-
minan a Península da Paz de 
Cervo gracias a unha exposición 
que está composta por oito pe-
zas decoradas por ambas caras, 
co cal suman 16 creacións nas 
que aparecen representados es-
tes faros.
Esta mostra, que estará instala-
da durante todo o ano no paseo 
do Torno, en San Cibrao para o 
desfrute de veciños e visitantes, 
chega agora ao concello cerven-
se tras pasar por diferentes loca-
lidades como Fisterra, Sanxenxo 
ou a cidade da Coruña.
Esta exposición pertence á pe-
núltima edición do certame, a 
oitava, do Concurso de Murales 
de Azulejo Lar, dirixido a estu-
diantes da ESO e que desde o 
primeiro momento tivo moita 
aceptación por parte dos cen-
tros, profesorado e alumnado.
“A arte non é só unha activida-
de lucrativa, se non unha acti-

vidade altruísta e formativa, 
especialmente entre os novos 
estudantes. Por iso crean obras 
arquitectónicas que se expoñen 
en espazos públicos, decorando 
e promocionando aspectos da 
nosa cultura”, din dende a orga-
nización do certame.
“O colectivo da educación ne-
cesita actividades lúdicas que 
se complementen coas áreas 
educativas obrigatorias, que lles 

acheguen unha visión practica 
real”, engaden.
Hai actualmente 9 coleccións 
expostas en diferentes lugares, 
representando temas como O 
Camiño de Santiago, os faros da 
Costa da Morte, os mariscos, os 
deportes acuáticos, xogos po-
pulares galegos, o desenvolve-
mento sostible do Mar e Fondos 
mariños, exceptuando o primei-
ro ano que o tema foi libre.

Os faros da Costa da Morte 
iluminan a Península da Paz

A renovación das pistas de atle-
tismo das instalacións deporti-
vas da Veiga xa están un pouco 
máis preto de estar rematadas. 
Estas obras contaron cun in-
vestimento total de 560.000 
euros, no que a Secretaría Xe-
ral para o Deporte achegaou o 
62,5% da totalidade do impor-
te (350.000 euros), mentres 
que o Concello de Cervo ache-
gou o restante 37,5% (210.000 
euros). Esta será a primeira pis-
ta de atletismo homologada da 
comarca da Mariña.
As obras contan con tres vías 
de actuación que serán as 
obras de renovación comple-
ta da pavimentación da pista 

con Sportflex Super X 720 de 
Mondo, certificado por World 
Athletics, prefabricado para 
exteriores, a mellora da rede 
de saneamento e a evacua-
ción de augas e a instalación 
de salto de pértega, carreiras 
de obstáculos, salto de altura, 
salto de lonxitude e triplo salto 
e lanzamento de peso.
As instalacións deportivas da 
Veiga, ademais das nomeadas 
pistas, contan cun pavillón 
polideportivo e destacan pola 
idoneidade da súa localización 
xa que non dista máis de 20 mi-
nutos da metade da poboación 
de toda a Mariña, que suma, 
no seu total 70.000 habitantes.

Instalado o pavimento 
Sportf lex na nova pista 
de atleti smo de Cervo

O Concello de Cervo anunciou 
algunhas das actividades que 
teñen previstas para estes me-
ses de verán dentro do progra-
ma Enredando no verán.
Así, os luns e mércores ás 11.30 
horas no pavillón da Veiga ha-
berá teatro para nenos de 10 a 
12 anos e de 6 a 9 anos, respec-
tivamente. Este curso será im-
partido por Blanca Dacal.
Os martes e os xoves ás 11.30 
horas e tamén no pavillón da 
Veiga serán as clases de ioga im-
partidas por Nuria Torrado. Os 
martes para nenos de 10 a 12 
anos, e os xoves de 6 a 9 anos. 
Tamén haberá tempo para o ba-
lonman os luns ás 13.30 para 
nenos de 6 a 12 anos no pavi-
llón.
Para participar será necesario 
anotarse chamando ao 683 31 
59 39 ou presencialmente na 
casa da cultura.

Volve o programa 
cultural cervense 
Enredando no verán 

O Concello de Cervo convida 
a gozar do Festival Folklórico 
internacional e Infantil que se 
celebrará en San Cibrao, na 
praza dos Campos, a primei-
ra fin de semana de agosto 
da man do Grupo Folklórico 
Mistura, coa colaboración da 
Administración local.
A rexedora local, Dolores Gar-
cía Caramés, e o concelleiro 
de Emprego e Formación, Al-
fredo Fernández, presentaron 
a cita acompañados do Pre-
sidente e profesor do Grupo 
organizador, Claudio López, e 
doutros compañeiros de Mis-
tura.

Así, o venres 4 terá lugar o 
Festival internacional que 
arrincará ás 19.30 horas coa 
participación dos grupos Afri-
can Tumbas (Kenia), Otrora 
(Colombia), Ibarra Kaldu (Por-
tugalete/Biscaia) e o grupo 
anfitrión Mistura será o en-
cargado de poñer o broche de 
ouro.
Xa o domingo 6 será a quenda 
dos máis pequenos/as; a par-
tir das 19.00 horas actuarán a 
Asociación Cultural Buxainas 
(Cedeira), a Agrupación Fo-
lklórica Os do 21 (O Vicedo) e 
rematará o Grupo Folklórico 
Mistura de San Ciprián.

A praza dos Campos de San 
Cibrao acollerá o Festi val 
Folklórico Mistura en agosto

A familia Fra, dona da carpinterías 
de ribeira tradicional que se atopa 
en San Cibrao e que sufriu un incen-
dio que devastou o edifi cio a prin-
cipios de xullo, está a organizar un 
crowdfunding para axudar á recons-
trución do estaleiro.
O incendio levouse por diante fe-
rramenta, maquinaria e numerosos 
obxectos de incalculable valor senti -
mental e patrimonial como planos e 
maquetas de medio casco que foran 
construídas pola familia Fra.
A isto engádese que o edifi cio incen-
diado forma parte da identi dade do 
pobo sendo a últi ma carpintería de 
catro e estando este protexido por 
Patrimonio pola súa singularidade e 
valor histórico.
Por outra banda compre dicir que as 
técnicas construti vas da carpintería 
de ribeira en Galicia foron declara-
das Ben de Interese Cultural en 2015 
pola convención da Organización das 
Nacións Unidas para a Educación, a 
Ciencia e a Cultura  ou UNESCO, para 

salvagardar o patrimonio cultural in-
material.
Todos estes feitos fan que o estalei-
ro sexa unha parte do patrimonio 
maríti mo de Galicia o cal estamos 
completamente envorcados en sal-
vagardar.
Desde a familia Fra din que “quere-
mos agradecer a resposta popular da 
xente que amosou as súas mostras 
de agarimo e preocupación xa que 
son moitos os que ven a carpintería 
como algo propio mostrando o seu 
apoio incondicional ao comezar as 
obras de restauración do estaleiro”. 

Abren un ‘crowfunding’ 
para a reconstrución do 
estaleiro de San Cibrao

alfoz

Proximamente iniciaranse obras 
de mellora e dotarase de novo 
equipamento o salón de actos 
do concello de Alfoz.
Estas melloras teñen como 
obxectivo o da modernización a 
nivel técnico pero tamén estéti-
co.
Ditas actuacións inclúen a pin-
tura de todo o espazo, así como 
o vernizado do chan, colocación 
de paneis acústicos, instalación 
de novas liñas de luz, conexións 
a internet e aos diversos equipos 

de son e audiovisual, un comple-
to equipamento informático, un 
novo proxector de última xera-
ción, unha caixa escénica téxtil, 
etc.
A previsión da Área de Cultura 
é telo en funcionamento a me-
diados do mes de setembro para 
continuar ofrecendo un amplo e 
variado programa cultural en Al-
foz cara ao último trimestre do 
ano.
O custo será asumido ao 50% 
polo Concello de Alfoz con fon-

dos propios e a Consellería de 
Cultura da Xunta de Galicia a tra-
vés dunha subvención solicitada 
e concedida para tal fin.
O salón de actos da casa da cul-
tura é o epicentro cultural do 
concello de Alfoz, e por iso nel 
é onde se realizan numerosas 
actividades de teatro, música, 
maxia, conferencias, proxec-
cións cinematográficas, etc. pero 
tamén é un espazo aberto á veci-
ñanza que as numerosas asocia-
cións utilizan habitualmente.

A Área de Cultura moderniza 
o salón de actos do concello

A biblioteca, situada no primei-
ro andar da casa da cutura, con-
tinúa día a día intentando me-
llorar. Nestes anos realizáronse 
cambios importantes no mobi-
liario e deseño do espazo aos 
que hai que sumarlle un amplo 
abano de actividades sobre 
todo para os máis novos. Ago-
ra estanse a reorganizar os nu-
merosos fondos bibliográficos e 
poñendo en marcha novas me-
didas para a súa dinamización. 
As seccións infantís e xuvenís 
contan cunha clasificación por 
idades e contidos máis atractiva 
para os pequenos e pequenas e 
máis práctica para as familias. 
A novidade é que a partir de se-
tembro, todos os nenos e nenas 
que o desexen, terán un carné 
de súper lector no que irán acu-

mulando puntos en forma de 
estrela que poderán trocar por 
agasallos. Este carné, indepen-
dente do carné da biblioteca, 
será gratuíto para os menores 
de 16 anos e poderá solicitarse 
a partir do 1 de setembro. “Con 
el pretendemos facer fieis aos 
lectores e lectoras máis novos, 

fomentando a lectura e tamén 
promocionar os servizos que 
lles ofrece a biblioteca”, din 
dende o Concelo.
Tamén en setembro retomarase 
o Club de lectura e adquiriranse 
novidades editoriais para conti-
nuar completando os fondos da 
biblioteca. 

A biblioteca contará co carné de 
súper lector a parti r de setembro

O Concello de Ourol acolle unha 
Ruta Indiana os vindeiros 5 e 6 
de agosto de 2023. Estes paseo 
serán polas casas máis represen-
tati vas da arquitectura indiana da 
zona.
Farase en autobús de época nas 
que o vehículo percorrerá algúns 
dos puntos máis signifi cati vos e 
acompañando aos viaxeiros nun-
ha singular viaxe no tempo.
Para parti cipar será necesario a 
inscrición chamando ao 982 559 
019.
O pasado anoa Mancomunidade 
de Concellos da Mariña Lucense 
colaborou na mellora da sinali-
zación turísti ca do legado india-
no en Ourol a través de placas 
con códigos QR e un folleto para 
ampliar información sobre 17 
edifi cacións. A información está 
dispoñible na web de Turismo da 
Mancomunidade e a publicación 
na Casa do Concello ourolesa e 
tamén nas ofi cinas de turismo da 
comarca.
O presidente da Mancomunida-
de indicou que “a ruta propón un 
percorrido polo patrimonio india-
no máis destacado do municipio 
de Ourol, abarcando quince fer-
mosas vivendas, as anti gas esco-
las de Merille e Vicente Casavella 
(hoxe Casa do Concello) e o em-
blemáti co Cemiterio de Xerdíz, 
construído en 1908. As dezasete 
edifi cacións atópanse identi fi ca-
das con placas que conteñen có-
digos QR que permiten acceder á 
información descriti va situada na 
web ofi cial de turismo da Mariña 
Lucense (amarinalucense.gal), 
polo que tamén terán acceso a 

ela todas as persoas que entren 
nesa páxina”.

MOSTRA. O Consello da Cul-
tura Galega vén de ceder unha 
exposición con motivo da Ruta 
Indiana. Esta exposición aspi-
ra a narrar e recrear as fases e 
facetas principais desa epopea 
migratoria, dende a chegada dos 
inmigrantes ata o seu retorno, 
pasando polas súas asociacións, 
a situación da muller inmigrante, 
as publicacións e proxectos polí-
ticos para Galicia xurdidos en 
Cuba, e mais a pegada deixada 
polos galegos e galegas na socie-
dade cubana.
A entrada é libre e gratuíta e 
poderase visitar no edifi cio mul-
ti usos durantes os días 3 e 4 de 
agosto en horario de 11.00 a 
13.00 horas e de 17.00 a 19.00 
horas, e os días 5 e 6 de 10.00 a 
13.30 horas e de 16.30 a 20.30 
horas.

O Concello acolle unha 
Ruta Indiana para 
amosar o seu legado

ourol

O Goberno local do Concello de 
Ourol vén de adxudicar as obras 
de ampliación e mellora da rede 
de subministro de auga na pa-
rroquia de Miñotos con cargo 
ao Fondo de Compensación 
e que foron adxudicadas por 
170.000 euros.
Así mesmo adxudicaron 30.000 
euros a obras na rede xeral de 
abastecemento que consisten 
na colocación de válvulas de pe-
che en contadores para poder 
cumplir cos requisitos de Augas 

de Galicia para controlar as po-
sibles perdas ou fugas que po-
dan producirse na rede.
En anteriores comunicación, o 
alcalde, José Luis Pajón, expli-
cou que “a rede municipal de 
abastecemento é bastate an-
tiga e algúns elementos están 
bastante deteriorados. Todos os 
anos dedicamos unha parte do 
orzamento para mellorala, pois 
hai algúnha parte de fibroce-
mento que se está a substituír 
por PVC”.

O Goberno local adxudica a 
ampliación da traída de auga 
na parroquia de  Miñotos

A Xunta de Goberno da Deputación 
de Lugo aprobou este venres un in-
vesti mento que supera os 100.000 
euros para mellorar infraestruturas 
e servizos públicos dos veciños e 
veciñas de Alfoz. Así o anunciou a 
Voceira socialista do Goberno, Pilar 
García Porto, quen informou dos 
asuntos tratados na sesión celebra-
da esta mañá. 
García Porto sinalou que esta 
aportación que fai a Deputa-
ción ó Concello, por un total de 
107.175,92 euros, permiti rá ao 
ente local “a instalación unha cu-
berta na pista de pádel municipal 

e tamén dotar de mobiliario a 
anti ga vivenda de mestres da es-
cola da Pinguela, na parroquia de 
Lagoa, rehabilitada como viven-
da social”. Esta contí a, explicou 

a voceira socialista, “representa 
o 95% do total do orzamento 
necesario para estas actuacións, 
mentres que o Concello asume 
5.640,84 euros”.

A Deputación desti na 100.000 euros 
para mellorar dotacións públicas 

o valadouro

A Feira de Vilacampa, no concello 
do Valadouro, celebrarase o vindeiro 
venres 4 de agosto, e será na honra 
de Santo Domingo.
Así, esta parroquia contará durante 
todo o día coa feira anual de gando 
vacún e cabalar. Ás 13.30 horas dará 
comezo a misa solemne e a sesión 
vermú a cargo do grupo Límite.
Xa pola noite ás 22.30 horas será a 
quenda da gran verbena co grupo 
Límite.
Dende a organización informan de 
que terán canti na na feira e no cam-
po da festa con carpa así como servi-
zo de comidas con racións.

A Feira de 
Vilacampa será o 
vindeiro 4 de agosto

O grupo municipal socialista do 
Valadouro, amosa a preocupación 
pola acti tude do Sergas en relación 
a falta de médicos no centro de saú-
de de Valadouro. 
“Desde que se xubilou inicialmen-
te un dos ti tulares, veñen cubrindo 
puntualmente o seu posto con dis-
ti ntos facultati vos con atención de 4 
horas o seu posto (das 10 ás 13 ho-
ras), algún dia á semana, non todos”, 
din, “a situación agravouse na segun-
da quincena de xullo, coas vacacións 
do outro médico ti tular, quedando 
o centro de saúde atendido por un 
único médico 4 horas, só algún día, 

sin coñecer con anterioridade, aco-
den 2 médicos 4 horas”.
O feito de que non se sepa si vai 
acudir alguén a susti tuir, fai que os 
veciños do Valadouro, “non sepan 
cando poden pedir a cita co médico, 
ou si van ser atendidos. Os habitan-
tes deste concello non se merecen 
este trato”, engaden.
“Non somos alleos á difi cultade 
para de coberturas de determina-
dos postos de traballo, pero que ten 
moito que ver coas condicións dos 
contratos de traballo que realiza o 
Sergas, con coberturas temporais 
por horas, precarizando a situación 

dos profesionais”, din dende o gru-
po municipal.
Esta situación agrávase ao estar en 
época esti val, co incremento de po-
boación no concello, “que parece 
non ter en conta o Sergas, que ve-
mos como tamén asisti mos ao pe-
che da planta de medicina interna 
no Hospital Publico da Mariña, co 
conseguinte derivacion ao HULA, 

cando son especialidades que po-
derian ser atendidas en Burela”, 
engaden.
“Non se pode estar por unha ban-
da alardeando de promoción do 
rural, e facendo politi cas en contra 
recortando servizos, polo que ma-
nifestamos o noso rexeitamento e 
pedimos solución”, rematan dicindo 
os socialistas.

Preocupación pola falta de 
médicos no centro de saúde 

O Mercado Medieval de Mondo-
ñedo xa está en marcha e este ano 
chega a súa trixésima primeira edi-
ción.
Esta cita celebrarase os días 11, 12 
e 13 de agosto e malia que o pro-
grama de acti vidades non está pe-
chado, previsiblemente volverán 
as que máis ti rón teñen como son 
a exhibición de cetrería, o combate 
e adestramentos de cabaleiros, o 
Gran Torneo Medieval, as mostras 
e os obradoiros e a cea do sábado.
Polo momento xa se sabe que Mir-
cormina estará na preza do Semina-
rio o sábado 12 con Raio de Loubi-
can ás 12.00 horas e o domingo 13 
con A familia unida ás 17.00 horas.
Dende o Concello din que seguirase 
a apostar polos espectáculos que 
máis gustan como son o torneo me-

dieval, o campamento medieval e 
infanti l, actuacións de rúa durante 
todo o día, entre outros.
Durante estes días poderase desfru-
tar tamén de demostracións e ven-
das de productos artesáns e tí picos 

da terra e algunhas degustacións 
gratuítas.
O éxito deste evento, declarado 
Festa de Interese Turísti co Galego, 
é grazas á implicación de todos os 
veciños e veciñas de Mondoñedo.

O Mercado Medieval será os 
días 11, 12 e 13 de agosto

mondoñedo

O BNG de Mondoñedo lamenta 
a permisividade coa que actúa o 
goberno municipal dentro do es-
pazo público, criti can que non se 
cumpra a sinalización de prohibido 
aparcar máis aló das tres da tarde 
e instan ao alcalde a que leve a 
cabo cantas medidas sexan nece-
sarias para evitar o uso da alameda 
como aparcadoiro municipal.
O voceiro do BNG no concello, 
Eloi Cabanas, considera absoluta-
mente necesario que o goberno 
municipal recupere este espazo 
histórico da cidade para as persoas 
e que a veciñanza poda pasear li-
bremente e de forma segura pola 
alameda.
“A alameda debe ser un lugar se-
guro de paseo, ocio e esparexe-
mento dos cidadáns e o perigo da 
situación actual agrávase aínda 
máis nas inmediacións do parque 
infanti l pola presenza dos nenos e 
nenas que acoden á zona de xogo”.
Para os nacionalistas non pode 
ser que se empregue como apar-
cadoiro este espazo público can-

do hai unha alternati va perfecta-
mente viable a uns 100 metros 
de distancia no Parque dos Paxa-
riños.
Eloi Cabanas pide dignifi car e coi-
dar a alameda xa que considera 
que o estacionamento tamén 
orixina un deterioro no patrimo-
nio público e denuncia que non 
é un caso illado na cidade onde 
poden observarse mostras simi-
lares de abandono noutras zonas 
do casco, “o novo aparcadoiro 
da Travesía Casas Novas, onde os 
vehículos estacionan nas zonas 
verdes ou na Praza do Seminario 
onde os coches estacionan en liña 
por diante de toda a súa fachada 
incumprindo a ordenanza munici-
pal de tráfi co son exemplos claros 
do desinterese co que actúa o go-
berno municipal nestes casos”.
Por ornato público, o BNG pídelle 
ao goberno que se centre en des-
enrolar unha cidade habitable e 
planifi que un modelo alternati vo 
que non estea pensado exclusiva-
mente para os coches.

O BNG critica que non se 
cumpra a prohibición de 
aparcar na alameda

O Concello de Mondoñedo aco-
llerá unha nova edición do Mer-
lín Fest que volve contar cunha 
ampla programación cultural.
Esta cita arrincará este venres 
21 de xullo ás 23.00 horas co 
trío Somoza na praza da Ca-
tedral, e o domingo 23 será a 
quenda de Skadelos na praza do 
Concello ás 13.00 horas.
O Día do Santiago, o martes 25 
de xullo, haberá unha noite folk: 
Owl light e xógara, no barrio do 

Muíños ás 21.30 horas. E o se-
guinte domingo, o día 30 Amo-
rodo Urban&Trap estará na pra-
za da Catedral ás 13.30 horas.
Xa en agosto, o domingo 6, Air-
band actuará ás 13.00 horas na 
praza do Concello e o luns 14 
haberá sesións de DJ na Fonte 
Vella a partir das 23.30 horas. 
Xa por último o venres 18 To-
más Porteiro porá o peche a 
esta programación na praza do 
Concello ás 20.30 horas.

Mondoñedo acollerá unha 
nova edición do Merlín Fest

vegadeo

O Concello de Vegadeo aco-
lleu un concurso para buscar-
lle nome ao xato da vaca Silva-
llana, que leva sen el desde a 
súa colocación.
Este certeme infantil estivo 
aberto durante o mes de xuño.
Así, o xatín da vaca Silvallana 

chamarase Albión, nome elixi-
do no concurso da Feira de 
Mostras, e proposto por Álva-
ro. O cativo, nun acto simbó-
lico, colocoulle o cencerro co 
seu nome ao xato e recibiu un 
diploma de recoñecemento e 
o agradecemento do alcalde.

O xato de Silvallana 
chamarase Albión

As festas patronais do Concello 
de Vegadeo celebraranse os vin-
deiros 14, 15 e 16 de agosto e 
aínda que non se sabe o progra-
ma completa, dende a organiza-
ción puideron confirmar algún 
espectáculo.
Así, a xornada do luns 14 conta-
rá coa orquestra Origen e o seu 
espesctáculo Donde todo co-
mienza, e tamén coa orquestra 
New York e o seu espectáculo 
de luces e voces.
O martes 15 será a quenda da 
orquestra Olympus.
O mércores 16 será a quenda da 
“orquestra máis grande e espec-
tacular do país e que conta cun-
ha montaxe impresionante, 5 
trailers, os mellores cantantes, 
músicos e acróbatas. Esta é La 
Misión”, dixeron dende a orga-

nización.
Tamén comezou a distribución 
do libro de Festas de Vegadeo 
2023 que conta cunha portada 
obra de Neto García do Castelo.

As festas patronais serán 
do 14 ao 16 de agosto

Este verán a veciñanza de Vega-
deo poderá desfrutar do mellor 
do cine familiar ao aire libre. 
Así, todos os xoves desde este 
20 de xullo e ata o 10 de agosto 
o parque de Medal contará con 
cine.
A cita será cada xoves ás 22.00 
horas e comezará con La ciudad 
perdida, seguirá o xoves 27 con 
Padre no hay más que uno 3, o 
seguinte xoves 3 de agosto será 
a quenda de Momias e por últi-
mo o día 10 chegará Llenos de 
gracia.

ESCAPE ROOM. O IES Elisa e 
Luís Villamil acollerá o venres 4 
de agosto de 10.00 a 13.00 o Es-
cape room Salvemos o planeta!.
Está dirixido a mozas e mozos 
de 12 a 17 anos. É unha activi-
dade gratuíta do Concello.

A veciñanza poderá 
desfrutar do cine 
familiar ao aire libre

riotorto

O director xeral de Maiores e Aten-
ción Sociosanitaria, Antón Aceve-
do, visitou aos usuarios das dúas 
casas do maior de Riotorto.
Acevedo destacou que estes cen-
tros refl icten “un novo modelo 
de atención baseado en facilitar a 
conti nuidade dos maiores no seu 
fogar e na súa contorna”, obxecti vo 
ao que no últi mo ano se sumou o 
programa Coidados porta a porta, 
e que tamén implica o reforzo de 

recursos como Xantar na casa, o 
SAF ou a teleasistencia domicilia-
ria.
Lugo conta actualmente con 23 
casas do maior en 13 concellos ru-
rais, e as unidades móbiles do Coi-
dados porta a porta atenderon na 
provincia máis de 19.000 consultas 
de podoloxía, audioloxía e esti mu-
lación cogniti va. 
Estase tramitando a adxudicación 
da subministración e instalación de 

dispositi vos para a prestación dun 
completo servizo que incluirá sen-
sores nos fogares que alerten do 
fume ou de posibles fugas de gas; 
un dispositi vo móbil ou reloxo dixi-
tal que permiti rá ás familias ter un 
control a tempo real da xeolocali-
zación do usuario; e con controis 
específi cos para aquelas persoas 
con deterioro cogniti vo que se poi-
dan desorientar ou se afasten da 
zona delimitada como segura.

Supervisan o funcionamento das 
dúas casas do maior riotortenses

O Concello de Riotorto celebra-
rá a súa tradicional Festa Celta 
o vindeiro 5 de agosto no lugar 
da Croa.
Esta celebración terá lugar a 
partir das 22.00 horas con di-
ferentes actuación a cargo dos 
Gaiteiros de Riotorto, Os Vi-
queiras de Órdenes e Faiscas da 
Pontraga de Tordoia.
Ademais haberá servizo de co-
mida a partir das 14.30 horas 
para os que queiran desfrutar 
da festa xa dende a mañá, así 
como, animación durante toda 

a tarde para que os asistentes 
de menor idade podan gozar 
dos espectáculos.
Esta tradicional cita de verán 
culminará cunha queimada po-
pular sobre las 00.30 horas.
Como todos os anos, o Conce-
llo agradecerá a colaboración 
veciñal para a súa realización, 
pois gracias a está colaboración 
a festa será todo un éxito como 
todos os anos.
Para máis información deberán 
achegarse as oficinas do Conce-
llo.

O Concello celebrará o día 5 a 
nova edición da Festa Celta

A Asociación Musical Entre Ríos 
de Vegadeo comunicou que o II 
Festival de Habaneira e Polifo-
nía de Vegadeo será o vindeiro 
13 de agosto ás 18.30 horas no 
parque do Medal.
Neste certame contarán coa Co-
ral Terramar de San Cibrao, o 
Coro Nordeste de Candás, Alejan-
dro Ares, e a Coral Polifónica San 
Lorenzo de Belesar de Baiona.
Terramar de San Cibrao parti ci-
pou en moitos certames e galas 
e adican gran parte do seu re-
pertorio musical á música sacra. 
Contan co músico e compositor 
Pedro Abelardo como director 
para acompañalos instrumental-
mente.
O Coro Nordeste naceu nun cer-
tame no ano 2011 e desde ese 
momento o seu obxeti vo é trans-
miti r as cancións dos seus ante-
pasados para que non queden no 
esquecemento.
Alejandro Ares é profesor de 
música e destaca o seu premio 
no 53º Certame Nacional de 
Acordeón en 2010. Actualmen-
te compaxina a súa actividade 
como concertista coa docencia 
no consevatorio de Xinzo de Li-
mia.
A a Coral Polifónica San Lorenzo 
de Belesar está composta na ac-
tualidade por 34 voces e desde 
a súa fundación está baixo a 

dirección de Javier Domínguez 
Millán, Licenciado en música na 
especialidade de clarinete. Con-
tan con numerosos premios.

CARTEL. O gañador do concurso 
de carteis para escoller a imaxe 
do festival foi César Núñez Álva-
rez coa súa obra Harmonía.
O xurado seleccionou ao que 
por unanimidade considerou 
o mellor e dado que só conco-
rreron tres candidatos, “quere-
mos agradecer inmensamente 
o esforzo e o traballo desenvol-
vido en pos da mellor imaxe e 
proxección que este certame 
supón para nós como agrupa-
ción”, dixeron.

O Festi val de Habaneira 
e Polifonía contará con 
catro grupos galegos

trabada

Os usuarios e traballadores do 
Centro de Atención a Maiores de 
Trabada celebraron unha festa 
que foi amenizada por Son’s de 
Varadero e a súa música e para re-
matar o día non podía faltar unha 
cea de festa cunha churrascada.

A inauguración do Centro de Aten-
ción a Maiores foi no ano 2019 e xa 
no seu inicio contou con 19 usuarios. 
É un centro adaptado ás persoas, os 
usuarios que teñen autonomía po-
den entrar e saír cando así o desexen 
e seguir facendo a súa vida habitual.

O Centro de Atención de 
Maiores tivo a súa festa

o vicedo

O Concello do Vicedo convoca 
unha nova edición do Concurso 
de Fotografía Turismo O Vicedo, 
a que será a sexta edición, no 
que haberá 600 euros en pre-
mios.
O tema escollido fará referencia 
ao patrimonio histórico do Vice-
do e a súa calidade como desti-
no turístico. Contendo aspectos 
relacionados con isto como os 
monumentos, as igrexas pontes 
ou elementos arquitectónicos.
O tamaño mínimo das fotogra-
fías (non sendo o recheo en 
branco unha opción para cum-
prir estas) será de 30 x 45 cm e 
o máximo de 40 x 60 cm. Cada 
participante poderá presentar 
ata un máximo de tres fotogra-
fías.
Todos os participantes deberán 
enviar ademais, os arquivos en 
formato jpg das fotografías par-

ticipantes, cun tamaño mínimo 
de 2MB e resolución de 300ppp 
á seguinte dirección de correo 
electrónico concursofotogra-
fiaovicedo@gmail.com.
Ao dorso de cada fotografía 
farase constar o pseudónimo 
elixido polo participante, o títu-
lo da obra e o nº de fotografía.
As fotografías poderán ser en-
tregadas presencialmente na 

Casa da Cultura e pódese parti-
cipar ata o 14 de agosto e o fallo 
do xurado será feito público ao 
día seguinte.
Establécense tres premios, un 
primeiro de 300 euros, un se-
gundo de 200 e un terceiro de 
100 euros. A entrega de premios 
realizarase en acto público o 18 
de agosto de ás 21.00 horas na 
casa da cultura do Vicedo.

Convocada a VI edición do 
concurso de Fotografí a Turismo

A aula cemit do Vicedo, situada na 
casa da cultura, acollerá un curso de 
uso de móbil para aprender a sacar 
todo o parti do a estes aparatos no 
seu uso do día a día.
Este obradoiro será en horario de 
10.15 a 11.30 horas os mércores e 
venres. A inscrición é totalmente 
gratuíta chamando ao teléfono 982 
590 195, ou na casa da cultura do 
Vicedo na aula CeMIT, ou no correo 
cemit.ovicedo@xunta.es.

RUTA. O 16 de agosto haberá unha 
segunda ruta xeolóxica pola zona de 
San Román e Xilloi. 

A aula cemit acollerá 
clases de uso do móbil

As festas patronais do Vicedo, 
adicadas a Santo Estevo,xa te-
ñen data. Así a comisión de fes-
tas organizadora comunicou que 
se celebrarán os días 4, 5 e 6 de 
agosto.
Comezará coa gran verbena do 
venres 4 ás 22.45 horas a cargo 
das orquestras Tania Veiras e 
Panamá, e seguirá o sábado 5 ás 
11.00 con pasacalles ameniza-
do por Foles de Viveiro, a misa 
solemne na igrexa parroquial ás 
12.00 horas, a sesión vermú co 

grupo Pasión, e xa pola noite a 
verbena con La Favorita e Pa-
sión.
O domingo 6, a última xornada 
festiva dará comezo ás 12.00 
horas coa celebración da misa 
solemne en honra ao santo na 
praia de Xilloi. Os grupos Dasilva 
e Mekánika Rolling Banda serán 
os encargados de poñer a nota 
musical na sesión vermú. E xa 
pola noite Dasilva e Kalima 3.0 
amenizarán a gran verbena final 
a partir das 22.30 horas.

As festas patronais, que se celebran 
en agosto, xa teñen programa festi vo

ROMAXE VIQUINGA. Celebrouse unha nova edición desta cita 
de recreación histórica que contou co seu esperado desembarco dos 
invasores viquingos e cunha xusta medieval. Así mesmo a actriz galega 
Isabel Blanco deu a balada de saída da festa facendo o pregón.

A alcaldesa de Trabada, Mayra 
González, reuniuse c conselleiro 
do Medio Rural, José González, 
a directora xeral da Axencia Ga-
lega de Desenvolvemento Rural, 
Inés Santé, e do director xeral de 
Defensa do Monte, Manuel Ro-
dríguez, para responder así unha 
peti ción da propia rexedora. O 
obxecti vo deste encontro foi o de 
estudar diferentes vías de reestru-
turación e recuperación da terra 
agraria para aplicar neste concello, 
entre outras cuesti óns.
Así, trasladóuselle á rexedora que 
a Axencia Galega de Desenvolve-
mento Rural vai iniciar un traballo 
de investi gación para estudar a po-
sibilidade de desenvolver na zona 
de Vilapena un polígono agrofo-
restal ou unha agrupación de xes-
ti ón de terras. Estas fi guras están 
recollidas dentro da Lei de recupe-
ración da Terra Agraria de Galicia e 
buscan poñer en valor terras que 
se atopan en desuso. 
Ademais, a alcaldesa de Trabada 
solicitou implementar unha con-

centración parcelaria na área de 
Vidal, polo que a Consellería estu-
dará os requisitos necesarios para 
que se poida iniciar o proxecto 
segundo a Lei de mellora da es-
trutura da terra agraria de Galicia 
(Metaga).
Con todo, dende o departamen-
to de Medio Rural, anuncióuselle 
á representante desta localidade 
que a Consellería enviará varios 
supervisores de prevención para 
estudar a xesti ón da biomasa. Es-
tes técnicos traballarán sobre o 
terreo co obxecto de comprobar 
o cumprimento da normati va da 
xesti ón da biomasa nas faixas se-
cundarias das parroquias deste 
concello.
Tamén, sobre a loita contra os in-
cendios forestais, explicóuselle á 
rexedora a colaboración que se 
está implementando coas depu-
tacións provinciais en materia de 
dotación de medios, co fi n de es-
tender a todo o territorio galego a 
cooperación xa existente coa insti -
tución provincial ourensá. 

Estudan poñer en marcha 
fi guras de recuperación da 
terra agraria e unha parcelaria 

A provincia de Lugo destaca por 
contar cunha inmesa sintonía pola 
natureza, conbinando as súas pai-
saxes ás maneiras de vivir.
Así, o mar, as montañas e os vales 
do interior proporcionan un imaxe 
de contrastes que fixo que os lu-
censes modelaran o seu carácter, 
as súas actividades e mesmo a súa 
forma de contemplar o mundo. 
Unha mostra desta perfecta sim-
biose constitúena as Reservas da 
Biosfera declaradas pola UNESCO, 
cuxa extensión abarca máis do 55% 
do territorio e que converten a Lugo 
nun referente internacional. É aquí 
onde as paisaxes da auga, nas que 
os protagonistas adoitan ser o río 
Miño, o Eo ou o Navia, condicionan 
o resto da xeografía.
En Lugo tamén atopamos a maior 
superficie de Galicia protexida ao 
abeiro da Rede Natura 2000, a máis 
importante rede de espazos natu-

rais protexidos a nivel europeo. 
Dentro dos espazos protexidos da 
provincia sobresaen tamén Monu-
mentos Naturais como o Souto da 
Retorta en Viveiro, que acolle os 
maiores eucaliptos de Europa; o 
pregamento sinclinal de Campodo-
la- Leixazós en Quiroga, escenario 
idóneo para a práctica do xeotu-
rismo e outras formacións de gran 
singularidade e beleza como a praia 
das Catedrais, un referente do turis-
mo galego e considerada entre as 
mellores do mundo.
E é precisamente o litoral cantábri-
co o escenario onde a arquitectura 
do mar se desfruta en todo o seu 
esplendor e neste espazo, as formas 
dos cantís forman o carácter dunha 
costa salpicada polos recunchos 
xeolóxicos, as rías altas, os cabos e 
as máis de 50 praias que constitúen 
un sitio marabilloso para o coñece-
mento da biodiversidade costeira e 
o patrimonio marítimo, así como a 
práctica de deportes náuticos.

 FERVENZAS 

A oferta turística de espazos natu-
rais da provincia compleméntanse 
coas fervenzas, que se conciben 
como lugares idóneos para aden-
trarse na natureza en silencio e, 
simplemente, deixarse levar polo 
son da auga.
Algunhas das fervenzas máis emble-
máticas son o Pozo da Ferida, entre 
os Viveiro e Xove; ou a das Fragas 
do Ermo en Barreiros, lugar cun 
potente significado máxico-relixio-
so. No interior pero moi preto da 
costa destacan a fervenza do Pozo 
da Onza no Valadouro, a fervenza 
do Escouridal en Alfoz, o Salto do 
Coro, en Mondoñedo e a fervenza 
do río Xestosa en Ourol.
Xa no interior da provincia pódense 
admirar a seimeira de Vilagocende, 
na Fonsagrada, espectacular salto 
de auga de 50 metros de altura; as 
fervenzas da Marronda; a fervenza 
de Auga Caída en Pantón, que verte 
as súas augas no Miño ou a ferven-
za de Vieiros no Courel, situada nas 
proximidades da Seara e de camiño 
á lagoa de Lucenza, en pleno sen-
deiro PR- G 184.

 LAGOAS 

Lugo conta con de 340 humidais in-
ventariados ou recoñecidos o que 
fai que sexa o 40% da superficie 
total que existe na comunidade ga-
lega de estes espazos.
Neste tipo de formacións húmidas 
destacan as da Terra Chá pois acolle 
un importante número delas e que 
ademais forman parte dun refuxio 
preferente para aves migratorias en 
época invernal.
Así, as lagoas de Cospeito, Caque, 
Santa Cristina, a lagoa do Rei ou a 

de Riocaldo de Begonte son só al-
gúns exemplos onde a conservación 
dos espazos naturais foi compatible 
cos usos agrícolas e turísticos do te-
rritorio.
Outras lagoas de gran relevancia 
son a de Fonmiñá, situada no muni-
cipio da Pastoriza e considerada por 
tradición un dos nacementos do 
Miño ou a lagoa de Lucenza no Cou-
rel, singular pola súa orixe glaciar e 
polos seus máis de 16.000 anos de 
antigüidade.
Para coñecer máis de preto estes 
espazos naturais, recoméndase se-
guir as rutas de sendeirismo que a 
Federación Galega de Montañismo 
homologou nas súas contornas.

 COVAS 

Outro anaco de paixases que non se 
pode esquecer son as covas ou cavi-
dades. Nela destaca á do Rei Cinto-
lo en Mondoñedo que ten máis de 
6000 metros explorados  e presume 
de ser a máis grande de Galicia así 
como é un dos seus grandes pro-
dixios xeolóxicos.
A cova é un importante refuxio de 
morcegos e escenario de lendas 
populares que falan dunha princesa 
prisioneira atrapada na cova polo 
feitizo dun bruxo.
O concello de Mondoñedo organiza 
desde a súa oficina de turismo vi-
sitas guiadas á cova acompañadas 
por un espeleólogo profesional. 

Igualmente, nas proximidades da 
cova atópase o centro de interpre-
tación da Prehistoria, onde se pode 
profundar no coñecemento dos 
aspectos históricos, arqueolóxicos, 
etnográficos e naturais de Mondo-
ñedo.
Por outra banda, e a centos de 
quilómetros atópase a Buraca das 
Choias, no municipio da Pobra do 
Brollón. Trátase dunha cavidade de 
orixe natural que foi aproveitada 
polos romanos para a extracción de 
ferro entre os séculos I a III.
A Buraca das Choias debe o seu 
nome ao feito de estar habitada no 
pasado por unha bandada de cho-
vas de pico vermello. Actualmente, 
a cova é refuxio dunha importante 
colonia de morcegos, podendo ta-
mén atopar nela reliquias botánicas 
como o Schistostega pennata, un 
musgo luminiscente cuxa presenza 
se documentou aquí por vez pri-
meira en España e que só se atopa 
en contados lugares da Península 
Ibérica, atopándose incluído na lista 
vermella de especies en perigo.
Durante os meses de verán o Con-
cello da Pobra do Brollón organiza 
visitas guiadas á cova para grupos 
reducidos, debendo efectuarse pre-
viamente a reserva no teléfono 666 
435 832.

 CASTROS 

Os castros son poboados próximos 

As marabillas que agocha a provincia
O atractivo débese á 
variedade de paisaxes para 
conectar coa natureza e 
coñecer paraxes

a áreas de gran actividade agrícola 
ou mineira que están fortificados 
mediante murallas e foxos presen-
tando planta circular e unha loca-
lización estratéxica que reforza o 
seu carácter defensivo. Na zona 
da Terra Chá destaca o de Vila-
donga situado en Castro de Rei, e 
constitúe o prototipo de asenta-
mento castrexo do interior de Ga-
licia. Os principais restos achados 
nas escavacións expóñense no seu 
museo arqueolóxico.
Na Mariña está o Castro de Fazou-
ro en Foz que é o único escavado 
no litoral cantábrico. Foi habitado 
entre os séculos I e III d. C. Ac-
tualmente só se conserva da súa 
estrutura orixinal un conxunto de 
nove construcións, xa que a ero-
sión mariña provocou a desapari-
ción dunha parte considerable do 
conxunto orixinal.
Xa cara o interior está o de Zoñán 
en Mondoñedo que se caracteriza 
por ser o primeiro castro escavado 
en Galicia no ano 1867, traballos 
que non se retomarían ata o ano 
2002. Datado entre os séculos I e 
V d.C, presenta diferentes estru-
turas entre as que se encontran 
vivendas, pequenas rúas que as 
comunican e eiras nun moi bo es-
tado de conservación.
Xa cara o centro da provincia está 
o de Castromaior en Portomarín, 
xunto ao Camiño de Santiago, e 
está considerado un dos castros 
máis relevantes da Idade do Fe-
rro no Noroeste peninsular. O 
conxunto destaca pola súa mo-
numentalidade, contando cun 
recinto principal e outros cinco 
secundarios que o prolongan cara 
ao leste e o oeste.
Cara o sur da provincia pódense 
atopar o Castro Candaz, en Chan-
tada, un peculiar castro datado 
de época romana atópase parte 
do ano mergullado baixo as augas 
do encoro de Belesar. O Castro de 
Fión na parroquia de Arxeriz, no 
municipio do Saviñao, sobre un 
espolón rochoso con vistas ao mí-
tico meandro do Cabo do Mundo, 
no río Miño, e a outros castros si-
tuados na zona.
No municipio de Paradela está o 
Castro de Barán que está forma-
do por dúas terrazas, unha croa e 
un foxo. Destaca o seu estudado 
plan urbano e a súa contorna, nas 
inmediacións dun frondoso souto 
de castiñeiros.
Nos municipios da montaña lu-
cense existen numerosos asenta-
mentos utilizados para albergar 
aos traballadores das explota-
cións auríferas romanas. É o caso 
do castro de San Lourenzo da 
Cereixa, na Pobra do Brollón e o 
castro de Santa María de Cervan-
tes, reutilizados como necrópoles 
medievais, ou os castros de Vilar e 
A Torre, no Courel.

 CÍCULOS LÍTICOS 

En diferentes puntos da xeografía 
da provincia existen círculos líticos 

ou cromeleques, que son 
estruturas construídas con grandes 
pedras dispostas en forma circular. 
Algúns dos exemplos máis destaca-
dos hoxe en día sitúanse en Barrei-
ros, Lugo e O Valadouro. 
O círculo lítico da Roda, en Barrei-
ros, é unha enigmática estrutura 
megalítica da Idade do Bronce, 
encadrada na tipoloxía dos hen-
ge británicos, que se remonta no 
tempo uns 4500 anos. Seguindo 
os estudos sobre o círculo de Sto-
nehenge, situado en Amesbury, en 
Inglaterra, podería ter un carácter 
relacionado coa relixión, coa cele-
bración de actos de carácter social, 
coa observación astronómica dos 
ciclos da natureza ou con rituais 
de carácter funerario. En calquera 
caso, as hipóteses que tratan de 
explicar o significado destas estru-
turas só conseguiron alimentar o 
halo de misterio que as rodea. O 
círculo da Roda ten un diámetro 
duns 50 metros e está circundado 

por un foxo exterior de entre tres e 
catro metros de diámetro e un de 
profundidade. O círculo está flan-
queado á súa vez por dous muros 
separados por un foxo que dá lugar 
á formación dunha estrutura en 
parapeto que acadaría os 2 metros 
de altura. Na posible zona de en-
trada consérvase unha pedra verti-
cal, delimitando o acceso.
A existencia de círculos líticos é 
moi excepcional no continente 
Europeo, á marxe dos achados 
nas Illas Británicas. Na provincia 
de Lugo foi documentada a exis-
tencia doutra estrutura megalítica 
circular na parroquia de Coeses, en 
Lugo. Tamén na Mariña pero nesta 
ocasión no Valadouro, atopamos o 
misterioso Prado das Chantas, do 
que se conservan unhas 250 pe-
dras, e os círculos das Pedragosas, 
próximos ao anterior, aínda que 
ata o de agora non se puido arroxar 
luz sobre a súa cronoloxía e os seus 
usos orixinais.

GRAVADOS RUPESTRES 

Os petróglifos son gravados reali-
zados ao aire libre sobre grandes 
rochas ou laxes empregando dife-
rentes técnicas segundo a súa data-
ción. Adoitan presentar elementos 
zoomorfos, cazoletas escavadas na 
rocha, espirais, círculos concéntri-
cos, figuras humanas, armamento, 
cruces ou labirintos. En liñas xerais, 
datan do período comprendido en-
tre o século XX ao VIII a. C., aínda 
que tamén os hai de época medieval 
ou moderna. Na provincia podemos 
atopar ducias de exemplos, desta-
cando pola extensión da súa super-
ficie os de Antas de Ulla, situados 
en San Fiz, no alto do Monte Farelo, 
onde atopamos unha das maiores 
concentracións de arte rupestre da 
provincia. Tamén en municipios do 
sur, como é o caso de Sober, existen 
destacados exemplos como os de 
Proendos e Bolmente e, na Terra 
Chá, destaca o círculo de Donalbai.

DEPORTES

O Campus Econvive de Balon-
cesto, realizou unha xornada 
de adestramento no pavillón 
de Ribadeo. Os participantes 
puideron gozar da visita de 
Ángela Salvadores, xogadora 
profesional, recente campioa 
da Liga Feminina Endesa co 
Valencia Básket. 
O concelleiro de Deportes, 
Francisco José Silvent, contou 
que “o deporte non descansa 
no verán en Ribadeo. Si esta 
semana falabamos de ximna-
sia rítmica, hoxe facémolo de 
baloncesto. O noso pavillón 
acolleu unha das xornadas 
de adestramento do Campus 
Econvive de Baloncesto. O 
Concello colabora con esta ac-
tividade a través do CB Ría de 
Ribadeo”. 
O edil ribadense explicou que 
“foron medio cento de nenas 
e de nenos os que puideron 
gozar da visita de Ángela Sal-
vadores, xogadora profesional 
de baloncesto, recente cam-

pioa da Liga Feminina Endesa 
co Valencia Básket. Esta rapaza 
está a realizar adestramentos 
de pretempada en Ribadeo, 
antes de incorporarse como 
nova xogadora do Básket Lan-
des, un equipo francés co que 
xogará a Euroliga. Salvadores 
xa destacou nas categorías in-
feriores da Selección Española 
con importantes actuacións e 
números de vértigo. Por poñer 
un exemplo, no 2019 foi elixi-
da no  draft da WNBA polos 
Angeles Sparks”.
Silvent subliñou que “desde o 
Concello de Ribadeo cremos 
que a realización destes cam-
pus é moi importante debido 
aos valores que lles transmi-
ten ás nenas e aos nenos. E a 
posibilidade de compartir un-
has horas con xogadoras que 
son unha referencia, como é 
o caso de Ángela Salvadores, 
é un aliciente máis. Non po-
demos esquecernos da pro-
moción que isto supón tamén 
para Ribadeo”.  

Os parti cipantes do Campus 
Econvive de Baloncesto gozaron 
da visita de Ángela Salvadores

O Club de Karate Shitokai A 
Mariña conseguiu sete cintos 
negros durante o exame que se 
celebrou no ximnasio Arenas 
FAKYDA de Oviedo. O número 
total foi de tres cintos negros 
infantís, tres cintos negros 1º 
Dan e un cinto negro 2º Dan.
Os infantís foron para Janet Vi-
llarino, Iván García e Saray Gon-
zález. Os 1º Dan conseguíronos 
Carlos Fernández, Elena Dovale 
e Alba Sánchez, e o de 2º Dan 
Julen Castro, con mención espe-
cial polo seu exame de 2º Dan 

que contou coa colaboración do 
adestrador Carlos Fernández.
O Club de Karate Shitokai A Ma-
riña agradeceu a desinteresada 

colaboración de Alejandra Gó-
mez que participou colaboran-
do como asistente dos deportis-
tas trasladados até Oviedo.

O Club Shitokai A Mariña 
conseguiu sete cintos negros

O concello de Burela acollerá do 
3 ao 5 de agosto un torneo 3×3 
de baloncesto no que poderán 
participar todas as categorías 
masculinas e femininas e no 
que haberá premios á catego-
ría sénior e ao mellor equipo da 
Mariña. 
Ademais haberá un concurso 
de mates e triplas e o 3×3 será 
en equipos de 4 xogadores, e o 
venres 4 e sábado 5 será o tor-
neo sénior.
O torneo está organizado polo 
CB Burela e o Concello de Bu-
rela.

Burela acollerá en 
agosto un torneo 3×3 
de baloncesto

O Spórti ng Pontenova ten aberta 
a inscrición para as escolas depor-
ti vas municipais para a tempada 
2023/2024 no que queren contar 
coa colaboración dos pequenos da 
comarca.
As escolas do club pontenovés con-
tan con categorías de prebenxamín, 
benxamín, alevín, infati l, cadete e 
xuvenil.
Para inscribirse ou resolver dúbidas 
haberá que chamar ao teléfono 699 
818 091 ou mandar un correo elec-
trónicao a sporti ngpontenova@
gmail.com. Así mesmo, dispoñen 
dunha páxina web para consultas.

O Spórti ng 
Pontenova abre a 
inscrición

O pavillón da Veiga, en San Ci-
brao, acolleu a celebración do 
IV Torneo Concello de Cervo de 
Tenis de Mesa, organizado polo 
Club Deportivo San Ciprián en 
colaboración coa Administra-
ción local.
A competición contou con 34 
participantes procedentes de 
diferentes clubs de Galicia e As-
turias. O gañador foi o xogador 
local Andrés Torres pertencente 
a disciplina do club Gondomar 
TM que milita na división de 
honra do tenis de mesa Nacio-
nal.
O segundo clasificado foi o xo-
gador do Oleiros TM Javier Can-
zobre e os dous terceiros foron 

Luis Carlos Ferreira tamén xo-
gador do Oleiros TM e Andrés 
Martín Reija xogador do club 
Dez Portas de Lugo.
A sección de tenis de mesa do 
C.D. San Ciprián comezou a par-

ticipar en torneos no ano 1993, 
logo dun longo parón, retoma-
ron a competición no ano 2018; 
chegando a acadar o ascenso a 
Terceira Nacional a pasada tem-
pada.

Andrés Torres, do Gondomar 
TM, gañou o IV Torneo de Cervo

Xa está en marcha a tercera edición 
do Desafí o do ferro, unha BTT ciclo-
turista para todos os públicos na que 
poderase elixir entre dúas distan-
cias segundo o estado fí sico, de 50 
quilómetros máis 1.750 metros de 
desnivel e a de 29 quilómetros + 900 
metros.
Terá lugar o día 3 de setembro e des-
envolverase entre Riotorto e A Pon-
tenova.
A organización ten previstos uns avi-
tuallamientos impresionantes e to-
dos os parti cipantes recibirán como 
obsequio unha camiseta conmemo-
rati va. Ten un prezo de inscrición 
de 23 euros no que van incluídos os 
seguros, o parti cular terceiro tempo 
e a comida que este ano estará com-

posta por paella, churrasco e a tí pica 
torta de Riotorto.
As inscricións están abertas en cc-
norte.com e terán dous tramos, ata 

o 02-08 o importe será de 23€ e do 
día 03-08 ao 29-08 será de 28€.
Ademais tanto os parti cipantes 
como os seus acompañantes pode-
rán inscribirse a ti rarse na ti rolesa 
máis grande de Galicia facendo o ro-
teiro dos Fornos e accedendo á mina 
Consuelo ou só ti rándose en ti rolesa 
sen facer o roteiro.
A inscrición pode facerse na mesma 
web de ccnorte.com a un prezo re-
ducido de 20€ (roteiro+ti rolesa) ou 
15€( só Tirolesa). Tamén dispoñible 
para menores.
Os horarios de roteiro+ti rolesa son 
o sábado 2 e domingo 3 ás 11.00 e 
as 16:00. Os horarios de ti rolesa son 
o sábado 2 e domingo 3 ás 11.30 e 
16.30

En marcha, o novo Desafí o do Ferro

Falamos co coordinador depor-
tivo do CB Celtas de Foz, Darío 
Romero, un dos clubs con máis 
historia da Mariña e que está a 
conseguir grandes éxitos.

Como e por que naceu o club?
No ano 1979 naceu da man duns 
mozos que se movían nos ámbi-
tos da cultura, política e balon-
cesto. Así, crearon un equipo 
antes do verán para poder parti-
cipar en torneos e despois de ver 
os éxitos obtidos na época estival 
animáronse a federar o equipo 
en outubro do mesmo ano. 

Quen se atopa na directiva?
Somos un grupo de 12 persoas 
formado por ex-xogadores, xoga-
doras do equipo sénior feminino 
e mesmo adestradores do club, 
todos temos un denominador co-
mún, pasamos polo equipo dal-
gunha maneira.

Como afrontan esta tempada?
Con moita ilusión, co equipo sé-
nior feminino adestrando cate-
goría, primeira división, o equipo 
sénior masculino tamén en pri-
meira división, ambos apoiados 
por dous equipos que levabamos 
moitos anos sen ter no club, jú-
nior feminino e masculino, e que 
grazas á colaboración levada a 
cabo durante os últimos anos co 
CB Burela e o CB Ribadeo volve 
a ser unha realidade. Ademais, 
contaremos con equipos benxa-
mín e alevín mixto, e como no-
vidade poñemos en marcha as 
Escolas dos Celtas, para nenos e 
nenas dende 5 anos, unha apos-
ta que nos fai moita ilusión e que 
era moi demandada.

Con cantos xogadores contan?
Entre todas as categorías conta-
mos cuns 80 xogadores, e temos 
a ilusión de ampliar a cifra na 
vindeira tempada.

Polo club pasaron coñecidos 
técnicos?
Ao longo de todo estes máis de 
40 anos houbo moitos técnicos 
locais que coñeceron os valo-
res do deporte dentro do  club. 
Moitos  deles son técnicos de 
prestixio entre os que hai dous 
actualmente na ACB, Tito Díaz, 
adestrador do Breogán, e Marco 

Justo, que estivo ata o de agora 
no Lenovo e marcha ao Zunder 
Palencia. Tamén destacan ou-
tros como Manel Sánchez, in-
ternacional durante a súa etapa 
como xogador, Miguel Maseda, 
ex do OAR Ferrol, ou Antón 
Niñe.

E xogadores?
En canto aos xogadores tamén 

houbo moitos, pero destaca 
por riba de todos Esteban Gó-
mez que foi capitán do Breogán 
e cando os Celtas xogaban na 
terceira categoría a nivel nacio-
nal era dos máis destacados da 
mesma.

Cales son os requisitos para 
formar parte?
O principal requisito é traer ilu-
sión e ganas de aprender para 
formarse no baloncesto.

Como son os adestramentos?
Axeitados a cada categoría. En 

categorías iniciais intentamos 
aprender conceptos máis bási-
cos e que á vez o pasen ben nos 
mesmos.

Contan con instalacións sufi-
cientes para competir?
A verdade é que non podemos 
queixarnos, a maioría dos equi-
pos xogan e compiten en Mar-
zán pero tamén temos a opción 

de adestrar no Colexio Martínez 
Otero, temos unha estreita co-
laboración con eles.

Teñen algunha necesidade?
A día de hoxe gustaríanos ter un 
marcador novo, máis moderno e 
que sexa de baloncesto, seguire-
mos insistindo. 

Que proxectos teñen de cara ao 
futuro?
Mellorar o traballo de canteira, 
lograr que máis nenos e nenas 
xoguen ó baloncesto, e ter equi-
pos dende 5 anos ata sénior sería 
o gran obxectivo. Por outro lado 
queremos aumentar o número 
de socios, a masa social do club é 
das mellores de Galicia.

Que é o que máis nos gusta do 
baloncesto?
O ambiente deportivo que se 
xera dentro e fóra da pista, ade-
mais de todos os valores que 
transmite. 

Algún consello para os que 
queren comezar no mundo do 
baloncesto?
Que se animen a vir probar sen 
compromiso ningún, os nenos 
teñen que probar diferentes 
deportes e logo decidir, por iso 
sempre os invitamos a que se 
pasen por algún adestramento.

Organizan algún evento?
Por suposto. Contamos co Zor-
za Celtas no que vendemos 
racións de zorza e patacas e 
queixo con marmelo; o Cuidao 
con Tkachenko, que é un con-
curso de preguntas deportivas 
na que 16 parellas poñen a 
proba os seus coñecementos 
deportivos durante unha fin de 
semana no Namarinos e Mue-
lle Bar; colaboramos co Festival 
VRAO poñendo servizo de ba-
rra no mesmo para obter algún 
beneficio para o club, e tamén 
o torneo Praias de Foz e que 
chega a súa terceira edición 
este ano.

“O equipo creouse para participar 
nos torneos da época estival” 
Darío Romero, coordinador deportivo do CB Celtas de Foz

O 15 de agosto disputarase un ano 
máis en Viveiro a Gran Tirada do 
Club de Tiro San Roque.
A proba consisti rá en ti radas de 
100 platos de foso olímpico e con-
ta con 2 canchas de 30 máquinas 
Rossini. Esta proba está limitada 
a 84 ti radores e as incricións para 
parti cipar na proba están abertas 
ata o día 13 ás 19.00 horas e a tra-
vés de Whatsapp ao 616 933 646.
Haberá premios para os 8 primei-
ros clasifi cados, aínda que os ca-
treo primeiros levarán 600, 400, 
300 e 200 euros respecti vamente, 
ademais de trofeos.

Volve a Gran Tirada do Club de 
Tiro San Roque de Viveiro

Volve un verán máis a carrei-
ra popular do concello focego, 
Run Foz Run, que chega a súa  
décimo cuarta edición. Así o 
anunciaron os organizadores da 
carreira de verán, que este ano 
celebrarase o 13 de agosto.
Poderán participar na categoría 
andaina, que será a partir das 
10.00 horas, todo o mundo, e 
despois haberá categorías para 
a carreira popular que farán a 
súas saídas a partir das 10.05 
horas..
Haberá cadetes, infantís, ale-
víns, benxamíns, pícaros e abso-
luta e todos terán que recoller o 
seu dorsal o día anterior no Ce-
nima de Foz e excepcionalmen-

te previo aviso o día da proba.
A andaina e as carreiras serán 

sobre un circuíto de 200 m para 
pícaros, 800m benxamíns, 1000 
m alevíns, 1.600m infantís e ca-
detes e 7.000 m para a competi-
ción absoluta. Con saída e meta 
no paseo da Ribeira, fronte ao 
Cenima.
A competición transcorrerá por 
un circuíto mixto, sobre un per-
corrido de 7.000 metros, polas 
rúas de Foz e a zona do paseo 
da Ría, e o tempo máximo para 
percorrer os 7000m será de 59 
minutos.
Para máis información pódese 
consultar a páxina web do even-
to e as inscricións poden facer-
se en www. sportmaniacs.com. 

Nova edición da carreira do 
verán focego, XIV Run Foz Run

Tralo éxito da primeira edición, 
o Club Ciclista Viveiro volve cele-
brar no concello de Muras unha 
nova edición da Mini BTT, que 
terá lugar o domingo 6 de agos-
to, adiantándose un mes á data 
da primeira edición.
A competi ción arrancará ás 10.00 
horas para as categorías pre-
benxamín, promesas, principian-
tes, alevíns e infantí s.
A inscrición é gratuíta para todos 
os deporti stas federados men-

tres que os non federados debe-
rán pagar 5 euros. Para inscribir-
se hai que facelo no facebook do 
club organizador ou na web da 
Federación Galega de Ciclismo. O 
últi mo día para inscribirse é o 2 
de agosto.

Muras acollerá o 6 de agosto a 
segunda edición da Mini BTT

A asociación deporti va Augas 
Santas de Barreiros prepara para 
o vindeiro 6 de agosto o Benque-
rencia Terra Mar. A proba está in-
cluida dentro dos circuítos +km-
sBarreiros e Tour Mariña, polos 
que os/as inscritos/as parti cipan 
automati camente nestes circuí-
tos.
Haberá dous horarios a de abso-

luta será ás  15.30 horas e a de 
menores ás 16.45 horas.
O prazo de inscrición rematará o 
xoves 3 de agosto e a inscrición 
da carreira, ata o domingo 30 de 
xullo, ten un custo de 10 euros 
na carreira absoluta para aqueles 
corredores que posúan chip, e de 
11 euros para os corredores que 
deban alugar o chip  e terán que 

devolvelo despois da carreira. A 
parti r do luns 31 de xullo terá un 
custo de 14 euros corredores con 
chip e 15 euros os de aluguer.
Haberá un agasallo para as ca-
tegorías infantí s e para os corre-
dores da proba absoluta. Pódese 
consultar toda a información 
en www.maiskmsbarreiros.gal e
www.ccnorte.com.

AD Augas Santas de Barreiros 
prepara unha nova proba

Catro rapaces do Club de Remo 
de Ribadeo foron homenaxea-
dos tras os seus últimos éxitos 
deportivos. Trátase de Antón 
Balsa Val, campión de España 
infantil na modalidade olímpica; 
Conrado Lara Calonge e Mateo 
Monteserín González, subcam-
pións de España en remo olím-
pico categoría cadete; e Irene 
Garcia Valle, subcampiona de 
España en remo olímpico cate-

goría cadete.
No acto participaron a tenente 
de alcalde, Begoña Sanjurjo,  e 
os concelleiros de Deportes e 
Benestar Social, Francisco José 
Silvent e Elena Sierra. 
O acto rematou coa entrega de 
agasallos aos deportistas home-
naxeados e cunha foto de grupo 
xunto a todos os familiares que 
quixeron arroupalos coa súa 
presenza. 

Catro rapaces do Club de Remo 
de Ribadeo homenaxeados 
polos seus éxitos deporti vos

O Praias de Barreiros CD vén de co-
municar que para a tempada que 
vén contarán cun equipo cadete.
“Comenzamos unha nova etapa 
na base na que esperamos sexa a 
primeira semente do futuro”, din 
dende o club barreirense.
“Se estás en idade cadete, e querés 
desfrutar do fútbol sala na comar-
ca, esperámoste”, engaden. Así, 
din que tan so haberá que poñerse 

en contacto a través das redes so-
ciais ou calquera membro do club.
De momento amosan aos primei-
ros valentes que xa se subiron “ao 
seu carro”, e foron recibidos por 
parte da directi va.
Dende o club quixeron agradecer 
a colaboración ao Concello de Ba-
rreiros e Secretaria Provincial do 
Deporte de Lugo.

O Praias de Barreiros CD 
contará cun equipo cadete

Simón González e Helena Celada, 
ambos do club Ría de Foz, foron 
os máis rápidos na proba absolu-
ta dos 5K Campo da Cabana, que 
se celebrou en Foz e reuniu a máis 
de 300 parti cipantes. Río e Celada 
proclamánronse ademais cam-
pións nas súas categorías, máster 
A en o caso do burelense e sénior, 
no caso da focense.
Nas categorías inferiores tamén 
brillou tamén o club anfi trión, o Ría 
de Foz, que se impuxo en cinco das 
oito categorías, excepto a de pre-
benxamíns, que non é competi ti va.
En cadetes femininos gañou Adria-
na Rebolo, do Fluvial de Lugo, e na 
masculina foi o atleta local Hugo 
Lorenzo.
En infanti l e alevín o Ría de Foz fi xo 
dobrete con Sabela Ben  e Luís Ber-
deal, en infati l, e Amelia Carrillo e 
Miguel Diz, en alevín.
En benxamíns femininos gañou Va-
leria Sánchez e en masculinos Thia-
go Fernández.

O Club Ría de Foz 
brilla na proba 5K 
Campo da Cabana

DEPUTACIÓN

O presidente da Deputación de Lugo,  
José Tomé Roca, asinou un convenio 
de colaboración cos 52 alcaldes e al-
caldesas da provincia que decidiron 
sumarse ao Impulsa TIC, un novo 
proxecto da insti tución provincial a 
través do que proporcionará grati s 
ferramentas tecnolóxicas ás enti da-
des locais para avanzar na súa mo-
dernización e transformación dixi-
tal. Para elo, conta con 4,5 millóns 
de euros que conseguiu do Plan de 
Recuperación, Transformación y Re-
siliencia que o Goberno central ten 
en marcha cos fondos que logrou da 
Unión Europea para facer fronte ós 
efectos da pandemia e modernizar a 
economía do país.
En presenza dos responsables mu-
nicipais que decidiron sumarse ao 
Impulsa TIC e do deputado de Pro-
moción Económica e Social, Pablo 
Rivera Capón, o presidente explicou 
que a de Lugo sitúase á cabeza das 
insti tucións provinciais de toda Espa-
ña que recibiron máis fondos desta 
liña de axudas convocada polo Mi-
nisterio de Políti ca Territorial, xunto 
ás de Barcelona, Valencia e Sevilla, 
“o que dá boa conta do nivel e da 
calidade da candidatura que presen-
tamos”.
Este programa esti vo aberto a todos 
os municipios da provincia de menos 
de 20.000 habitantes e puxo en valor 
que parti cipasen, fi nalmente, preto 
do 80% dos concellos que podían 
facelo.
Tomé Roca, quen enmarcou esta ini-
ciati va no seu compromiso de con-
solidar a cooperación cos concellos 
neste mandato, subliñou que as ad-
ministracións gañarán “cercanía, axi-

lidade e transparencia” cos servizos 
e equipamentos que a Deputación 
lles facilitará atendendo ás súas ne-
cesidades específi cas e con criterios 
obxecti vos. Puxo como exemplo a 
axilización de trámites á cidadanía, 
como a presentación de documen-
tos por Rexistro, a instalación de sis-
temas para a gravación dos plenos 
ou a mellora da accesibilidade das 
páxinas webs municipais.
Apuntou que “tendo en conta a 
autonomía municipal, os concellos 
manifestaron xa cal é a súa situación 
parti cular en materia dixital, cal é o 
seu punto de parti da e as súas prio-
ridades, para agora proporcionarlles 
os recursos máis axeitados a esas 
necesidades específi cas, que distri-
buiremos dun xeito moi semellante 
a como o facemos co Plan Único, é 
dicir, en base a criterios obxecti vos”, 
destacou Tomé Roca, quen engadiu 
que desta forma “garanti mos unha 
xesti ón efi caz e transparente dos 
fondos europeos que recibimos”.
Concretamente, os concellos da ad-
heridos son: Abadín, Alfoz, Antas de 
Ulla, Baleira, Barreiros, Becerreá, Be-
gonte, Bóveda, Burela, Castroverde, 

Cervantes, O Corgo, Cospeito, Chan-
tada, Folgoso do Courel, A Fonsagra-
da, Foz, Friol, Guiti riz, O Incio, Lán-
cara, Lourenzá, Meira, Monforte de 
Lemos, Monterroso, Navia de Suar-
na, Negueira de Muñiz, As Nogais, 
Outrol, Pantón, A Pastoriza, Pedrafi -
ta do Cebreiro, Pobra do Brollón, Pol, 
A Pontenova, Portomarín, Quiroga, 
Rábade, Ribadeo, Ribas de Sil, Ribei-
ra de Piquín, Riotorto, Samos, Sarria, 
O Saviñao, Sober, Taboada, Trabada, 
Vilalba, Viveiro, Xermade e Xove. 
O responsable da sección de Novas 
Tecnoloxías da Deputación, Nicolás 
Fariña, explicou brevemente as li-
ñas técnicas sobre a funcionalidade 
destes fondos e a folla de ruta que 
desde a insti tución provincial se 
seguirá da man dos concellos para 
desenvolver os proxectos e avanzar 
na transformación e modernización 
dixital dos concellos. Nese senti do, 
avanzou que, xa fi rmados os conve-
nios, durante o mes de outubro des-
te ano abrirase un período para que 
a Deputación licite o subproxecto de 
cada concello, coa fi nalidade de po-
der comezar coa implantación antes 
de fi nal de ano.

A Deputación proporcionará 
grati s ferramentas tecnolóxicas

O presidente da Deputació, José 
Tomé Roca, presentou este mérco-
res na Sala de Xuntas do Pazo de San 
Marcos a estrutura do novo Gober-
no provincial, así como a organiza-
ción que rexerá o funcionamento or-
gánico da insti tución provincial neste 
mandato 2023-2027. Uns asuntos 
que, previsiblemente, serán rati fi ca-
dos polo Pleno extraordinario que se 
celebrará esta mesma mañá, tras ser 
consensuados polos tres grupos po-
líti cos da Corporación.
José Tomé Roca anunciou que ade-
mais das funcións propias da Presi-
dencia (dirixir o Goberno e a Admi-
nistración, representar á Deputación 
Provincial de Lugo e presidir todas 
as comisións, sesións, xuntas de go-
berno ou plenos, entre outras), con-
ti nuará dirixindo a área de Xesti ón 
Territorial, que inclúe as materias de 
Vías e Obras, Parque Móbil e Uni-
dade de Proxectos, dentro do seu 
“compromiso prioritario” coa me-
llora da mobilidade e do equilibrio 
territorial.
A Xunta de Goberno seguirá estando 
formada por 9 deputados. Ademais 
de pola súa persoa, integrarán este 
órgano: Efrén Castro Caloto, Pilar 
García Porto, Pablo Rivera Capón, 
Mayra García Bermúdez, Miguel Fer-
nández Méndez, Xosé María Arias 
Fernández, Iván Castro Díaz e Daniel 
García Fernández.
Crearanse dúas Comisións Informa-
ti vas, coma no anterior mandato: a 
Comisión Xeral de Asuntos do Pleno 
e a de Economía, Recadación, Facen-
da e Especial de Contas, que presidi-
rá o Presidente e terán 3 integrantes 
do grupo provincial do PSOE, 3 do PP 

e 1 do BNG. Por outra banda, man-
tense a periodicidade e a hora das 
sesións ordinarias do Pleno –os úl-
ti mos martes de mes, ás 11:00h- e 
das Xuntas de Goberno -o venres de 
cada semana, ás 11.00h-.

Consti tución do novo 
Goberno provincial

Os gandeiros e gandeiras da pro-
vincia que cesaron a súa acti vidade 
o ano pasado por xubilación foron 
homenaxeados nun acto organizado 
pola Asociación Nacional de Criado-
res de Gando Vacún Selecto de Ru-
bia Galega, Acruga. Na cita, que se 
celebrou este mediodía no Pazo de 
Feiras e Congresos de Lugo, Francis-
co Cajoto aproveitou para poñer en 
valor o traballo dos gandeiros e des-
tacar como “unha das prioridades” 
da Deputación o sector agrogandei-
ro, no marco do seu compromiso cos 
sectores produti vos en xeral.
“É unha sati sfacción que precisa-
mente un dos primeiros actos insti tu-
cionais nos que teño a oportunidade 
de parti cipar en representación da 

Deputación de Lugo, como respon-
sable da área de Recursos Sosti bles, 
sexa cos gandeiros de Acruga e que 
sexa nun encontro tan importante 
coma este, no que recoñecemos o 
enorme traballo de persoas sen as 

que o sector gandeiro da nosa pro-
vincia e a propia provincia en si non 
sería o que é hoxe”, asegurou.
Xunto ao deputado parti ciparon o 
presidente de Acruga, César Dorado 
e a alcaldesa de Lugo, Lara Méndez.

Homenaxe a gandeiros xubilados

A Xunta de Goberno da Deputación 
aprobou a listaxe provisional dos 37 
benefi ciarios da liña de axudas en 
réxime de concorrencia competi ti -
va que convoca a insti tución pro-
vincial por un importe de 110.000€ 
para enti dades sen ánimo de lucro 
asentadas ou que teñen o seu ám-
bito de actuación nas Reservas da 
Biosfera Terras do Miño e Os Anca-
res Lucenses e Montes de Cervan-
tes, Navia e Becerreá.
A voceira socialista do Goberno, Pi-
lar García Porto, sinalou que nesta 
terceira edición do programa de 
subvencións, “que implantamos 
no pasado mandato, decidimos po-

tencialo subindo o orzamento nun 
30%, ata os 110.000€, polo bo re-
sultado que ti vo nestes anos, o que 
nos permiti rá desenvolver máis 
proxectos de dinamización das Re-
servas da Biosfera”.
Estas axudas teñen por fi nalidade 
apoiar proxectos vinculados ao 
medio ambiente e o rural que po-
ñan en valor o patrimonio natural, 
cultural e paisaxísti co destes terri-
torios, e forman parte da estratexia 
que promoven dende a insti tución 
provincial para favorecer o coidado 
das Reservas da Biosfera e, ao mes-
mo tempo, impulsar o seu desen-
volvemento económico.

110.000 euros para asociacións 
das Reservas da Biosfera

• Réxime Interior, Promoción do 
Territorio e Turismo. Pilar García 
Porto. Tamén conti nuará como 
voceira socialista.

• Promoción Económica e Social. 
Pablo Rivera Capón.

• Economía, Recadación, Facenda 
e Especial de Contas. Mayra Gar-
cía Bermúdez.

• Cooperación e Asistencia aos 
Concellos. Xosé María Arias.

• Parti cipación Cidadá. Iván Castro 
Díaz.

• Muller e Igualdade. Marisol Mo-
randeira Morandeira.

• Formación, Ensino e Economía 
do Coñecemento. Miguel Fer-
nández Méndez.

• Medio Ambiente. Carlos López 
López.

• Recursos Sosti bles. Francisco Ca-
joto Caserío.

• Deportes, Artesanía e Deseño, e 
Memoria Histórica. Efrén Castro 
Caloto, Vicepresidente.

• Medio Rural, Mar e Mocidade. 
Daniel García Fernández

• Cultura, Patrimonio Histórico Ar-
tí sti co e Normalización Lingüísti -
ca. Iria Castro Fernández.

ÁREAS DE GOBERNO

MAR

O conselleiro do Mar, Alfonso Vi-
llares, manti vo un encontro cos 
presidentes da federación galega 
e das tres provinciais de confra-
rías de pescadores (A Coruña, 
Lugo e Pontevedra) para analizar 
a situación do sector e os retos 
máis inmediatos que afronta. 
Neste primeiro contacto o ti tular 
de Mar trasladou aos represen-
tantes das confrarías que a nova 
Lei de ordenación e xesti ón inte-
grada do litoral de Galicia vai ou-
torgar ás empresas do complexo 
mar-industria a seguridade xurí-
dica que precisan, e o Goberno 

central lles nega, para seguir ins-
taladas preto da costa.
O representante da Xunta, que 
esti vo acompañado polo direc-
tor xeral de Pesca, Acuicultura e 
Innovación Tecnolóxica, Antonio 
Basanta, e pola directora xeral 
de Desenvolvemento Pesqueiro, 
Susana Rodríguez, lamentou a 
interpretación restriti va que está 
a facer o Executi vo do Estado da 
normati va de costas e salientou 
a importancia de exercer plena-
mente as competencias galegas 
na materia para evitar a expul-
sión do dominio público maríti -

mo-terrestre de acti vidades que 
non se poden desenvolver afas-
tadas del.
Este ti po de cuesti óns, incidiu o 
ti tular de Mar, mostran a falta 
de sensibilidade do Goberno do 
Estado cara un sector chave da 
economía galega e lembrou que 
o proxecto de Lei de ordenación 
e xesti ón integrada do litoral de 
Galicia pretende outorgar ás em-
presas da cadea mar-industria 
a seguridade xurídica que non 
teñen coa interpretación restriti -
va que fai o Executi vo central da 
normati va de Costas.

A Lei de ordenación do litoral dará 
seguridade xurídica ao sector

PORTOS DE GALICIA. O presidente da Xunta, Alfonso Rueda, presi-
diu a toma de posesión de José Antonio Álvarez Vidal como novo presi-
dente de Portos de Galicia, ente dependente da Consellería do Mar que 
xesti ona os 122 portos de ti tularidade autonómica existentes na comu-
nidade. Por iso, no acto parti cipou tamén o conselleiro do Mar, Alfonso 
Villares, que desexou a este ferrolán a maior das sortes na súa singradura 
á fronte deste organismo vital para o desenvolvemento económico das 
zonas costeiras e a xeración de emprego e riqueza nelas.

O conselleiro do Mar, Alfonso Vi-
llares manti vo un encontro con 
representantes da Organización 
de Produtores Pesqueiros (OPP-7) 
e doutras enti dades do sector pes-
queiro local para trasladarlles que 
a Xunta de Galicia acaba de ser re-
coñecida como parte coadxuvante 
no recurso presentado pola OPP 
burelense contra o veto á pesca 
de fondo decretado o ano pasado 
pola Comisión Europea en 87 zo-
nas de augas comunitarias.
O ti tular de Mar explicou que o 
Tribunal Xeral da Unión Europea 
emiti u o pasado venres unha re-
solución na que admite a inter-
vención do Executi vo galego no 
procedemento ao recoñecer que 
esta prohibición impacta nos inte-
reses da comunidade autónoma. 
Esta decisión do tribunal europeo 
supón un fi to moi importante 
posto que poucas peti cións deste 
ti po -presentadas polas rexións 
europeas- prosperan e implica 
que a Administración galega poida 

parti cipar acti vamente no proceso, 
co que poderá responder aos ar-
gumentos da parte demandada e 
reforzar os presentados pola parte 
demandante, os socios da OPP-7.
A solicitude de intervención pre-
sentada ante o Tribunal Xeral da 
Unión Europea -a través do despa-
cho de avogados J&A Garrigues- xa 
advertí a do grave impacto que esa 
decisión inxusti fi cada de Bruxelas 
pode supoñer a longo prazo. Neste 
senti do, incidía en que os prexuí-
zos podían ir desde a posible perda 
de frota ou empregos ata chegar 
a unha menor acti vidade nos pei-
raos autonómicos que prexudica-
ría o equilibrio orzamentario da 
comunidade.
Por iso, incidiu Villares, a parti cipa-
ción de Galicia no procedemento 
permiti rá ao TXUE valorar, con in-
formación precisa e próxima aos 
territorios afectados, as repercu-
sións económicas e sociais da pro-
hibición establecida no regulamen-
to impugnado.

A Xunta actuará de 
coadxuvante no recurso da 
frota contra o veto á pesca

O porto de Celeiro na actualidade, 
entre as súas infraestruturas por-
tuarias, conta con instalacións fl o-
tantes para albergar un total de 103 
embarcacións menores da 7º lista 
na zona sur da súa dársena, pero 
non conta con instalacións fl otan-
tes para albergar as embarcacións 
menores de 3º lista que teñen a súa 
base no porto e contan con esloras 
entre os 7 e 14 m.
Para dar cabida ás embarcacións 
menores de ambas as listas faise 
preciso reordenar a dársena, de 
forma que quede garanti da a ma-
niobrabilidad das embarcacións e 
que queden liberados os peiraos 
existentes para a descarga, hoxe en 
día ocupados pola atracada das em-
barcacións da 3º lista.
A Confraría de Celeiro , que preside 
Rey Seijas, solicitou, tempo atrás, 
ao ente público Portos de Galicia, 
a construción dun novo pantalán 
en base á ampliación de instala-
cións para embarcacións menores 
no Porto de Celeiro. Portos de Ga-
licia, sacou a concurso e licitación 
o proxecto elaborado para esta 
actuación no Porto de Celeiro, o 
importe da obra e actuacións é de 
674.420.87 euros. Trátase dunha 
obra ou infraestrutura prioritaria e 
estratéxica que os órganos de go-
berno da enti dade pesqueira ti ñan 
desde hai tempo proxectada e que 
por fi n agora pode levar a cabo.
Outra das actuacións nas que levan 
tempo traballando os dirixentes 
pesqueiros é no proxecto de remo-
delación da fachada maríti ma da 
localidade, obra que se considera 
esencial. 

SOLUCIÓN PROXECTADA. Basica-
mente as obras proxectadas para 
a remodelación e ampliación das 
instalacións de atracada de embar-
cacións menores do porto de Celei-
ro, consisten na instalación de no-
vas atracadas mediante pantaláns 
fl otantes e a recolocación dun dos 
pantaláns deporti vos existentes, 
para cubrir as necesidades de toda 
a frota profesional (3ª lista) e de re-
creo (7ª lista) existente.
Deséñase un novo pantalán para a 
frota profesional, situado na marxe 
sur da dársena no peirao sur, xunto 
á mariña seca e os peiraos de des-
carga de embarcacións da 3º lista. 
As atracadas para embarcacións 
de recreo, están situados na marxe 
este de a dársena. Os dous panta-
láns de embarcacións deporti vas 
contan con accesos independentes. 
Para dar cabida á frota profesional 
será preciso recolocar un dos pan-
taláns deporti vos, de forma que se 
garanta a maniobrabilidad das em-
barcacións.

EMBARCACIÓNS DE 3ª. Disponse 

a instalación dun novo pantalán 
de atracada de 57.20 metros de 
lonxitude, que acollerán 18 pra-
zas de amarre para embarcacións 
de 8, 10, 12 e 14 m de eslora. As 
obras de atracada fl otantes para 
as embarcacións pesqueiras da 3ª 
lista realízanse mediante a insta-
lación de pantaláns formados por 
módulos 12.00 x 3.00 m. Todas as 
prazas das embarcacións estarán 
dotadas de fi ngers para facilitar o 
amarre.

EMBARCACIÓNS DE 7ª. Ao cons-
truír o novo pantalán proxéctase o 
traslado do pantalán de embarca-
cións deporti vas situado máis ao 
sur. A nova disposición será para-
lela ao outro pantalán existente. 
Esta nova orientación permiti rá 
dar cabida ás embarcacións de-
porti vas e pesqueiras no interior 
da dársena. O novo pantalán reco-
locado contará con 72 m de lonxi-
tude, 12 m máis que o pantalán 
actual e dará cabida a 52 prazas 
de 6×2.65 m

Licitado o novo pantalán para as 
embarcacións de baixura de Celeiro

Unión de Consumidores de Ga-
licia fi xo público o resultado do 
seu estudo sobre consumo de 
peixe en Galicia desenvolvido no 
primeiro semestre de 2023 e que 
amosa diferenzas nos hábitos de 
consumo respecto dos datos ob-
ti dos no estudo de 2019.
A principal conclusión que se 
extrae deste estudo, é que me-
llora a frecuencia de consumo 
recomendado1 (entre 3-4 veces 
á semana) pasando do 28% dos 
fogares en 2019 a preto do 34,50 
% en 2023. Sen embargo as cifras 
seguen a ser moi negati vas xa 
que logo, máis do 55 % dos ga-
legos afi rma non consumir peixe 
ou facelo só unha ou dúas veces 
á semana.

Mellora tamén a porcentaxe de 
persoas (7,7 %) que aumentou 
a frecuencia desde unha soa vez 
á semana a un maior consumo. 
Empeoran pola súa banda os da-
tos das persoas que afi rman non 
consumir peixe que pasa do 1,82 
% ao 2,66 %, así como os relati -
vos ás persoas que consumían 
peixe con maior frecuencia que 
baixa ate o 9,72 % fronte ao máis 
do 10,5 % de 2019.
Máis do 57 % dos galegos e que 
afi rma que o principal moti vo 
polo que non consume peixe é de-
bido ao seu elevado prezo. Outros 
moti vos argumentados teñen que 
ver co tempo de preparación (13 
%), os horarios dos establecemen-
tos de venda (11 %).

Máis da metade dos galegos 
consume menos peixe do 
que se recomenda

Durante este mes de xullo a Con-
fraría de Pescadores de Celeiro 
puxo en marcha as obras do edi-
fi cio de usos náuti co-pesqueiros 
do peirao norte, encadradas den-
tro do denominado “Proxecto de 
mellora enerxéti ca e salubridade 
no edifi cio náuti co-pesqueiro do 
porto de Celeiro”.
Trátase dun proxecto encadrado 
dentro dos proxectos colecti vos 
de modernización das infraestru-
turas de portos pesqueiros, sub-
vencionado pola Consellería do 
Mar ao amparo dunha Axuda de 
efi ciencia enerxéti ca, protección 
do medioambiente, seguridade e 
condicións de traballo e calidade 
de control e rastreabilidad dos 
produtos da pesca, cofi nanciados 
polo FEMP.
O importe total do proxecto cífra-
se en 512.800 euros, dos cales o 
75% é fi nanciado polo FEMP e o 
25% restante pola Xunta de Gali-
cia. A Consellería do Mar, a través 
da Dirección Xeral de Desenvol-
vemento Pesqueiro, e o ente pu-
blico Portos de Galicia, apoiaron 
a iniciati va da Confraría de Ce-
leiro, que preside Domingo Rey 
Seijas, por considerala unha obra 
estratéxica de vital importancia.

EDIFICIO. O citado edifi cio é un 
inmoble, onde se desenvolven 

acti vidades ligadas ao funciona-
mento da acti vidade pesqueira, 
almacéns, ofi cinas e diversas 
empresas de carácter náuti co 
pesqueiro, formación maríti mo-
pesqueira … etc. Co inexorable 
paso do tempo o edifi cio presen-
taba problemas de salubridade, 
polo que se facía necesario me-
llorar o confort e a seguridade no 
traballo da instalación e os seus 
usuarios.
As actuacións previstas no inmo-
ble pasan pola reti rada da actual 
cuberta, de uralita, por unha 
nova cuberta de panel/chapa es-
pecial, con remates, bajantes e 
canlóns así como portas de aceiro 
inoxidable; pintado total da insta-
lación a nivel exterior, e interior, 
mellora da instalación eléctrica, 
ogras de carpinteria exterior con 

colocación de novas ventás de 
aluminio…
As obras están orientadas a me-
llorar a efi ciencia enerxéti ca e a 
salubridade por iso contémpla-
se illamento térmico con chapas 
mariñas ti po sándwich, carpinte-
rías exteriores con ponte térmica 
e acristalamento baixo emisivo, 
substi tución de luminarias por 
novas ti po lle e detectores de 
presenza e iluminación de emer-
xencia, mellora glogal das condi-
cións de salubridade, hixiene e 
protección,… pintura e selaxe de 
carpinterías aplicación de pintu-
ras intumescentes na estrutura 
metálica…etc. O que se di unha 
obra que permiti rá “dar un bo la-
vado de fronte” a unha instalación 
estratéxica moi necesaria para o 
sector pesqueiro de Celeiro.

Estase a mellorar enerxeti camente 
o edifi cio da Confraría de Celeiro

TELÉFONOS DE INTERESE

BARREIROS
Concello:                 982 12 40 02
Garda Civil:             982 12 41 94
Centro de Saúde (cita previa):   982  12   41  05

LOURENZÁ
Concello:                 982 12 10 06
Garda Civil:  982 52 19 05
Centro de Saúde (cita previa):   982 12 20 29

FOZ
Concello:                 982 14 00 27
Policía Local:              982 13 36 40
Garda Civil:  982 14 04 44
Centro de Saúde (cita previa): 982 13 23 85
Agencia Tributaria:  982 13 35 12

CERVO
Concello:                  982 55 77 77
Policía Local:              615 52 10 52
Garda Civil:  982 58 57 05
Centro de Saúde (cita previa): 982 55 75 25

XOVE
Concello:                 982 59 20 01
Centro de Saúde (cita previa): 982 59 24 24

VICEDO, O
Concello:                 982 59 00 02
Garda Civil:  982 59 01 81
Centro de Saúde (cita previa): 982 59 03 51

RIBADEO
Concello:   982 12 86 50
Policía Local:  982 12 86 50
Garda Civil:  982 12 80 48
Centro de Saúde (cita previa): 982 13 01 43

OUROL
Concello:                 982 55 91 09
Garda Civil:             982 56 10 39
Centro de Saúde (cita previa):   982 55 90 62

VIVEIRO
Concello:   982 56 01 28
Policía Local:  982 56 29 22
Policía Nacional  982 56 17 11
Policía Nacional cita DNI         060/ 982 57 06 62
Centro de Saúde (cita previa): 982 56 12 01

MONDOÑEDO
Concello:   982 52 40 03
Policía Local:  982 50 70 40
Garda Civil :  982 52 19 05
Centro de Saúde (cita previa): 982 50 74 52

RIOTORTO
Concello:                  982 34 62 22
Garda Civil:  982 34 22 22
Centro de Saúde (cita previa): 982 34 66 63 

TRABADA
Concello:                  982 13 50 11
Garda Civil:  982 34 22 22
Centro de Saúde (cita previa): 982 13 53 00 

PONTENOVA, A
Concello:                 982 34 22 77
Garda Civil:             982 34 22 22
Centro de Saúde (cita previa):   982 34 24 00

VALADOURO, O
Concello:    982 57 40 00
Garda Civil:   982 57 40 30
Centro de Saúde (cita previa):   982 57 43 12

ALFOZ
Concello:   982 55 80 01
Garda Civil:  982 57 40 30
Centro de Saúde:  982 55 86 97

Emerxencias:               112
Urxencias Sanitarias: 061

Incendios Forestais: 085
Garda Civil:                062

TELÉFONOS DE INTERESE

www.amariñaxa.com

BURELA
Concello:                  982 58 60 00
Policía Local:              982 58 62 11
Garda Civil:  982 58 57 05
Centro de Saúde (cita previa): 982 58 51 29
Hospital da Costa (centraliña): 982 58 99 00
Capitanía Maríti ma:  982 57 51 53 

O mar engaiólanos, 
exerce sobre nós 
un efecto feiticeiro 
que non podemos  
controlar. O seu 

poder de sedución é tal, que po-
deriamos pasar horas e horas  
observándoo coa mirada perdi-
da no horizonte. É como entrar 
nun proceso de hipnose  pra-
centeiro, un “deixarse levar”. A 
gran Rosalía de Castro escribiu 
un poema moi  ilustrativo ao 
respecto: 
«Co seu xordo e constante mormorío 
atráime o oleaxen dese mar bravío, 
cal atrái das serenas o cantar...» 
Dun xeito parecido, o solpor tamén 
ten un “non sei que” máxico, ese 
breve instante  no cal non pode-
mos deixar de observar o sol des-
aparecendo no ceo. Hai uns días 
estiven  polas Rías Baixas, concre-
tamente en San Vicente do Mar (O 
Grove), e paseando polo  sendeiro 
das “Pedras Negras” tiven a sorte 
de presenciar un solpor de pelícu-
la! Os  turistas armados cos seus 

teléfonos móbiles, inmortalizaban 
o momento de mil maneiras  posi-
bles. Pero a dicir verdade, a imaxe 
ben valía as moreas de “selfies”: o 
mar en calma,  os brazos de rocha 
negra acariciando a Ría, o sol des-
pedíndose entre cores alaranxa-
das  e a illa de Sálvora presidindo 
tan fermosa cerimonia ao fondo. 
Nese punto exacto no que o Atlán-
tico dubida de se é parte xa da Ría 
de Arousa,  emerxe o arquipélago 
de Sálvora, o secreto mellor gar-
dado da costa galega. O lugar no  
que durante décadas se refuxia-
ban os que xa non sabían volver 
á casa -pescadores,  hippies, con-
trabandistas, viaxeiros que daban 
a volta ao mundo-, e que hoxe for-
ma parte  do Parque Nacional das 
Illas Atlánticas. 
Apenas tres quilómetros mar 
dentro, Sálvora é un reino doutro 
mundo. Só as  botellas baleiras e 
os balóns picados que chegan no 
verán ata as súas rochas, lém-
brannos  que, antes de caer o sol, 
teremos que volver ao resto da 
nosa vida. Para seguir bailando.  
Pero aínda queda tempo; é hora 
de perderse entre as historias do 
mar de Sálvora. 
Esta sucesión de illas e farallóns é 

un paraíso natural incomparable; 
basta  desembarcar na praia do 
Castelo -un areal branquísimo, un 
“Caribe frío” gobernado pola  es-
tatua da Serea Mariña- para dar-
nos conta de que estamos ante un 
lugar máxico. Aquí  todo é salvaxe. 

Os cabalos e cervos, introducidos 
na illa principal polo marqués de 
Revilla  para gozar das súas cace-
rías, pastan sen reparar na pre-
senza humana. Quizais porque en 
Sálvora xa case non hai ninguén... 
Dende a marcha dos últimos farei-
ros, narrada en  primeira persoa 
por Julio Vilches, só dúas parellas 

de vixiantes e gardas forestais re-
siden  na illa a quendas. 
Máis alá da súa beleza natural, o 
que converte a Sálvora nun lugar 
especial son as  historias e lendas 
que a habitan. Foi agocho dos 
Winston de Batea, sala de concer-

tos  para as ondas dos pescadores 
e tamén, refuxio de navegantes 
desprevidos aos que o Atlántico 
obriga a renderse, aínda que sexa 
só por unhas horas. Aqueles coñe-
cidos no  lugar como “náufragos 
secos”.
O que marcou para sempre a his-
toria de Sálvora son as catástrofes 

marítimas. Concretamente a do 
Santa Isabel, o vapor-correo que 
se afundiu en 1921 xunto ás ro-
chas  que rodean a illa con máis 
de 200 persoas a bordo e que a 
prensa da época bautizou  como 
o “Titanic galego”. O buque -cuxa 
pasaxe de emigrantes que busca-
ban unha vida  mellor en América, 
procedentes na súa maioría de Bil-
bao, Santander e A Coruña- bateu 
contra un dos farallóns traizoeiros 
preto da illa e foi afundirse xunto 
ás dúas rochas  xemelgas coñe-
cidas como “Pegar” e “A filla de 
Pegar”. Aquela noite na aldea só 
estaban  unhas 25 persoas, case 
todas mulleres e nenos. Os homes 
acudiran a Aguiño e Carreira,  a 
terra firme, a celebrar o Anino-
vo, polo que foron as mulleres do 
pobo as que tomaron  as dornas 
-embarcacións tradicionais da 
zona- e lograron rescatar a máis 
de medio  centenar de sobreviven-
tes. Hoxe, catro hórreos bautiza-
dos cos nomes das catro heroínas  
que lideraron o rescate, honran a 
súa memoria. 
Sálvora, fogar de mulleres bravas 
e sereas cantareiras, fica libre e 
máxica ata o fin  dos tempos.

Rebeca Maseda

Sálvora

N on hai mellor mes-
tra que a pura e 
tediosa repetición. 
É algo que me cus-
ta transmitir aos 

meus alumnos máis impacien-
tes, pero coido que é algo moi 
certo. Unha premisa probada 
que podería ter categoría de 
Teorema. Neste último tramo 
da carreira de fondo que supón 
o segundo curso de Bacharela-
to, a vida puxo no meu camiño 
a unha alumna formidable, por 
levar á práctica a frase do co-
mezo, por non renderse e amo-
sarse inesgotable malia cando 
as forzas eran poucas. Insegura 
e cansa, pero repetindo unha e 
outra vez os exercicios propos-
tos, aqueles que aportei como 
reto e mesmo outros buscados 
ex profeso, para traer dúbidas e 

ter ferramentas a maiores polo 
que puidera ter que enfrontar-
se. Isto é, unha alumna mara-
billosa academicamente. Pero 
tamén como persoa, e aquí xa 
amosei a miña sorpresa, porque 
é moi certo iso de que a meiran-
de parte da xente é boa e agra-
dable, pero hai unha minoría 
que fai moito ruído. 
É relativamente doado atopar e 
traballar con persoas capaces, 
espremer o seu potencial para 
que sexan capaces de acadar un 
bo nivel de abstracción para cos 
problemas formulados, facelos 
capaces de interpretar enuncia-
dos e darlles ferramentas para 
que sexan quen de resolvelos 
optimizando o procedemento 
para facelo. Pero aí non rema-
ta a miña tarefa, trato de que o 
fagan pensando neles mesmos, 
centrados no folio en branco 
que teñen diante, lonxe de com-
paracións, alleos ás solucións 
do resto. Empregando as pro-
postas das compañeiras como 

motor para impulsar os seus 
razoamentos dedutivos. Porque 
nas Matemáticas, ata eses exer-
cicios que só semellan poderen 
resolverse partindo dunha idea 
feliz, poden practicarse coa 
pura e tediosa repetición pro-
posta ao comezo. Porque cantos 
máis faga, máis ferramentas 
vou a ter para ser resolutiva en 
situacións non tan coñecidas. 
 Hoxe propuxen equipos para re-
solver exercicios que foron pro-
postos nas probas de ABAU en 
anos anteriores e sorprendeu-
me a cooperación, se unha non 
lembraba a condición de punto 
de inflexión, o da súa esquerda 
si o facía. E se ao de dous postos 
máis alá se lle esquecera que 
os extremos relativos se atopan 
igualando a primeira derivada a 
cero, o capitán do equipo tíñao 
moi claro. Era traballo en equi-
po, afianzando a confianza in-
dividual para formar parte dun 
todo que rematou en empate. 
Estou completamente segura de 

que esta alumna da que falaba 
comparte os valores dos que 
escribo, e así mo amosa a súa 
historia persoal, con certas ana-
loxías coa miña que semellan 
determinantes para que lle pro-
fese a miña admiración. Porque 
hai moitas cousas máis alá de 
chegar a un resultado correcto, 
a notación rigorosa e a lingua-
xe técnica son tan importantes 
coma a actitude posta para a 
súa resolución. 
A firmeza no pensamento logo 
de facernos todas as preguntas 
posibles é importante, pero con 
isto tamén anoto que non unha 
opinión por amosarse taxante e 
rotunda é correcta. Posto que 
igual non contestou ás misivas 
axeitadas. Aplicable tanto ás 
eleccións producidas onte coma 
ás conversas de taberna. Escri-
biu aquel: “VAMOS A COMER 
TURISMO” e trato de imaxinar 
como sería o debate posterior 
de seguir a miña familia coa 
taberna da Ponte do Carro. Alí 

toda a veciñanza era respecta-
da, e había o mesmo silencio 
para escoitar ao enxeñeiro xefe 
da Fábrica cao matachín iletra-
do. O que non eran toleradas 
eras as conductas soberbias 
de turistas que viñan sentando 
Cátedra, que por vir da capital 
pensaban que eramos uns po-
bres diaños. Dúas cervexas para 
cinco, e solicitando tapas a de-
manda. Non debemos ser turis-
tas, senón viaxeiros. 
Lembro un grupo de rapaces no-
vos, tratando de burlar a unha 
camareira noviña que atendía 
da barra tan só cando a miña 
nai marchaba coidar dos vellos, 
entre risas apuntaron que as 
copas non estaban remexidas. 
Ante isto, ergueuse o falecido C. 
suxeitou os vasos dos cubalibres 
e meteu os seus propios dedos 
dentro para remexerllos. Coido 
que era iso o que querían, ou 
polo menos o que máis falta lles 
facía. 

Noelia Castro Yáñez

Dúas cervexas para cinco
SENTIDIÑO, POUCO PERO QUE DURE

CULTURA

COLABORACIÓNS

Está situada na parroquia 
de San Xoán de Castro-
maior. O 28 de agosto 
de 1663, o Lic. Diego Ló-
pez  Martínez e Andrade, 

crego de Sta. María de Cospeito 
e o capitán Alonso López Sanjur-
jo Montenegro, fillo do Capitán 
Alonso López Sanjurjo Montene-
groe María Vaamonde e Salvatie-
rra, donos da casa da Roxoa, cele-
braron escritura de concordia pola  
cal o Sr. Diego López fixo doazón 
dos bens que tiña e tivera con 
cláusula vincular a súa sobriña D.ª 
María de Andrade y Montenegro 
a cal ía contraer matrimonio co 
mencionado Capitán Alonso Ló-
pez.
O crego fixo a reserva do usufruto 
e poder dispoñer de 2000 duca-
dos de bens.
O posuidor do vínculo  tiña obri-
gación de celebrar 6 misas de 
aniversario perpetuo na igrexa de 
Cospeito, o día e octava de San 
Iago e un responso cantado todos 
os domingos, sobre a sepultura do 
Lic. Diego López. 
Pola outra parte o Capitán Alonso 
López, o vello fixo  doazón ó seu 
fillo do terzo e quinto dos bens  de 
Castromaior e Aldaxe, incorporán-
doos a casa e  vínculo da Roxoa 
fundada por Álvaro Sanjurjo de 

Montenegro e a súa esposa María 
Vaamonde. O cal tiña a obrigación 
de celebrar o día de San Ildefonso  
catro misas na gruta do Anxo da 
Garda, tamén fundada polo capi-
tán e catro mais a decir na capela 
que fundarán os seus pais na pa-
rroquia de Castromaior. Ademais 
deu o seu fillo os bens dotais e her-
danza que lle pertencían por dona 
Ana Vázquez Vaamonde, muller 
de Lorenzo López de Saavedra, os 
cales bens se atopan en mistidum-
bre e por partir con D. Antonio de 
Montenegro e Ribadeneira.
O Capitán Alonso López do seu 
matrimonio con María Vaamonde 
e Salvatierra tivo por fillos: O Ca-
pitán D. Alonso Sanjurjo Monte-
negro que casou con dona María 
de Andrade e D.ª Petronila Vaa-
monde y Montenegro a cal estivo 
casada en primeiro matrimonio 
co Capitán D. Antonio Montene-
gro de Andrade e no segundo  co 
Dr. D. Froilán de la Vega avogado 
e veciño de Lugo e a D.ª Mariana 
Montenegro e Vaamonde muller 
que foi de D. Xullo Freire de An-
drade.
No libro primeiro de mortos da 
parroquia de Castromaior apare-
ce a defunción do Capitán Alonso 
Sanjurjo o vello, no cal se di: “El 
Capitán Don Alonso Sanjurjo. En 
nueve  días del mes  de octubre de 
seiscientos y setenta y tres años 
se murió el Capitán Don Alonso 
Sanjurjo Montenegro en su casa 
da Roxa está sepultado dentro de 

la parroquia de Castromayor y en 
sepultura suya delante la Capilla 
del Glorioso San Miguel hizo tes-
tamento  que paso ante Joseph 
Basilio Rogica de Arrois escribano 
de Su Majestad vecino de Fanoy y 
mandaron en él y su mujer  ocho 
misas perpetuamente todos los 
años y un responso cantado para 
siempre todos los domingos y Pas-
cual de cada año y todo dejaron 
mandado sobre la mejora y vinculo 
que hicieron  a su hijo el Capitán 
don Alonso Baamonde Montene-
gro y lo firmo. Manuel López”.
O Capitán D. Alonso Sanjurjo 
Montenegro no matrimonio con 
María de Andrade y Montenegro, 
tivo como fillos a D. Jacob Sanjurjo 
y Montenegro capitán de Infante-
ría, a D. Ángel Sanjurjo Montene-
gro a Isabel Montenegro a Manuel 
Sanjurjo y Montenegro e a Dona 
Eulalia Montenegro Andrade.
Matrimonio de Doña Isabel de 
Andrade con Salvador de Cardi-
gonde. “En la casa de la Roxoa 
feligresía de San Juan de Castro-
mayor a 20 días  del mes de Julio 
del año de mil  y seiscientos  y no-
venta y seis   asistió al matrimonio 
que Doña Isabel de Andrade hija  
legítima que finco del Capitán 
Don Alonso Sanjurjo Montenegro 
y de Doña María de Andrade ve-
cinos que fueron desta feligresía  
su legítima mujer contraxo con 
Don Salvador  de Cardigonde y 
Valladores  hijo legítimo de Don 
Juan de Cardigonde  y de Doña 

Dominga López su mujer vecinos 
de la ciudad de Mondoñedo, se-
gún lo contrajo  por el dicho  Don 
Salvador de Cordigonde  y con 
poder  suyo para dicho efecto el 
licenciado Don Carlos  Masteda y 
Baamonde Canónigo en la Santa 
Iglesia  Catedral de dicha ciudad 
de Mondoñedo aviendo prece-
dido la dispensación del señor 
provisor de este obispado para 
que les casare sin que precediese 
amonestaciones   ninguna según 
consta del despacho de su mand. 
dho provisor que para en mi po-

der, su dacer en dicha ciudad de 
Mondoñedo a dicho días del mes 
de julio de mil seiscientos noven-
ta y seis años refrendado por Do-
mingo de Almon y abresin notario 
y excusador  en el oficio  de Don 
Diego Teixeiro y fueron testigos de 
dicho casamiento  el Licenciado  
Don Joseph  Pérez  Tejada cura de 
Baroncelle, Alonso Díaz de Lamas 
escribano público  vecino de la fe-
ligresía de San Lorenzo de Árbol y 
Juan Cabana, soltero vecino de Al-
dixe y otro sylo firmo. Juan López 
Miranda”.

X. Isidro Fernández

A casa da Roxoa, primeira parte
HISTORIA DA MARIÑA

O RECUNCHO DE CANELINA

A tecnoloxía inunda 
cada vez máis a nosa 
vida diaria en todos 
os ámbitos que nos 
poidamos imaxinar.

Os nenos de antano nacían cun 
pan baixo o brazo, os nenos de 
hoxe nacen practicamente cun 
aparato tecnolóxico nas súas 
mans. Dende moi novos, familia-
rízanse cos móbiles, coas tabletas, 
TV e forman parte do seu hábitat 
natural.
Somos moitas veces os mesmos 
adultos os que promovemos o uso 
destas tecnoloxías para tranquili-
zalos e mantelos ocupados para 
que non molesten. Craso  erro 
facer un uso destas como pacifica-
dor emocional  dos nosos menos, 
cando o que debería ser era ensi-
narlles a controlar as súas emo-

cións, ensinarlles técnicas para 
calmarse e analizar con eles as 
posibles resolucións aos conflitos 
que xorden no día a día.
A Organización Mundial da Saúde 
(OMS) establece que os bebés de 
0 ata 2 anos non deben ter ningún 
contacto con dispositivos electró-
nicos. Os rapaces de 3 a 5 anos de-
ben  limitar o seu uso a 1 hora dia-
ria como máximo, mentres que os 
de 6 a 18 anos a 2 horas por día.
Aprender a falar máis tarde, moi-
ta peor psicomotricidade e un im-
portante aumento na frustración 
son consecuencias do manexo de 
pantallas en menores de 3 anos 
cando o seu cerebro está en pleno  
desenrolo e se ve exposto a multi-
tude de estímulos para os que non 
están preparados a procesar.
Un estudio realizado con nenos de 
entre seis meses e dous anos con-
firmaba que estes están demasia-
das horas ao día en contacto con 
smartphones, tablets, TV,  teñen 
niveis máis baixos en mielina. A 

mielina é unha substancia que 
recubre os axóns das neuronas, o 
que permite que a conectividade 
neuronal e a súa velocidade sexan 
as adecuadas. É dicir, se hai di-
minucións da mielina, o procesa-
mento cerebral e máis lento.
A mellor maneira de estimular un 
pequeno para o desenrolo da lin-

guaxe é a interacción con outros 
nenos e con adultos.
Ademais de afectar a unha correc-
ta adquisición da linguaxe, o uso 
das pantallas pode tamén afectar 
no corpo emocional. Distintos es-
tudos suxiren que a exposición ex-
cesiva contribúe a un aumento de 
ansiedade, depresión e problemas 

de sono no nosos menos/as. Ta-
mén ao illamento social e son ta-
mén máis propensos/as ao acoso 
e ao bullyng a través dos medios 
dixitais.
En termos de saúde física obsérva-
se unha asociación entre a exposi-
ción prolongada ás pantallas cun 
maior risco de obesidade infantil 
. Os nenos “dixitalizados” pasan 
largas horas fronte a dispositivos 
electrónicos levando unha vida 
sedentaria, que limita a súa par-
ticipación en actividades físicas e 
aumenta a posibilidade de desen-
rolar problemas de peso e saúde.
Destacar, para rematar,  que den-
tro das distintas competencias 
clave que establece a LOMLOE, 
a “Competencia Dixital” pon en 
valor que se  debe aplicar o uso 
seguro, saudable, crítico e respon-
sable das tecnoloxías dixitais para 
a aprendizaxe, para o traballo e 
para a participación na sociedade, 
así como a interacción con estas.

Julio Díaz

Nenos e abuso da tecnoloxía. Dano silencioso
O PUPITRE

DE RUTA EN RUTA

Os Sendeiros Azuis son 
itinerarios e elemen-
tos paisaxísticos que 
enlazan praias ou 
portos con Bandeira 

Azul e contribúen positivamente 
ao uso sostible do litoral. Ademais 
de ser excelentes lugares para o 
goce da natureza.
A ruta do litoral comeza na praia 
da A Marosa, que ten forma de 
cuncha e é de area branca, atópa-
se moi próxima á zona urbana de 
Burela. Está situada entre a Punta 
dás Laxes e Pena Grande. Conta 
coa típica poboación de fauna e 
flora do litoral. Na parte superior 
vese arroupada por unha gran 
zona de esparexemento: a área 
recreativa e deportiva da Marosa, 
conta cun parque infantil. Idónea 
para a práctica de deportes acuá-
ticos e outro tipo de deportes. En 
época estival conta cun chiringui-
to onde poder beber e/o comer 
gozando dunhas inmellorables 
vistas.
Seguindo o paseo litoral, xa sexa 
a pé ou facendo uso do carril bici, 
chégase á praia de Ril, que é de 
pequenas dimensións e conta con 
area branca de grosor medio e ro-

cas. Atópase entre a praia da Ma-
rosa e o centro urbano. A poucos 
metros pódese observar o asenta-
mento castrexo na zona coñecida 
como Chao do Castro, orixe do 
Torques de Burela, emblema do 
escudo municipal. Avanzando uns 
metros atópase a praia do Portelo, 
que ten forma de cuncha e é de 
area fina. Atópase en pleno centro 
urbano polo que conta con nu-
merosos bares e restaurantes nos 
seus arredores. Está situada entre 
a enseada de Portelo e o porto de 
Burela. É moi recomendada para 

familias con nenos, pola tranqui-
lidade das súas augas e a case 
ausencia de ondada, ademais con 
marea baixa é ideal para pasear 
pola beira.
Seguindo a liña da costa, a poucos 
metros do inicio da dársena por-
tuaria pódese visitar o Barco Mu-
seo Reina do Carmen. Máis adian-
te da zona portuaria, cara á zona 
da lonxa climatizada, a aproxima-
ción á liña de costa permite descu-
brir a Zona Xeolóxica do Perdouro.
Outra opción é seguir o carreiro li-
toral burelense, que no seu tramo 

final se achega á praia do Cantiño, 
unha praia de pequenas dimen-
sións formada principalmente por 
area branca e rocas. Está situada 
nunha zona semiurbana, xa que 
nos últimos anos proliferaron as 
construcións polos seus arredo-
res, tanto en vivendas de uso ex-
clusivo para o verán, como viven-
das que se utilizan todo o ano .
Debido ao seu pequeno tamaño 
cando a marea está en preamar 
toda a praia está cuberta polo
mar, non quedando espazo de 
area seca. Quizais sexa isto o que 

lle proporciona o seu innegable
encanto, xa que hai que lanzarse 
ao mar desde a rampla de baixada 
á praia. Ademais adoita ter
pouca ondada e a auga moi crista-
lina, polo que asemella unha pisci-
na no mar.
Atópase moi próxima ao área re-
creativa do Cantiño, que conta 
con zona de merendas con grellas
e un parque infantil. Isto fai po-
sible que se poda gozar dun día 
completo en contacto coa nature-
za. Polo que é ideal para pasar un 
día en familia ou amigos. 

DATOS

2 horas

6 quilómetros

Dificultade
fácil

Burela: ruta polo litoral
Esta vila mariñeira conta con excelentes praias que cada ano locen a Bandeira Azul


